
Aqualectra a sera akuerdo pa 
fiansa históriko di 375 mion

Ku MCB i First Caribbean

WIILLEMSTAD.- Ayera funshonarionan di Duana a kanta bingo despues di a logra 
konfiská un lote di mariwana riba un barku di fruta na momentu ku esaki a kaba 
di yega Kòrsou. For di lokual EXTRA por a komprondé, outoridatnan a risibí e tep 
promé ku e barku a drenta. Hustamente pa esei for di den oranan trempan di dia, 
outoridatnan a bai para na Kleine Werf pa asina warda e barku drenta. Na momentu 
ku e barku a drenta, mesora a baha tur tripulante, pone nan sinta den banda. Tabata 
den bodega di e boto ku a bin topa ku diferente bulto. Den e bultonan aki ta kaminda 
ku a bin topa ku e droga bon skondí. Investigashon den e kaso aki sigur ta kontinuá 
pa wak awor ken ta responsabel pa e transportashon aki.

WILLEMSTAD.- 
Marcelino “Chonky” de 
Lannoy ta sigui ku maneho 
temporal di Refineria di 
Kòrsou. Esaki ta desishon 
di hunta di komisario 
ayera, despues di a manda 
algun miembro di gerensia 
di e kompania ku fakansi 
obligatorio sospechá di 

Marcelino “Chonky” de Lannoy 
enkargá ku maneho RdK

iregularidat.
Hunta di Komisario di 

Refineria di Kòrsou N.V. 
(RdK) a pidi e direktor 
statutario di e kompania, sr. 
van Kwartel i otro empleado, 
pa tuma fakansi obligatorio. 
Un investigashon interno 
den kuadro di e proseso 
pa yega na un manehadó i 

operadó nobo pa refineria, 
tabata e rason pa pidi e 
direktor pa tuma fakansi.  

Hunta di Komisario a 
tuma nota di  akusashonnan 
di terser, den kuadro di e 
proseso di solisitashon 
pa maneho i operashon 
di nos refineria. Hunta di 
Komisario a pidi aklarashon 

di e direktor, ku entretantu 
ta ku vakashon, tokante di 
e asuntu i na mes momentu 
a start un investigashon 
interno.

Hunta di Komisario a 
haña presentashon di e 
investigadónan den kua 
ta sali na kla ku sr. van 
Kwartel a duna deklarashon 
kontradiktorio durante di e 
investigashonnan.  

E  i n v e s t i g a d ó n a n 
sinembargo ainda no 
por a konkluí ku sr. van 
Kwartel no tabata envolví 
di un òf otro forma. Mas 
investigashon ta nesesario 
pa duna un bista kla di e 
ròl di e direktor, ku sea ta 
konfirmá e alegashonnan òf 
klara su nòmber.

 E presidente di Hunta 
di Komisario huntu ku 
gobièrnu, konforme loke 
ta usual den e tipo di 
kasonan aki, a notifiká 
Ministerio Públiko si i a 
duna deklarashon.

Hunta di Komisario a 
opta i a disidí, pa pendiente 
e investigashon i pa prevení 
intervenshon no apropiá, pa 
duna e direktor fakansi na 
bienestar di e investigashon. 

Hunta di Komisario lo 

apuntá ir. Marcelino de 
Lannoy temporalmente ku 
maneho di e kompania.  
(Marcelino “Chonky” de 
Lannoy tabata direktor di 
CPA te ku 2011 ora el a keda 
retirá).

Hunta di Komisario di 
RdK ta bisa di lo hasi lo 
máksimo pa pèrkurá ku e 
trabounan regular di RdK 
(inkluso CRU) i e proseso 
di lisitashon (bidding) no 
keda afektá pa e desaroyo 
aki i lo vigilá ku e proseso 
ta sigui kana ordená i na un 
forma transparente. Hunta 
di Komisario no ke kore 
ningun rísiko ku e proseso 
aki ta keda strobá di un òf 
otro forma.

aviso@extra.cw

WILLEMSTAD.- 
Aqualectra a sera ayera 
mainta un akuerdo di fiansa 
históriko ku MCB i First 
Caribbean Bank. Ta trata 
aki di un suma di 375 mion 
florin.

Durante di un seremonia 
na Hotel Renaissance, a 
tuma lugá firmamentu 
awe mainta di e fiansa 
korporativo istóriko di 
Nafl. 375 mion florin 
na Aqualectra.   CIBC 
FirstCaribbean i Maduro 
& Curiel’s Bank ta e dos 
bankonan ku ta fungi 
komo areglista prinsipal di 
e fiansa úniko na Kòrsou 
pa loke ta trata fiansa 
korporativo. E fiansa lo sirbi 

Aqualectra a sera akuerdo pa 
fiansa históriko di 375 mion

Ku MCB i First Caribbean
primordialmente pa finansiá 
invershonnan importante 
ku mester hasi Aqualectra 
kla pa ta nos kompania di 
utilidat di futuro i tambe 
pa refinansiá e debe mayó 
di Aqualectra.   Gerente 
General di Aqualectra, sr. 
Darick Jonis, sra. Timba 
Engelhardt , Associate 
Director Investment Banking 
di CIBC FirstCaribbean 
i  Gerente General  di 
Maduro & Curiel’s Bank, 
sr. Lionel Capriles a firma 
e akuerdonan. Minister pa 
Desaroyo Ekonómiko dr. 
Steven Martina, banda di e 
tres firmantenan, tambe a 
hiba palabra na e okashon di 
e seremonia di firmamentu 

di e akuerdo pa e fiansa.
Aqualectra pa algun 

tempu a prepará su mes 
pa por brinda komunidat 
e kompania di utilidat 
di futuro.  Parti di esaki 
ta ekspanshon di su 
produkshon di medionan 
konvenshonal, manera 
e planta di disel nobo na 
Dokweg II B, pero tambe 
medionan mas duradero 
manera e mulinanan di 
bientu i parkenan solar 
riba dak di e.o. skolnan 
i zona ekonómiko. Den 
mes un sentido tambe ta 
trahando riba distribushon 
atraves di introdukshon 
di p.e. infrastruktura pa 
meternan intel igente. 
Meskos ta inbertí pa 
kontribuí na alsa e kalidat 
di mobilidat introdusiendo 
p.e. lusnan LED inteligente 
r i b a  k a r e t e r a n a n  i 
fasi l i tá  introdukshon 
di  outonan eléktr iko 
riba nos kareteranan.                                                                                 
Pa por ta kla pa futuro, e 
kompania a konsolidá su 
organisashon hurídiko 
den un organisashon 
na komienso di e aña 
aki i na mes momentu 

a integrá su sistemanan 
riba un plataforma di SAP. 
Nos kompania di utilidat 

resientemente a bolbe risibí 

...Riba e fotonan momentu di e firmamentu di e akuerdo históriko...

Sigui lesa pagina 46

WILLEMSTAD.- Ayera 
durante un kaso di agreshon  
ku a keda tratá den korte 
di promé instansia, fiskal 
Dennaui a lamentá ku pa 
motibu finansiero, por lo 
pronto  a para   yudansa di e 
instituto “Slachtofferhulp”,  
ku ta yuda  e víktimanan  ku 
a keda perhudiká den kualke 
kaso ku tin ku bai korte 
penal. Durante tratamentu 
di e  kaso di ayera, e víktima 
a pidi un daño perhuisio di 
3 mil florin.

Segun e víktima el a keda 
agredí, di kual esaki a pone 
ku e no por a bai traha kasi 
mitar di un siman.

WILLEMSTAD. - Direktiva 
di STU kuestionando e 
Presidente di e Sindikato 
Andres Everitsz su ‘solo 
tour’. E sobra di direktiva 
a duna di konosé na 
redakshon di EXTRA ku 
nan no tin nada kontra ku 
Everitsz ku ta bringando 
asuntu di OB, pero na niun 
momentu Everitsz no a sinta 
ku su direktiva pa wak kon 
ta bai atendé e asuntu di OB.

Su so ta bai media i 
duna deklarashon i asta na 
algun okashon menshoná 
kaso di korte etcetera. E 
direktiva a duna di konosé 
ku for di nan no a sali 
niun palabrashon pa bai 
korte. No tin aprobashon 
di niun desishon di bai 
korte pa asuntu di OB ku 
niun agensia di outo.  E 
loke ku e sobrá direktiva 
ta sinti, ta ku Everitsz ta 
riba un kampaña kaba pa e 
elekshon benidero i ta sinti 
tambe ku asuntu di OB a 
bira un asuntu personal di 
su persona.

Si a kaso Everitsz bai 
korte sin aprobashon di e 
direktiva, si e pèrdè e kaso, 
pa ken e gastu ta bin, p’esei 
e direktiva ke ta bon kla, 
ku si Everitsz hasi kos riba 
su so sin aprobashon di e 
direktiva, e tin di para pa 
tur e gastunan.

Tin indikashon ku 
Everitsz ta reuní ku 
gruponan chikí, nèt ku 
esunnan ku e tin konfiansa 
kuné sin bisa otronan i 
despues e ta sali den media 

Direktiva STU ta kuestioná 
Everitsz su ‘solo tour’

i papia na nòmber di STU, 
kaminda ku sobrá direktiva 
no sa mes di kiko e ta papia, 
pa motibu ku o tabatin 
niun reunion ofisial te pa 
sali komo STU hasi sierto 
deklarashon.

Elekshon ta den kurpa 
otro luna i tin persona kla 

Víktimanan no sa kon motivá  karta 
pa haña daño perhuisio

Fiskal ta lamentá 
ku a stòp ayudo di 

“Slachtofferhulp” na korte
El a hañ’é ta hür outo pa 

baimentu di dòkter, hinka 
gasolin i  mester a traha un 
reibeweis nobo pa motibu ku 
su agresornan a bai ku su 
telefòn, den kual e tabatin 
300 florin aden ku su wela 
a dun’é pa kumpra ko’i skol 
i tambe su reibeweis ku e no 
a haña mas. Fiskal a bisa 
ku lamentablemente e no 
por aprobá e demanda, pa 
motibu ku e petishonnan di 
e víktima no ta bon motivá 
i niun  kaminda e no por 
proba e loke nan e víktima 
a trese dilanti.

Sigui lesa pagina 46

Sigui lesa pagina 46

WILLEMSTAD.- E hòmber 
Y.R.N. (1982, Bulgaria) 
a keda ekstraditá ayera 
djárason 14 novèmber 
2018 ,  pa  A lemania . 
N. tabata sintando un 
kastigu di prisòn den 

WILLEMSTAD.- 
Kontraloria General di 
Kòrsou (Kontraloria) a 
hasi un investigashon 
di kontinuashon di e 
investigashon ku el a hasi 
kaba na yüni di 2011 tokante 
maneho i eksplotashon di e 
lugá- i terenonan públiko 
pa stashoná den Punda i 
Otrobanda. E investigashon 
di kontinuashon akí tabatin 
komo meta pa determiná 
si e minister enkargá 
ku e kartera di Tráfiko, 
Transporte i Planifikashon 
Urbano a tuma medida pa 
eliminá e defektonan ku 
Kontraloria a señalá den su 
rapòrt, i si e medidanan akí 
a kontribuí na esaki.

Den  e  kuadro  e i , 
Kontrolaria a wak e 
desaroyonan alrededor di 
stashonamentu den sentro 

Hòmber búlgaro ekstraditá 
pa Alemania

Sentro di Detenshon i 
Korekshon Kòrsou (SDKK). 
Mientrastantu Alemania a 
pidi pa su ekstradishon. E 
ta ser buská pa entre otro 
falsifikashon di dokumento, 
froude ku kòmpiuter i 

falsifikashon di karchi di 
banko.

E persona en kuestion a 
koperá ku su ekstradishon. 
P’esei e ekstradishon a bai 
mas lihé ku normalmente sa 
ta e kaso. E no a resistí su 

ekstradishon.
Ayera funshonarionan 

di polis di Kòrsou a hasi su 
entrega na aeropuerto Hato 
na funshonarionan polisial 
di Alemania. Nan lo pèrkurá 
pa e seguridat durante e 
vuelo.

Y.R.N. a keda sentensiá 
na Kòrsou den Korte Promé 
Instante dia 23 di mei 2018 
na un kastigu di 21 luna 
di prisòn pa falsifikashon 
di dokumento i karchinan 
di banko i froude ku 
kòmpiuter. Su ekstradishon 
a bira posibel pa motibu ku 

e ta será den prisòn for di 
dia di su detenshon.

Gobièrnu mes por 
ke ku el a keda sin 

kobra 3 mion di PAC
Gobièrnu a ignorá rekomendashonnan di 

Kontrolaria General

di siudat. Na ougùstùs 
di 2014 Kontrolaria a 
anunsiá e investigashon 
di kontinuashon akí na 
e minister di e tempu ei. 
E ekspektativa tabata 
ku den un periodo di dos 
aña gobièrnu lo tabatin 
sufisiente espasio pa tuma 
e akshonnan nesesario pa 
eliminá e defektonan ku 
a konstatá. Pa motibu ku 
Kontrolaria no tabata haña 
informashon di Ministerio 
di Tráfiko, Transporte i 
Planif ikashon Urbano 
(VVRP), e investigashon a 
kana lento. Ta apénas den 
e di dos mitar di yanüari 
2018 Ministerio di VVRP a 
suministrá e informashon 
tokante e desaroyonan 
alrededor di stashonamentu 

Sigui lesa pagina 45

WILLEMSTAD.- Ana Maria 
Pauletta ke sa di frakshon di 
MFK si a hasi investigashon 
sufisiente pa ku kambio di 
Areglo di Estado artíkulo 43 
pa habri espasio pa kambia 
lei elektoral, pa di tal 
manera estranheronan biba 
riba nos isla por partisipá 
na elekshon di parlamento. 
E reunion di e proposishon 
di lei a keda trata ayera den 
Komishon Sentral.   
Sra. Pauletta a bisa ku e 
artíkulo 6 di nos Areglo di 
Estado ta duna e derecho di 
vota dje siudadano. Esaki 
ta nifiká ku na momentu 
no kambia e lei, esnan ku 
a entregá e proposishon ku 

WILLEMSTAD.- Ayera 
den oranan di nochi, 
polis, ambulans i tambe 
Forensys a keda dirigí pa 
Caracasbaaiweg despues di 
a risibí informashon di un 
aksidente ku lo mester a 
tuma lugá.

Na e  s i t io  por  a 
komprondé ku algun ratu 
promé un vehíkulo a bai 
sali for di un hanchi i 
subi kaminda sin duna 
preferensia na e vehíkulo 
riba kaminda prinsipal.

Konsekuentemente e dos 
vehíkulonan a aksidentá.

Un di e shofùrnan tabata 

Ana Maria Pauletta di PAR ke sa

Tin reperkushon di kambio 
di lei pa estranhero vota?

derecho di elekshon di vota, 
ta un derecho fundamental 
di e derecho dje ser humano. 
Ser elegí pa parlamento ta 
algu sagrado, importante i 
tin di sòru pa keda respetá i 
karga esaki. 
E parlamentario a bisa 
ku na mart 2016 kaba a 
entrega un inisiativa di 
lei pa hasi kambio di e 
“kiesreglement”. E tempu 
ei frakshon di MFK a hasi e 
entrega i riba proposishon 
di Raad van Advies a hasi 
e kambionan nesesario, 
pero den e “memorie van 
toelichting” dje lei, Raad van 
Advies a bai di akuerdo ku 
no mester kambia artíkulo 

6. Raad a bisa no ta via di 
“kiesreglement” ta kambia 
e proposishon, pero bai 
wak e artíkulo 6 di Areglo 
di Estado. No por bisa ku 
Raad van Advies a bai di 
akuerdo ku e  frakshon di 
MFK e tempu ei.
Pauletta a sigui bisa 
ku el a tuma nota ku ta 
Raad van Advies so a 
duna konseho. P’esei e 
parlamentario ke sa kiko 
ta e motibu pa no konsulta 
SER. Pasobra e lei aki lo tin 
konsekuensia ekonómiko 
pa nos pais. E adaptashon 
i ehekushon di e lei aki lo 
hiba konsekuensianan pa 
kaha di gobièrnu. Dikon no 

a puntra SER pa e kambio 
sosial ekonómiko ku e lei 
por trese pa nos komunidat. 
Pauletta ke pa SER tira bista 
riba e proposishon di lei.
Tin un Konseho Supremo 
Elektoral (KSE) ku ta 
hasi  ehekushon di  e 
“kiesreglement” i no a 
informá serka di nan 
ko n  e h e ku s h o n  d j e 
kambio di lei lo bai afektá 
i m p l e m e n t a s h o n  d j e 
“kiesrecht” den su totalidat. 
Kon ta bai registrá un hende 
ku no tin nashonalidat 
ulandes, pero ku ta biba na 
Kòrsou; kon ta bai entregá 
e “stembiljetnan. KSE tin 
ekspertisio riba elekshon 
i pa hopi aña a organisá 
elekshonnan sagrado i 
sekreto. Por a hasi petishon 
na KSE pa haña su punto 
di bista kon e ta afektá 
implementashon di  e 
kambio, Pauletta a bisa. 
Gobièrnu tambe tin di duna 
su aporte. P’esei Pauletta ke 
sa si a informá na e diferente 
servisionan di gobièrnu 

ku lo bai tin reperkushon 
pa ku introdukshon dje lei 
por ehèmpel departamento 
di asuntunan eksterior, 
departamento di asuntunan 
di  eksterior,  general; 
si a informá diferente 
servisionan manera Servisio 
di Atmishon, i si a risibí e 
diferente konsehonan. 
Finalmente Pauletta a bisa e 
ke e konsehonan adishonal 
na e proyekto di lei. 

Falta di dunamentu di preferensia 
ta keda un problema den tráfiko

keha di doló na kabes i a 
risibí tratamentu na e sitio 
i despues a konseh’é pa 
bishitá su dòkter di kas.

Forensys mester  a 
reg is t rá  e  aks idente 
a k i  t a m b e  p a  m a s 
investigashon.

Pa: Jubi Evertsz

E siman aki Huki Sindikal ta sera, por lo pronto, su seri 
di kolumna dediká na e relashon entre e trahadó flèksibel, 
i merkado laboral. Na promé lugá Huki Sindikal ta atvertí 
tur sindikalista ku ta lucha berdaderamente pa e kousa di e 
trahadó, di ta solidario ku otro, i ta alertá den e tempunan 
aki, pa motibu ku e koriente polítiko Liberalismo Nobo 
su strategianan polítiko, ta dirigí pa enkapsulá i despues 
eliminá poder sindikal for di e pantaya polítiko den mundu 
oksidental. Ta pa e motibu ei, tur diálogo ku partnernan 
den gobernashon na Kòrsou, mester ta basá riba un 
strategia komun solidario di sindikalismo di Kòrsou den 
su totalidat. Na di dos lugá tin un tsunami enorme na 
kaminda, okashoná pa e revolushon teknológiko, ku ta 
fomentá robotisashon, i outomatisashon di kuponan di 
trabou rònt mundu oksidental. Huki Sindikal ta tradusí, 
i sita for di un estudio sientífiko riba e asuntu aki.

“Un informe di Nashonnan Uní di 2016 ta pronostiká, 
ku den e siguiente desenia, dos terser parti di kuponan 
di trabou di paisnan den desaroyo, lo keda traspasá na 
robòtnan. Ta trata prinsipalmente, di trabounan den 
agrikultura i den fábrikanan, pero tambe trabounan 
den transporte, i den sektor di limpiesa, pero tambe tin 
sufisiente motibu, pa teme pa trabounan di profeshonnan 
avansá, manera trabounan di maneho, trabounan den 
teknologia di informashon (ICT), trabounan periodístiko 
i enseñansa, i te asta, trabounan di komedia teatral”, 
fin di sita. Den e situashon ku mundu oksidental ta, 
kapitalismo, den su forma aktual, ehekutá polítikamente, 
pa e koriente Liberalismo Nobo, tin e tendensia serio 
di outomatisá i robotisá e proseso di produkshon 
kompletamente, kombiná ku un redukshon di tempu di 
labor, pa suprimí kostonan di labor. Esei ta nifiká remplaso 
di kuponan di trabou pa robòtnan i mashinnan pa gana 
plaka. Den e konteksto ei, ta lógiko, pero no aseptabel 
pa sindikalismo, ku representantenan di kapitalismo 
na Kòrsou, tambe ta sklama pa bida i morto, ku “cost 
of doing business” ta haltu sin mas. No por t’asina si, 
ku den prolongashon di e ponensia ei, lo bai kondusí, 
na ekspropiá “e hende trahadó”, for di medionan di 
produkshon na fabor di esnan na mando, na lugá di 
mantené “e hende trahadó”, komo esun di mas importante 
den e proseso di produkshon den un pais den desaroyo, ku 
pa kolmo ta kolonisá. Polítikamente mirá, robotisashon i 
outomatisashon, riba nan mes, no mester ta un peliger pa 
e trahadó. Nan por ta te asta na su benefisio. Pero nunka 
por t’asina, ku robotisashon i outomatisashon ta keda usá 
eksklusivamente pa subi produkshon na fabor finansiero 
di esnan na mando so, riba lomba di e sobrá trahadónan di 
un pais. Te einan, e dicho “mas merkado, ménos gobièrnu” 
mester yega polítikamente mirá, den un pais ku ta respetá 
su mes. Na di tres lugá, e ola kresiente di prekarionan, di 
trahadónan den situashonnan di inseguridat (prekario) 
den mundu oksidental – na Kòrsou tambe -, ta birando 
un poder polítiko peligroso. Nan ta konsistí di un variedat 
amplio di gruponan di hendenan den situashonnan di 
inseguridat, manera p.e. trahadónan flèksibel brasero, 
adultonan mayó, kobradónan di “ònderstant”, i 
penshonadonan i desempleadonan malkontentu.

Tur tin problemanan i interesnan komun, manera 
, formanan inaseptabel di eksplotashon humano i 
inseguridat di sobrebibensia di bida, okashoná pa e 
koriente polítiko Liberalismo Nobo. E gruponan denominá 
prekarionan ta sumamente sensibel pa keda influensiá 
pa polítikonan populista i dudoso. Fleksibilisashon di 
merkado laboral legalmente na Kòrsou lo bai kondusí 
indudablemente na oumento di insiguridat, malkontentu, 
diskriminashon laboral i habri kaminda pa tur sorto di 
akshon sosial polítiko tuma lugá. Kombiná ku e echo 
ku mekanismo di kòntròl na Kòrsou no ta funshoná, ta 
pió. Merkado laboral den mundu oksidental, i na Kòrsou, 
polítikamente mirá, ta un bòm di tempu sosial, ku un ora 
pa otro lo eksplotá.

Kuidou!!
Te otro siman.

“E bòm di tempu”
WIILLEMSTAD.- Polis 

a keda dirigí pa e área di 
Vredenberg/Maripampun pa 
asina atendé ku un kaso di 
atrako ku lo mester a tuma 
lugá na un tienda.

Na momentu ku polisnan 
a presentá na e sitio, por 
a komprondé ku un ratu 
promé tres tipo kara tapá 
bou di menasa ku arma a 
presentá na e sitio i eksigí 
kosnan di balor.

Entre e kosnan di 
balor nan a logra bai ku 
un vehíkulo Mitsubishi 
koló shinishi di un di nan 
víktima.

Djis algun ratu despues 
polis a risibí informashon 
di un aksidente ku lo mester 
a tuma lugá kaminda e 
vehíkulo envolví ta kuadra 
ku deskripshon di esun ku 
e atrakadornan a bai kuné.

Ora polisnan a presentá 
na e sitio ya e atrakadornan 
a baha na katuna.

Den e vehíkulo polisnan 
a bin topa ku un bleki chikí 

Atrakadónan ta aksidentá 
ku outo di nan víktima

koló blou ku sèn aden 
posiblemente prosedente di 
e atrako.

A konfiská e vehíkulo i 
bai ku esaki warda pendiente 
mas investigashon.

WILLEMSTAD. -   E 
akusado Ryangelo “Joyo” 
Zimmerman (40) ayera 
tabatin e opshon di bai di 
akuerdo pa trata su kaso 
ayera mes, òf posponé pe 

WIILLEMSTAD.- 
K o n t i n u a n d o  k u  e 
investigashon relashoná 
ku kiebro na ‘kruithuis’ 
ku a tuma lugá dia 17 di 
òktober 2018, polis a tene 
un entrada hudisial mas. 

Ayera alrededor di 
sinku pasá di seis di 
mainta, Reshèrshi di VVC 
konhuntamente ku Tim 
di Mantenshon di Ordu 
Públiko, a hasi un entrada 
hudisial den un kas na 
Arikaraweg. 

Durante investigashon 
den e kas polis a haña 
den un kamber kahanan 

Ta konfiská mas vürwèrk 
ku a keda hòrtá

di vürwèrk i a konfiská 
esakinan.

 Tambe a detené na e 
sitio e hòmber S.L.T.E. nasé 
na Kòrsou di 25 aña di edat, 
sospechá di inkubrimentu.   

Anteriormente kaba a 
tene un entrada hudisial 
den Otrobanda kaminda 
a konfiská un kantidat 
minimal di e vürwèrk nan 
ku a keda hòrtá.

A presentá e sospechoso 
d i l a n t i  u n  F i s k a l 
Ouksiliar ku a ordená su 
enkarselamentu pendiente 
di mas investigashon.

Abogado mester a papia kuné via konferensia di video fo’i Ulanda

Akusado a atmití di tabata den 
kaso atrako rolex na  Aruba

Kaso posponé pa febrüari
haña chèns di papia ku su 
abogado promé, di kual el a 
skohe pa e último.

 Zimmerman ta keda 
akusá di ta un di esnan 
ku a kometé e atrako na 

Gandleman  Jewelers na 
Aruba dia 28 di yanüari 
2012. Hues Edelenbos a 
duna di konosé ayera ku 
Zimmerman a atmití di ta 
un di esnan ku en bèrdat a 
kometé e atrako.

Den e kaso aki e otro 
akusado  Juan Carlo Coffie 
tambe a keda akusá pa 
kómplise  di e atrako i a 
keda kondená na 3 aña di 
prizòn resientemente.

Coffie semper a para riba 
su inosensia.

Segun Ministerio Públiko 
Zimmerman  huntu i den 
union  a bai ku un total di  
42 oloshi marka Rolex na  
balor di 416 mil florin. 

Algun luna pasá e 
akusado a keda detené pa 
ku e kaso aki i a wòrdu hibá 
Aruba kaminda e atrako a 
tuma lugá.

Resientemente el a wòrdu 
trasladá pa un prizòn na 
Ulanda,  despues ku e mes 
a hasi petishon na hustisia 
pa e bai, pa  motibu ku el a 
bisa di a ser menasá den e 
sentro penitensiario KIA na 
Aruba. 

Ministerio Públiko a 
bai di akuerdo mesora pa 
trasladá e akusado pa su 
seguridat.

Ayera for di prizòn na 
Ulanda, korte di promé 
instansia  a  hasi  un 
konferensia di video pa trata 
e kaso. 

Su abogado mr Moenir 

Alam, a pidi korte pa 
posponé e kaso, pa motibu 
ku e no a haña chèns di 
papia ku su kliente, mustr’é 
e dosié pa nan deliberá un 
ke otro.

El a bisa  ku  dia ku e 
akusado a keda trasladá, e 
tabata na Ulanda i a hasi 
su esfuerso pa bishitá e 
akusado den prizòn, pero 
lamentablemente  e no 
a haña koperashon di e 
instituto penitensiario pa e 
por a wak su kliente.

M i r a n d o  e s a k i  e 
abogado a bisa di ke hasi 
un apelashon na Ministerio 
Públiko i tambe korte di 
promé instansia, pa nan 
hasi posibel pa e por bai 
bishita su kliente na Ulanda 
riba gastunan di gobièrnu, 
pa e por papia ku e akusado 
personalmente.

Fiskal Out riba e petishon 

aki a duna di konosé na e 
akusado ku el  a duna e 
abogado vários chèns pa 
papia kuné via konferensia 
di video, pero nunka e 
abogado no a reakshoná 
riba su petishon.

Hues a bisa e abogado 
ku e ta bai dun’é chèns pa 
e papia 1 òf dos ora ku su 
kliente  den sala di korte, 
di kual tur hende mester a 
bandoná e sala.

E abogado a bisa ku e 
tabatin miedu ku OM por a 
skucha su kombersashon ku 
su kliente p’esei, tabata ke 
pa e bai personal.

Na final e abogado  a 
disidí di bai di akuerdo ku 
e chèns ku hues a dun’é,  
despues ku e akusado a 
skohe pa papia kuné  promé 
ku su kaso keda trata.

E kaso lo kontinuá dia 1e 
di febrüari pa  10.45 mainta.

Felis dia
Abrenunsia, ta kiko ta pasando ku Kòrsou?
T’asina ta malora òf laga. Bosina tambe ta tur tolondrá 
ainda despues di sigui notisia rondó di Refineria di 
Kòrsou. Poko poko Bosina ta kuminsá kere ku awor si 
tur indjan a klap man tras di nos lomba. Abrenunsia.

E notisia di supuesto akto di soborno den negosiashon 
pa buska partner stratégiko ta algu hopi fèrfelu. Shonnan 
bai poko poko pa no hasi daño na nòmber di e hòmber sin 
ku tin e pruebanan. Promé minister a bin ku su hòmber di 
konfiansa anto awor ta parse ku kosnan a bai fo’i òrdu. 
Pero shonnan a tene kuenta ku a manda van Kwartel i su 
tim bai negoshá ku djakanan di depósito. Den mundu di 
petroli tin negosiashon na nivel haltu kaminda djakanan 
rabu stòmpi i kòl ku dashi ta traha dil. 

Kisas shonnan ta kòrda ku 
den tempu ku a kuminsá 
traha hospital nobo na 
Otrobanda tambe Bosina 
a atvertí ku Kòrsou ta bai 
atendé konstrukshon di un 
proyekto asina grandi sin 
ku nos a buska hendenan 
realmente bon kapasitá pa 
sinta na mesa ku djakanan 
rabu stòmpi. Tur hende 
por subi i lesa kiko ta 
nifiká ‘bouwfroude’ na 
Ulanda. Konstrukshon di 
proyektonan asina grandi 
ta yama kompanianan di kontratista grandi. Anto ta 
konosí ku den e mundu ei tin hopi djaka. Prueba ta ku 
awe Kòrsou tin un proyekto grandi ku yen ‘meerwerk’. 
Ketu bai nos no ta siña.

Shonnan ban bèk na e asuntu di refineria. A manda 
direktor di RdK ku fakansi obligatorio i asta a bai hasi 
menshon dje kaso na Ministerio Públiko. Shonnan ban 
wak awó, ta ken ta e pèrdèdó grandi den hinter e asuntu 
aki? Bosina ta kere ku PDVSA ta sinta den un huki 
leu aya i ta hari chikí chikí, pasobra nos ta den porta 
di 2019. Ora aña bòltu kontrakt ta kaba, Kòrsou no ta 
kla ku un kompania pa tuma e refineria over anto dia 
ta pèrta. Ta nifiká ku gobièrnu di Kòrsou ta bai hañ’e na 
rudia pasobra a keda bisa semper ku kuponan di trabou 
ta importante. Ke men polítika lo subi tur kabai pa pusha 
gobièrnu den direkshon ku no por sera refineria anto ku 
hendenan ta pèrdè trabou. Konklushon, gobièrnu bai 
na rudia serka PDVSA pa nan mes keda ku refineria. 
Konsekuensia di esei ta ku PDVSA ta bin ku su reglanan, 
anto tur hende mester baila e Joropo ku PDVSA toka.

Ban tira un bista na Isla Riba. Na e isla ruman den eks 
Antia e sekretario di estado a informá Tweede Kamer na 
Ulanda ku no ta bai tin elekshon na Statia pa awor aki. 
Shon Knops a disidí riba su mes ku pueblo di Statia por 
bai urna te 2020 basta shon Knops haña ku e situashon 
ta hechu. Fuera, ta kon yama asina? E ulandesnan ku 
ta kritiká tur esnan ku ta pensa òf intentá na mishi ku 
demokrasia, anto den e kaso aki un sekretario di estado 
den gobièrnu di Ulanda a disidí e so ku pueblo di Statia 
por lo pronto no ta bai urna pasobra e ta haña ku e 
gobernashon no ta bon. 

Kènènè kisas tabata “slip of tong” pero bo ta polítiko, 
ke men ta kon bo por bisa ku no ta nada ku e hospital 
nobo ta bai kosta 200 mion florin mas tantu. Atrobe a 
duna oposishon martin ku bate riba teblachi pa nan bati. 
Tur hende ta komprondé ku Gertje ta hasi polítika, pero 
e manera ku e asuntu aki a bin dilanti for di boka di 
Kènènè si a kousa hopi disgustu.

Te mas ratu
redactie@extra.cw

WIILLEMSTAD.- Despues 
ku e fase di benta di e 
inventario kompletu di 
Veneto Hotel, Casino i tambe 
Denny’s a finalisá, awor e 
parti mas tristu a presentá.

Den e dianan tras di 
lomba por a tuma nota ku 
ya a kuminsá ku e parti 
di desmantelashon di e 
edifisionan.

E edifisio kaminda 
ántes tabata Denny’s 
praktikamente no ta eksistí 
mas.

A basha un par t i 
abou miéntras  ku a 
kuminsá limpia tur loke 
a keda kibrá tambe. 
Despues ku esaki finalisá, 
den e próksimo dianan lo 
kuminsá ku e proseso di 
desmantelashon di e edifisio 
kolorido di Veneto mes pa 
asina mas pronto posibel 
kuminsá ku konstrukshon 
di e área ku lo konosé un 
kara kompletamente nobo.

Edifisionan di Veneto 
pasando pa historia



Djaweps 15 Novèmber 2018 11

WILLEMSTAD. - Durante 
di su estadia na St. Maarten, 
Parlamentario Marilyn 
Moses di  Movementu 
Progresivo a hasi un bishita 
di kortesia na Promé 
Minister sra. Leona Romeo-
Marlin.

Durante di e bishita a toka 
e tema di rekonstrukshon 
di St. Maarten. Por a tuma 
nota di vários kas, hotèlnan, 
skolnan i vários edifisio ku 
atrobe tabata funshonal 
pero ainda falta mas 

WILLEMSTAD.- Frakshon 
di MFK a manda karta pa 
presidente di parlamento 
ku e siguiente petishon, ku 
karakter di urgensia riba un 
tópiko ku ta tumando lugá 
na e momento aki riba nos 
pais. Ta asina ku pa basta 
tempu tin rumornan ta kore 
ku negosiashonnan riba nos 
refineria no ta bayendo den 
bon direkshon i ku nos a bin 
komprondé ku finalmente 
Hunta di Komisario di RdK 
dia 14 di novèmber último 
a pidi señor van Kwartel 
huntu ku mas empleado 
di RdK pa tuma vakashon 
obligatorio i ku Gobièrnu 
a entregá keho tambe. 

Frakshon di MFK ta pidi

Reunion públiko riba 
situashon ku a surgi na RdK

Tur esaki pendiente un 
investigashon interno den 
kuadro di e proseso pa yega 
na un manehadó i operadó 
nobo pa nos refineria, esaki 
tantu riba término korto i 
largu.

Mirando ku Parlamento 
na su turno tin e obligashon 
na nòmber di pueblo pa 
sa kiko ta tumando lugá, 
mas ainda ora ku ta papia 
di investigashon serio i 
keho hasí, ta deber di nos 
komo e órgano ku mester 
kontrolá gobièrnu risibí mas 
informashon al respekto. 

Pa e motibunan ariba 
menshoná frakshon di MFK 
kier pidi pa pone e punto 

di agènda aki komo un 
proposishon di òrdu den 
nos reunion di djaweps 
15 di novèmber konforme 
artíkulo 64 insiso 4 di 
nos Reglamentu di Ordu 
i pa e proposishon aki 
ser añadí komo punto di 
agènda adishonal na esun 
eksistente di FKP. 

Pa e punto adishonal 
aki di e reunion di dia 15 
di novèmber próksimo, 
invitá promé Minister sr. 
Rhuggenaath i Raad van 
Commissaris di RDK pa ta 
presente den e reunion i su 
persona duna Parlamento 
i  pueb lo  d i  Kòrsou 
informashonnan verídiko.

Durante su bishita serka Promé Minister di St. Maarten

Parlamentario Moses papiando pa kurasoleñonan 
kontribuí na rekonstrukshon di St. Maarten

Tin skarsedat na hendenan di fishi
trabou pa hasi pa e isla ta 
kompletamente restourá.

Un di e faktornan di 
tardansa ta e skarsedat 
na hendenan di fishi 
manera mèslá, karpinté 
i elèktrishèn i tambe 
profeshonalnan entre otro 
den konstrukshon.

Den e mesun kuadro aki 
a toka e tema di e desempleo 
k u  t a  o u m e n t a n d o 
ketu bai na Kòrsou i a 
sondia e posibilidat pa 
kurasoleñonan bai traha 

na St. Maarten. Esaki lo 
yuda den e proseso di 
rekonstrukshon di e pais 
ala bes kreando kuponan di 
trabou pa esnan desempleá 
na Kòrsou.

Loke ta fasilitá e proseso 
aki ta ku St. Maarten i 
Kòrsou tin e relashon ku 
ta bai bèk basta leu den 
historia. 

Den  pasado  kaba 
s iudadanonan di  St . 
Maarten tabata bin Kòrsou 
pa traha i visevèrsa. Tin 

vários kurasoleño ku tin 
famianan ku ta biba na St. 
Maarten. Esnan ku ke bai 
St. Maarten mester tin un 
kaminda di keda. Tumando 
na kuenta ku ta trata di un 
estadia temporal por opta pa 
keda serka famianan òf hür 
un kamber temporal. Di tur 
manera e opshon aki lo ta 
bentahoso pa ámbos pais. 

Miéntras e trahadó no 
tin mester di e diferente 
pèrmitnan, e lo paga 
impuesto i manda sèn pa 
kuida su famia ku e ta laga 

...Bishita di kortesia na Minister Presidènt di St. 
Maarten sra. Leona Romeo-Marlin...

atras na Kòrsou.
A konkluí ku e Promé 

Minister lo atendé e asuntu 
aki ku e Minister konserní di 
su Gabinete. 

Awor ta toka turno 
na e dos ministernan di 
Labor pa aktivá e proseso 
di kolaborashon aki di 
tal manera ku e lo bira un 
realidat.

A base di e ariba 
menshoná frakshon di MP 
lo hasi algun pregunta 
na minister di SOAW sr. 
Hensley Koeiman.

WILLEMSTAD.- 
Parlamentario pa partido 
MAN, sra. Giselle Mc 
William ke sa dikon e 
estranhero no ta interesá 
pa naturalisá i pa haña un 
pasport ulandes. Esaki e 
parlamentario a trese dilanti 
relashoná ku e kambio di 
artíkulo 43 di Areglo di 
Estado pa estranheronan 
por vota.

WIILLEMSTAD.- Búskeda 
di e hóben, Shargionny 
Madelin CHRISTINA, nasé 
na Kòrsou, di 14 aña di edat, 
ku djaluna 12 di novèmber 

Damita ku tabata 
pèrdí ta bèk na kas

2018 a sali kas  i no a 
regresá, ta kaduká. 

 
E hóben ta bèk serka su 

famia.  

Giselle Mc William di MAN ke sa

Dikon e residentenan no ulandes 
no ta interesá pa naturalisá

I pa haña pasport ulandes
Mc William a bisa ku ta 

papia di habri posibilidat pa 
estranhero ku tin mas di 10 
aña bibá na Kòrsou por vota 
pa parlamento di Kòrsou. 
P’esei e parlamentario ta 
puntra si e frakshon di MFK 
ku a entregá e proposishon 
di lei pa kambio, a hasi un 
investigashon pa kiko un 
persona ku tin asina tantu 
aña biba na Kòrsou, ku tin 

negoshi, su yunan ta bai 
skol aki, ku tin amistat i ta 
forma parti di komunidat, 
no ta interesá pa naturalisá i 
pa haña su pasport ulandes. 
Kiko ta e motibu final, dikon 
e personanan aki no ta opta 
pa e kaminda kai.

E parlamentario ta 
puntra esaki, pasobra no 
ta pòrnada paisnan den 
region i na Oropa a skohe 
pa laga estranheronan vota 
pa alkadia òf munisipio, 
pero no pa nan senado. Pa 
laga estranhero vota den 
bo senado, nan mester tin 
un laso hopi importante 
pa por laga nan disidí den 
futuro di bo pais, pa loke 
ta trata leinan kardinal, 
esta bo areglo di estado. 
No por t’asina ku ta biba 
den un pais, ta gana sèn i 
no ta hasi e èkstra “miles” pa forma parti realmente 

di e komunidat aki. Kiko 
e motibu ta i dikon e 
personanan aki no ta tuma 
e oportunidat pa naturalisá 
i pidi nan pasport ulandes?, 
Mc William a puntra.

E ta sigui bisa ku hopi di 
nan tin nan nashonalidat 
kual nan ta masha pega na 
dje. “Hopi di e personanan 
aki nan pasport di orígen 
for di kaminda nan ta 
bini, i kual ta mará na nan 
kurason. Nan ta pas’é di 
un generashon pa otro pa 
mustra e importansia pa 
sa for di unda nan ta bini. 
Esaki ta kosnan ku mester 
tene kuenta kuné. Kiko ke 

logra, ke logra fragmentá 
un pais su entidat i laga 
hende nan ku no tin un 
laso realmente, i ku nan 
no ta kapas di entregá nan 
pasport, pasobra nan tin 
otro pasport”. 

Dikon no ta bisa laga 
e hendenan entrega nan 
pasport di otro pais i den 
proseso di 2 pa 5 aña bira 
siudadano ulandes, pa nan 
por kuminsá integrá den 
pais Kòrsou. 

Mc William a bisa ku 
no ta bai ku e hende ta 
komersiante òf sèn ta 
importante. Importante ta 

Sigui lesa pagina 45

WILLEMSTAD.- 
Sindikatonan di Refineria 
Isla a keda di shòk, despues 
di a tuma nota di e notisia 
ku e direktor di Refineria di 
Kòrsou (RdK) sr. van Kwartal 
i un otro empleado di 
direktiva pa bai ku fakansi 
miéntras investigashon ta 
ser hasí riba posibel intento 
di soborno. 

Den deklarashon pa 
EXTRA, presidente di 
PWFC sr. Angelo Meyer a 
bisa ku e situashon aki ku 
a surgi ta un sla duru i di 
preokupashon pa nan di 
sindikato. 

Ayera tardi tantu PWFC 
i APRI a papia ku  nan 
shopsteward nan, i e 
sindikatonan a pidi reunion 
ku promé minister riba e 

...Adriele Job-Dirks, 
pres idente  d i  STK 
representando 
trahadónan di CRU...

Sindikatonan di Refineria Isla di 
shòk ku notisia di direktor RdK

Pero ta “kontentu” ku a pone otro hende pa trèk e proyekto

...Presidente di APRI, sr. 
Gherrel Remilia...

...presidente di PWFC sr. 
Angelo Meyer...

asuntu aki. Promé minister 
a manda e komunikado di 
prensa ku a sali, i  nan  a 
tuma nota ku a nombra 
Chonky Delannoy pa kosnan 
por sigui kana. 

“Nos ta kontentu ku a 
pone Chonky Delannoy i 
mester sigui bai ku e proseso 
pa yega na un partner 
stratégiko pa Refineria Isla, 
pasobra a pèrdè hopi tempu 
kaba. Ta duele di tende e 
nòmbernan ku a bin dilanti. 
Nos no por kere, pero ta 
investigashon mester duna 
si nan ta metí si òf no”, 
Meyer a indiká. 

Tambe e sindikalista 
a bisa ku e kuerpo di 
shopsteward ta  hopi 
preokupá i hopi rabiá. 
Pasobra promé minister a 
bisa siman pasá, ku e siman 
aki ta sera akuerdo ku 
“Early step” i awor ta lanta 
tende notisia, kos ta para. 
Pero e proseso mester kana 
pa yega na un solushon. 
Meyer ta spera ku pronto por 
haña un reunion ku promé 
minister.

P’e sindikato APRI di e 
personal di staf, e notisia 
aki tambe a shòk nan. 
Presidente di APRI, sr. 
Gherrel Remilia tambe a 
konfirmá pa EXTRA ku 
loke a pasa ta un sla duru 
i nan no a spera esaki. Tur 
hende ke pa Refineria start 

desèmber i nan no ke kita 
for di e meta aki. 

P’esei komo sindikato 
nan tin proposishon kon ta 
bai sigui atendé e asuntu 
di un “Early Step” den e 
komishon ku ta atendé ku 
refineria. E punto aki lo bai 
mesa kuné próksimamente 
ku Promé Minister. 

Na momentu ku sr. Van 
Kwartal a drenta RdK, 
nos tabata hopi kontentu, 
pasobra e tabata un hende 
di konfiansa, su inteligensia 
i nos a traha kuné den 
refineria. Nos ta spera 
resultado di investigashon, 
Remilia a bisa. E no pro 
laga di bisa ku e situashon 
ta un lástima, pasobra e 
ta kòrdá kon den MDPT 
tabatin problema ku nan 
representantenan i esaki 
tabata un punto ku a bin na 
final. A saka e representante 
di sindikato afó, esta sr. 
Errol Cova, i ta na final a bin 
sa di loke a sosodé. I awor 
aki ta mesun kos. 

“Nos tin 8 luna ta 
atendé  ku RdK pa nombra 
nos representante, sr. Errol 
Cova den komishon ku ta 
atendé ku e asuntu aki. Ta 
siman pasa numa a firma 
kontrato kuné pa drenta 
den e komishon. Esei ta 
lamentabel, pasobra tur 
negoshashon ku tabatin, 
baimentu di Merka etc, nan 
representante no tabata 
den. Uniko kos ku a us’é ta 
kontakto pa Venezuela. 

Remlia ta kere ku si nan 
representante tabat’ei por a 
evitá hopi dje problemanan 
aki. Loke a pasa awor aki 
ta praktikamente kasi 

WILLEMSTAD. - Klup di 
lesa Kibrahacha ta invitá 
pueblo di Kòrsou pa asistí 
na un enkuentro literario ku 
señora Maria Diwan. 

S e ñ o r a  D i w a n  t a 
presentadó d i  radio , 
poeta i outor. Durante di e 
enkuentro aki klup di lesa 
Kibrahacha lo atendé señora 

WILLEMSTAD.- InselAir 
ta partisipá interupshon 
den orario di nan buelonan 
for di ayera djárason 14 di 
novèmber te djabièrnè 16 di 
novèmber.

E kompania di aviashon 
a hañ’é obligá ta kanselá 
buelonan entre ayera 14 di 
novèmber te djabièrnè 16 di 
novèmber pa mantenementu 
di avionnan. Nan ta pidi nan 
diskulpa pa e situashon 
inesperá aki i ta hasiendo 
tur loke ta posibel pa tur 
biahero por yega kaminda 
nan tin di bai.

WIILLEMSTAD.- Ayera 
patólogo a realisá un 
outopsia riba kurpa di e 
turista Aleman ku den 
wikènt tras di lomba a muri 
den un kamber den sentro di 
prostitushon Campo Alegre.

A sali afó ku e tabata 

Klup di lesa Kibrahacha ta 
invitá pueblo na enkuentro 

literario ku Maria Diwan
Diwan su tomo di poema 
“Suspiro”.

Esaki lo tuma lugá na 
Biblioteka Nashonal Frank 
Martinus Arion, djasabra 17 
di novèmber 2018 di 10 te 
12 or mainta. 

Entrada ta grátis i tur 
hende ta bon biní.

Interupshon den 
buelonan 

InselAir pa 3 dia
Debí na e volúmen di 

pasaheronan afektá pa 
e situashon inesperá aki 
ta pidi e pasaheronan pa 
verifiká nan reservashon 
via di Fly-Inselair.com pa 
permití kambio di e pasashi 
i tambe serka e sentro di 
yamada pa fasilitá e proseso 
di kambio di reserva. 

Tur pasahero lo keda 
kontaktá sea via telefòn 
òf e-mail, manera nan a 
informá durante di nan 
reservashon.

InselAir ta pidi diskulpa 
na tur pasahero afektá.

mesun kos ku a pasa den 
MDPT, pasobra e presidente 
a firma i promé minister 
sin otro miembronan ta na 
altura. I awor aki atrobe 
tabatin sierto reunion ku 
no tur hende tabat’ei, ku a 
bin sierto dil ku a sali na 
kla awor. Remilia ta kere 
ora di reunion ta tur hende 
di den e komishon mester ta 
presente.

Banda di esaki, Remilia 
ta preokupá ku e situashon 
na CRU. Pasobra un dje 
tres personanan mandá ku 
fakansi, tabata atendiendo 
ku CRU, i mester wak kon 
por remplas’é pa trabounan 
di CRU no kai atras. 

Pa sra. Adriele Job-
Dirksz di sindikato STK 
representando trahadónan 
di CRU, e notisia aki tambe 
a kai komo un sorpresa, 
pasobra nan ta wardando 
investigashon ku tabatin 
den CRU. Komo ku  den 
siman atras a manda hende 
kas. Ta warda resultado di 
investigashon di esaki pa 
haña un bista di kiko ta kiko 

i awor e notisia aki. 
Ya kaba STK a aserka 

promé minister, i tin sita pa  
reuní ku promé minister mas 
pronto posibel, p’asina keda 
poné na altura kon ta bai 
sigui ku RdK i CRU. Tambe 
lo haña resultado di e dos 
hendenan ku ta ku fakansi, 
i ta warda riba informashon 
i sa kon i kiko ta bai pasa ku 
e kompania CRU.

Problema ku kurason a 
kousa morto di hòmber 

na Campo Alegre
víktima di problema di 
kurason ku a kousa su 
morto. Un morto natural 
pues. Un outopsia ordená pa 
Fiskal di Ministerio Públiko 
(OM) ta pa determiná kousa 
di morto i pa, si ta nesesario, 
ekskluí un krímen.

WILLEMSTAD.- Dia 14 di 
novèmber ta Dia Mundial di 
Diabétis. E tema di e aña aki 
ta “famia i diabétis. Minister 
di Salú, Medioambiente i 
Naturalesa por mira bek 
ku satisfakshon riba e 
seshon organisá pa su 
Gabinete pa konsientisá i 
eduká e ámtenarnan den 
fòrti  i besindario. Minister 
ta pensa ku ta e hendenan 
ku bo ta pasa diariamente 
huntu kuné bo mester 
konsientisá. Asina nan 
por konsientisá nan grupo 
rondó di nan. E lema di e 
aña aki ta: famia i diabétis. 

Si nos mira e lema di e 
aña aki e organisashon di 
awe mainta den fòrti a sirbi 

Dia mundial di diabétis; 
trahadónan Fòrti a tèst

nèt pa konsientisá tur hende 
ku nos mester kuida huntu. 
Si bo famia tin diabétis esaki 
por splika bo situashon di 
diabétis. Bo mester kontrolá 
mas regular teniendo 
kuenta ku bo ta un grupo di 
rísiko, pasó tin diabétis den 
famia. Diabétis 2 ta e tipo di 
diabétis ku mas nos ta mira 
den nos komunidat. Diabétis 
ta subi e riesgo pa malesa di 
kurason, e sistema vaskular, 
pèrdida di bista, pèrdida di 
pia i hasta diálisis. Nos ta 
mira ku serka hende muhé 
e riesgo ta mas grandi pa 
haña e malesa diabétis. 
P’esei tambe ta duna mas 
atenshon na salú di hende 
muhé.   Mas e hende muhé 

kuida pa evitá e malesa aki, 
mas grandi e efekto riba 
salú lo ta. Pasó su famia 
tambe lo bira konsiente ku 
nan mester kuida nan salú. 
Nos ta mira ku e tendensia 
di malu di suku serka adulto 
na aña 2017 ta  8%. Ainda 
e ta haltu maske ku el a 
baha den komparashon ku 
añanan anterior. 

Awe a dediká na pone 
atenshon na esnan ku tin 
famia ku malu di suku, 
moveshon i kon kome pa 
prevení. Nos konsehero 
di moveshon a organisá 
seshon di moveshon, kon 
move ora bo ta sintá tras di 
bo lèsenar. Esaki ta algu ku 
por yuda huntu ku un dieta 
balansá pa kada hende mes 
por kuida nan salú. Minister 
Camelia-Römer ta mustra 
ku tur hende mester bira 
mas konsiente di kon biba 
salú pa nan por mehorá nan 
kalidat di bida. Minister 
a indiká ku e meta i reto 
mas grandi pe ta pa kambia 
nos manera di mira salú, 
produktonan saludabel i 
kon anda ku nan. Awor ta 
e momento pa nos kumpli 
ku nos mes i kuida i tambe 
kuida bo famia. Esaki ta 

den kuadro di e vishon di 
“wellness”.  

E aktividat di awe mainta 
ku a dura dos ora, tabatin 
72 persona ku partisipá 
di kual 11 no a registrá. 
Tabatin 38 hende muhé i 23 
hende hòmber. E edat tabata 
entre 18 pa 67 i 31 persona 
tin diabétis den nan famia. 
Esakinan ta e personanan 
ku a haña konseho pa 
kontrolá. Tabatin 7 hende 

ku nan ta nèt bira e rant ku 
ta tolerabel i nan a haña 
konseho pa bai e kurso 
básiko na Sokudi. Tabatin 
12 persona ku nan preshon 
ta muchu haltu.  

Minister Camelia-Römer 
ta deseá tur hende un dia di 
reflekshon riba nan salu, ku 
deseo pa ban kuida nos mes 
i nos hendenan mas mihó 
kontra malesa di diabétis. 
Prevení ta mihó ku kura. 

...Riba e kombinashon di fotonan momentu di kontròl di suku i tambe preshon den Fòrti...

MFK ke pa hasi kambio Areglo 
Estado pa estranheronan por vota

WILLEMSTAD.- Ayera 
Komishon Sentral a reuní 
pa kambio di artíkulo 43 
di nos Areglo di Estado pa 
habri espasio pa kambia lei 
elektoral. Frakshon di MFK 
a entregá e proyekto di lei 
pa kambio di artíkulo 43 
di nos Areglo di Estado pa 
habri espasio pa kambia lei 
elektoral pa di tal manera 
estranheronan biba riba 
nos isla tambe por vota.  

Di akuerdo ku Gerrit 
Schotte di MFK dia 11 di 
yüni 2018 nan a entregá e 
proposishon di lei aki. Pero 
loke ku tin no ta e proyekto 
di lei finalisá. Pasobra 
mester trata e kambio di 
artíkulo 43 di areglo di 
estado. Konforme areglo 
di estado miembronan di 
parlamento ta keda skohé 
dor di residentenan di 
Kòrsou ku nashonalidat 
ulandes i tin edat di 18 
aña. Un ulandes oropeo ku 

ta biba na Kòrsou tambe 
por hasi uso di e derecho 
elektoral pasivo, esaki 
segun artíkulo  6 di areglo 
di estado.  Ku e  proyekto 
di lei bou di kondishonnan 
l o  h a s i  p o s i b e l  p a 
residentenan di Kòrsou ku 
no tin nashonalidat ulandes 
tambe por haña e derechi di 
partisipá den e kontienda 
elektoral pa parlamento.

Mas aleu sr. Schotte a 
splika ku e kambio den 
Areglo di Estado ta pone ku 
nan por ehersé e derecho 
elektoral tantu aktivo komo 
pasivo. E kambio proponé 
no ta otorgá derecho di 
vota na otronan ku no 
ta residente ulandes. E 
kambio ta kla simplemente 
un posibilidat. Si no trese 
e kambio den Areglo di 
Estado,  e ora ei no por 
hasié den e ordenansa 
di lei di elekshon. Den e 
kaso aki ta kuminsá ku e 

promé (1) stap i den esaki 
tin di krea e posibilidat 
un “afwikkeling” den  e 
ordenansa di lei. 

Ku e kambio aki den 
e areglo di estado ku 
derecho di votashon ta 
wòrdu adaptá pa kumpli ku 
tratadonan internashonal, 
kaminda e derecho di voto 
ta un derecho fundamental 
i  ta  keda ankrá  na 
siudadanonan di un pais. 

Sin ku e nashonalidat 
lo mester ta un kriterio pa 
otorgá e derecho di voto. 
Ora ta papia di igualdat aki 
tin un punto di igualdat pa 
por regla den nos leinan 
eksistente, segun Schotte.

E pregunta bou di ki 
kondishon e derecho di 
vota pa parlamento di 
Kòrsou mester sosodé bou 
di residentenan ku no ta 
ulandes, ta keda otorgá, 
no ta keda kontesta ku 
e  kambio aki di Areglo 

di Estado. Esaki ta bin 
mas despues den e lei 
di votashon.  Pa pone 
kond ishonnan ku  ta 
aplikabel mester tuma lugá 
pa medio di un provishon 
den e ordenansa nashonal, 
den un adaptashon den 
e ordenansa elektoral. 
E kambio proponé den 
nos ordenansa elektoral 
ta  b r inda  so lamente 
e  posibi l idat  manera 

menshoná.
Ta p’esei e diskushon, 

e pregunta bou di ki 
kondishon derecho di 
voto ta keda duná bou di 
siudadanonan ku no ta 
ulandes mester keda tratá 
ku e kambionan proponé 
den e ordenansa di lei. 
Finalmente Schotte a indiká 
ku ya kaba nan a entregá 
un proposishon pa e kambio 
di e ordenansa aki.   

Trabounan mantenshon 
Caracasbaaiweg ta anochi

WILLEMSTAD.- Servisio 
pa Obra Públiko (OW) 
huntu ku Minister Zita 
Jesus-Leito i CWM a tene 
un seshon di informashon 
p a  h a b i t a n t e n a n  i 
k o m e r s i a n t e n a n  d i 
C a r a c a s b a a i w e g  i 
bisindario. E seshon di 
informashon a tuma lugá 
djamars 13 di novèmber 
2018 den Sentro di Bario 
Janwe. 

E seshon di informashon 
tabata bon bishitá kaminda 
OW a duna informashon 

tokante kon e trabounan 
di mantenshon di kaya 
lo bai  tuma lugá.  E 
trabounan di mantenshon 
di  Caracasbaaiweg ta 
plania pa kuminsá dia 
18 di novèmber awor, i 
esaki tin un durashon 
mas o ménos 1 siman. Lo 
traha durante oranan di 
anochi lat pa minimalisá 
molèster pa tráfiko riba 
Caracasbaaiweg, esaki lo 
tuma lugá for di 9 or di 
anochi te 6 or di mainta. 

T r a b o u n a n  d i 

mantenshon lo kuminsá 
for di rotònde di Janwe te 
na altura di Burger King i 
lo ta repartí den 3 fase. A 
splika e rutanan alternativo 
pa medio di imágen na e 
habitante i komersiantenan 
presente. 

OW a traha huntu ku 
Departamento di tráfiko 
di Kuerpo Polisial (KPC) 
pa  yega na rutanan 
alternativo. Tambe ta 
sòru pa abitantenan i 
komers iantenan keda 
ku akseso na nan kas òf 

negoshi. OW i KPC ta pidi 
tur outomobilista pa sigui 
e indikashonnan i kore ku 
koutela.

Pa pregunta over e 
seshon di informashon por 
yama òf WhatsApp na 511-

8582. Pa tur informashon 
d i  p r o y e k t o n a n  d i 
drechamentu di kaminda 
bishitá e wèpsait www.vvrp.
cw/proyekto. Tambe por like 
e página di facebook di 
Ministerie VVRP. 

Sr. Roland Joseph a gana su pakete di biahe pa Las Vegas!

E luna aki Banco di Caribe ta hiba bo 
Jamaica den su kampaña ‘Travel Madness’ 

WILLEMSTAD.-  Tur 
luna Banco di Caribe ta rifa 
un destinashon diferente 
den su kampaña ‘Travel 
Madness’.  Luna pasá tur 
kliente ku a apliká pa un 
hipotek, fiansa personal, 
fiansa pa outo òf un tarheta 
di krédito na Banco di Caribe 
por a partisipá pa gana un 
biahe pa dos persona pa Las 
Vegas inkluyendo estadia 
i un MultiCard ku 1,000 
dòler pa gasta. E luna aki e 
destinashon ta Jamaica!

Oferta spesial pa hipotek 
den Travel Madness di 
Caribe 

Durante e kampaña ta 
ideal pa probechá sera un 
hipotek ya ku ta ofresé un 
pakete di insentivo ku lo bo 
haña solamente na Banco 

di Caribe i únikamente den 
‘Travel Madness’.  Risibí 
un interes di 4.85% pa e 
promé 4 añanan, gastu 
di notario grátis (te un 
máksimo di 2,000 florin), 
rapòrt di tasashon grátis 
(te un máksimo di 250 
florin), i posibilidat di 100% 
finansiamentu. Ademas di 
e chèns pa gana un biahe 
pa 2 persona e luna aki pa 
Jamaica, klientenan por 
probechá di un seguro na 
midí ku e hipotek òf fiansa. 
E kampaña ta bálido te dia 
31 di desèmber 2018.

‘Jamaica here we come!’
Jamaica ta un pais ku un 

naturalesa impreshonante i 
ta famá komo e pais di orígen 
di músika ‘reggae’.  Apliká 
awe pa un hipotek, fiansa 

personal, fiansa pa outo òf un 
tarheta di krédito na Banco di 
Caribe i partisipá! Lo anunsiá 
e ganadó na komienso di 
luna di desèmber. E tómbola 
di ‘Travel Madness’ ta 
akumulativo, ku ta nifiká ku 
si bo no a gana luna pasá, bo 
ta keda den e tómbola pa e 
luna aki.  No lubidá di ‘like’ e 
página di Facebook di Banco 
di Caribe i partisipá den e 
‘Facebook Challenge’. ‘Share’ 
e ‘post’ ku chèns di gana tur 
luna un MultiCard ku $50. 
Bishitá www.bancodicaribe.
com pa mas informashon 
i e kondishonnan ku 
ta aplikabel pa ‘ Travel 
Madness di Caribe’ i e 
‘Facebook Challenge’. Pa mas 
informashon por yama 432-
3200.   

Sertifikadonan Mikro fiansa

WILLEMSTAD.- Personanan ku a sigui kurso di Mikro 
Fiansa organisá pa Korpodeko a risibí nan sertifikado 
ayera nochi. E entrega di sertifikado a tuma lugá den ICUC 
i direktor di Korpodeko Chesron Isidora mes tabata presente 
pa a hasi entrega di esakinan. Riba e kombinashon di 
fotonan por mira e kursistanan ku a pasa e kurso.

Pa hasiment’i redu

Dama  ta pasa buska amiga i bai 
agredí kolega na boka di trabou
WILLEMSTAD.-  Dos 

akusado femenino despues 
di a sinta 9  dia den prizòn pa 
agreshon, a keda kondená 
ayera na kastigunan di 
trabou pa komunidat.

Ta trata di R.R. (25) i 
T.H. (26) ku ta keda akusá 
di a maltratá e  víktima 
femenino riba tereno di su 
trabou na un “fast  food” 
restorant den Saliña.

Tantu e akusadonan 
komo e víktima a presentá 
ayera den sala di korte.

Hues Edelenbos a relatá 
ku riba 21 di ougùstùs 
último e akusado T.H. ku 
tabata laborá na e restorant, 
a yega riba e tereno i a bai 
buska e víktima bin kuné 
pafó. 

Dado momento el a 
puntr’é pa e por wak den su 
telefòn i pa despues dal e 
kuné den su kara i maltrat’é.

Ministerio Públiko ta 
akusá  T.H. di a pusha  e 
víktima  benta abou i 
agredié ku skòp i moketa 
rònt su kurpa.

E otro akusado na e 
momento ei a baha fo’i outo 
i a tene e víktima  pa asina 
e akusado T.H. por a sigui 
agredié. Despues e otro 
akusado a ranka e víktima 
su telefòn i bai kuné. Segun 
e víktima den su telefòn 
tabatin 300 florin hinká 
den e ‘hoes’. E víktima ku 
a keda agredí, a  bai hasi 
denunsia na polis di kual 
mesora e duo a keda detené 
i enkarselá. A resultá ku 
e  akusado T.H. su wela ta 
madrina di e víktima.

Segun e  akusado , 
na trabou e víkt ima 
tabata papia riba dje 
hasi redu i tabata  graba 
kòmbersashonnan di e ku 

su otro koleganan  i bai laga 
e manager skucha.

Na momento ku el a haña 
sa esaki, el a rabia asina 
tantu i kier a duna e víktima 
un bon lès.

Esaki a pone ku el a 
pasa buska su amiga i bai 
pa atendé ku e víktima  na 
su trabou.  E otro akusado a 
bisa di ta atmití ku el a yuda 
tene e víktima pa su amiga.

Segun e akusado R.R., 
el a kue e telefòn  pasó el a 
kere ta di su amiga.

Uniko kos ku el a hasi ta 
baha fo’i outo i tené pa su 
amiga agredié.

Fiskal den su rekisitorio 
a duna di konos’é ku e ta 
apsolvé e akusado R.R. 
pa maltrato, pa motibu 
ku tabatin un testigu ku a 
bisa di no a mir’é maltratá 
e víktima. Pero si fiskal ta 
konsiderá e rankamentu di 

telefòn bai kuné komo un 
atrako i ladronisia,  i mas 
ainda e 300 florin den e 
‘hoes’ di e telefòn.  Fiskal a 
bisa di ta tene na kuenta ku 
e akusado R.R. ta un “first 
offender” i ta demand’é na 
18 luna kondishonal pa 
e atrako i ladronisia di e 
telefòn, ku un periodo di 
prueba di  2 aña.

Pa loke ta trata e akusado 
T.H. fiskal a duna di konos’é 
ku e ta tene kuenta ku e 
akusado  a yega di kai 
será pa ladronisia i tambe 
agreshon den pasado. Fiskal 
a  yega na un demanda di 
8 luna kondishonal pa e 
agreshon mas 2 aña di 
prueba, 240 ora di trabou 
pa komunidat i guia di 
Reclassering.

E akusado T.H. ku ta 
mama di 3 yu  a bisa ku e 
ta lamentá di loke a pasa. 

E tabata hopi rabiá i ta 
primintí ku nunka mas algu 
asin’aki lo no sosodé.

Pa loke ta trata e akusado 
R.R. el a bisa den su último 
palabra ku el a kometé un 
fayo dor di baha fo’i outo i 
tene e víktima  pa su amiga 
agredié. 

El a bisa ku nunka e no 
a hañ’é den problema ku 
hustisia anteriormente i ta 
sòru pa esaki no pasa nunka  
mas. Hues den su desishon 
a bisa ku e akusado T.H. a 
kai den man di hustisia  na 
2013 i ta keda konsider’é 
komo ‘f irst  offender” 
mirando ku 5 aña a pasa.

Hues  a duna di konos’é 
ku e si lo usa e dicho 
“samen uit samen thuis” i 
ta kondená ámbos akusado 
na 100 ora di kual 40 
kondishonal ku un periodo 
di prueba di 3 aña.

Empresarionan a topa ku institutonan 
finansiero den Kámara di Komersio

WILLEMSTAD.- 
Den kuadro di Global 
Entrepeneurship week, 
a  tuma  lugá  aye ra 
un  enkuen t ro  en t r e 
empresarionan (chikí) i 
institutonan finansiero. 
T a b a t ’ e i  p r e s e n t e 
Korpodeko, Qredits, PSB, 
MCB, Obna i DCSX. Un 
variashon di instansianan 
finansiero ku ta for di 
banko, komo instansianan 
manera DCSX pero tambe 
Qredits ku ta duna fiansa 
pero no ta un instituto ku ta 
hasi ganashi.

Kada instansia a haña 

oportunidat di duna un 
splikashon kòrtiku, di 5 
minüt, di kiko nan instituto 
ta para pe i tambe kiko nan 
por nifiká pa e empresario.

Despues a sigui un 
pousa kòrtiku i a forma un 
pènel ku mester a kontestá 
pregunta di e empresarionan 
presente.

E l iña kòrá den e 
preguntanan tabata mas 
riba Business Plan. Si 
esaki ta nesesario i asta 
un pregunta tabata ki 
garantia e empresario òf 
futuro empresario aki tin 
ku ora e presentá na un di e 

institutonan ei ku su plan, e 
no haña finansiamentu pero 
ku no ta kopia su plan.

E splikashon ta ku esaki 
lo no sosodé i ku kada 
kliente ta keda atendé ku e 
konfiansa nesesario. Serka 
MCB a bin dilanti ku e plan 
ei lo keda warda pa 2 aña 
i si e kliente no bin bèk, e 
plan lo keda destruí.

Pero tambe a bin dilanti 
e splikashon di parti di 
Korpodeko ku niun idea no 
ta úniko. Semper tin un otro 
hende tambe ta kana rònt 
ku e mesun idea ku esun tin. 
Pasobra si e idea ta úniko ta 

...Riba e fotonan por mira e sala yen yen di empresarionan u hopi interes ku a sigui e presentashon i tambe e interes haltu pa e “speed networking”...

nifiká ku ta un invenshon.
Na final di e seshon 

di pregunta a sigui ku 
Speednetworking. Kada 

empresario a haña 4 minüt 
pa por pasa serka kada un di 
e institutonan menshoná pa 
nan por interkambiá di idea.

Hues ke warda  resultadonan di NFI

Kaso di atrako brutal ku intento di 
asesinato maltrato i violensia posponé

WILLEMSTAD.-  Korte 
ayera a posponé un kaso 
di atrako brutal kompañá 
ku intento di asesinato, 
maltrato i violensia. 

Esaki pa motibu ku ainda 
ta wardando e prueba di 
DNA ku a keda hasí di e 
akusado.

Ministerio Públiko ta 
akusá Alfono Creque (31) 
ku dia 1e di yüni último el a 
atraká i maltratá  e víktima 
di fam James i un dama di 
fam Colastica.

Ta trata di víktimanan ku 

ta studiante di  kual el a bai 
ku tas, karchinan personal 
aden, oloshi, yabinan di 
kas, outo, telefònnan marka 
Iphone 7  i Samsung.

Tambe e ta keda akusá  
di a menasá e víktimanan 
i intento di asesinato dor 
di kita e víktima James su 
pañanan fo’i su kurpa i 
hink’é vários bia ku kuchú 
na su pia ariba, kara, batié 
ku skòp rònt su kurpa,  
moketa den su kabes, purba 
choka James ku su faha 
na su garganta, pusha e 

dama Colastica su kabes 
abou i tambe trata na hisa 
su saya vários bia pidiendo 
nan plaka i oro.  Segun e 
víktima e malechor a pidié 
su kadena di krus, pasó e ta 
kere den Dios.

Alfonso  ta keda akusá 
tambe di a bati Colastica su 
kabes ku wanta i tambe ku 
kabu di pistol.

Despues el a lastra e 
víktima James hinka den 
baul i pa despues lastra 
Colastica hinka den outo i 
poné drumi riba e stulnan 

patras. Alfonso fo’i un 
prinsipio a bisa  ku e no ta 
den nada. El a splika ku e 
tambe a bira víktima di un 
atrako di e malechornan ora 
ku nan a atrak’é. 

Segun e akusado, el a 
hasi denunsia na polis i 
reshèrshi pero  nan no a 
hasi kaso di dje.

Den e kaso anterior di pro 
forma,  fiskal a bisa di a laga 
hasi diferente investigashon 
na  e sitio di e krímen di kual 
e tin ku warda e  pruebanan 
bini fo’i  e instituto di NFI.

Ayera e kaso a bolbe bin 
dilanti, di kual fiskal a bisa 
ku e resultado di e  tèstnan 
no a yega ainda.

Hues  Ede lenbos  a 
splika e akusado, ku ta 
hopi importante pa haña e 
resultadonan di e prueba 
nan, mirando ku e ta para 
riba su inosensia i ta bisa ku 
e no ta den nada, miéntras 
ku e víktimanan ta bisa ku 
e ta akusado.

E kaso a keda pospon’é te 
dia 22 di febrüari pa 9.45 di 
mainta. 

Diálogo Nashonal; 
Malesa di suku ta normal?

WILLEMSTAD.- Ayera 
tabata dia internashonal 
di diabétis i alabes tabatin 
diálogo nashonal den 
University òf Curaçao ku a 
hiba komo título “malesa 
di suku ta normal?” Luna 
di novèmber, den kua ta 
selebrá luna internashonal 
di Diabétiko, SOKUDI kier 
enfatisá e importansia i kon 
pa diagnostiká e malesa, 
prevenshon, kuido di e 

malesa di suku, i kon yuda 
eduká otronan riba e tereno 
aki. Pa esnan diagnostiká 
ku e malesa di suku, esaki 
ta influensiá nan bida 
diariamente, di kiko nan 
ta komé i bisti, te kon nan 
tin ku kuida nan mes i nan 
famia. Nan realidat di bida 
diario.  SOKUDI e aña aki, 
huntu ku Wit Gele Kruis 
i Fundashon Birgen di 
Rosario, tin algun aktividat 

pa  yuda konsient isá 
nos komunidat tokante 
diabétis i ta organisá un 
diálogo nashonal tokante 
diagnostiká, prevení i kon 
kuida esnan diagnostiká ku 
e malesa aki.

Ayera 14 di novèmber, Dia 
Internashonal di Diabétiko, 
lo tin un Diálogo Nashonal 
na Universidat di Kòrsou 
ku diferente stakeholder 
riba e tereno di kuido. Sala 

...Riba e fotonan por mira e sala di UoC i e diferente oradornan...

di UoC tabata yen yen i ku 
hopi atenshon e públiko a 
sigui e diferente oradornan 
ku a trese dilanti entre 

otro sifranan di diabétis na 
Kòrsou, pero tambe kon pa 
kuida nos mes pa evitá di 
bira pashènt ku suku.

WILLEMSTAD.- 
D i r ek t i v a  d i  AM AK , 
despues di a reuní na algun 
okashon ku miembronan i 
otro instansianan, ya ta 
preparando pa un Festival 
di Tumba 2019 ku ta pinta 
di bira hopi grandi

D i r e k t i v a  t i n 

informashon di diferente 
artista ku lo inskribí dia 
27 di yanüari 2019 pa 
partisipá na e  gran evento 
aki. Lo bai tin diferente 
sorpresa ku lo pèrkurá pa 
un yeno kompleto durante 
dianan di Festival di Tumba 
den Curaçao Festival Center.

PROME GIMMICK
Manera ya a bira un 

kustumber, djasabra awor 
dia 17 di novèmber, AMAK 
lo bai tin un gimmick 
spesial di 55 florin di 
karchi General. E gimmick 
aki lo tuma lugá na Licores 
Maduro na Dokweg z/n 

entre 11 or di mainta pa 1 
or di mèrdia.

AMAK ta hopi kontentu 
ku Licores Maduro i su 
p roduktonan  manera 
Dewar’s White Label, 
Rom Bacardi lo ta un di e 
patrosinadornan grandi di 
Festival di Tumba 2019 i 

alabes e Branding Partner 
ku ya ta konfirmá. No 
warda te na último ora 
pasobra, manera ta e 
tradishon, e karchinan lo 
kaba hopi rápido. Pues 
djasabra 17 di novèmber 
promé gimmick pa Festival 
di Tumba 2019.

Promé ‘gimmick’ Festival di 
Tumba 2019 ta djasabra awó

Marianita Djaoen 
a kumpli 102 aña

WILLEMSTAD.- 
Marianita Djaoen a selebrá 
su 102 aña den bon 
kondishon físiko i mental 
na Sentro di Aktividat 60+ 

“Zr. Astrid Gregorio”. Huntu 
ku su yu muhé Mavis 
Djaoen i otro grandinan 
ku ta bishitá e sentro di 
aktividat, el a disfrutá di 

un banda di Mariachi.
For di 2011 señora 

Djaoen ta partisipá na 
diferente aktividatnan ku 
Sentro di Aktividat 60+

“Zr. Astrid Gregorio” ta 
organisá pa personanan 
for di 60 aña na Bándabou. 
Marianita Djaoen ta gusta 
traha obra di man i kose, 
pero aktualmente e ta 
bishitá e sentro di aktividat 
mas tantu pa sosialisá ku 
otro grandinan. 

Señora Djaoen tabata 
kasá ku Agusto Djaoen 
i nan a haña tres yu, di 
kual lástimamente dos yu 
a fayesé. Antes e tabata 
keda kas pa kuida su 
yunan i den aña 1969 el 
bai traha despues ku su 
kasá a fayesé. Marianita 
Djaoen a traha 7 aña na 
Centraal Historisch Archief 
ku aktualmente ta yama 
Archivo Nashonal. 

Kontròl riba ruta di Karnaval
WILLEMSTAD.- Ayera 

durante di dia un grupo 
di empleadonan públiko 
di diferente departamento 
huntu ku Polis a kontrolá 
henter e ruta di karnaval. 
Meta di e kontròl tabata 
pa kontrolá edifisionan i 

situashonnan di peliger riba 
e ruta.  E kasnan i sitionan 
di kustumber a bolbe keda 
kontrolá i marká mesora 
kon lo sera esakinan ku 
barikada pa evitá akseso di 
públiko.  Den Otrobanda, pa 
ser eksakto patras di Artis 

Supermarket a konstatá un 
situashon kaminda a tuma 
e desishon ku lo sera e área 
for di awor pa evitá peliger.

Riba fotonan bo por haña 
un bista dje kontròl ku a 
keda efektuá ayera durante 
di dia.

***Despues ku nos a 
repasá e partí defensivo di 
e ekipo, awe nos lo trata e 
parti medio i esun ofensivo. 
Leandro Bacuna ta e dinamo 
riba medio kampo, por sierto 
e ta aktualmente e úniko 
bolante sentral ku por parti e 
wega. Leandro a kuminsá den 
Groningen, pasa pa Aston 
Villa den Liga Premier i awor 
ta ku Reading komo bolante 
sentral den Championship na 
Inglatera, ku ta komparabel 
ku Eredivisie Ulandes. 
Leandro tin mentalidat  di 
lucha, pero mester ta poko 
kouteloso pa karchi. Huntu 
ku Room i Kuwas, e ta 
entre e 3 hungadónan mas 
importante di e selekshon. 

 Pa bolante defensivo si 
tin mas kandidato, Jeremy 
de Nooijer ku ta hunga pa e 
ekipo Sheriff di Moldovia, ta 
posishoná bon riba tereno i ta 
sòru pa e balansa den medio 
kampo. Michael Maria (FC 
Twente) tambe por hunga 
komo bolante defensivo. 
E ta poko mas ofensivo ku 
De Nooijer i tin bon téknika 
individual. Shermaine 
Martina di MVV tambe ta un 
bolante defensivo, pero ta 
leshoná.

  Un di e armanan prinsipal 
di Kòrsou, ta velosidat 
riba ala. Brandley Kuwas 
(Heracles) ta un atkisishon 
enorme pa e selekshon. 
Pronto e lo firma ku un 
ekipo grandi. Aktualmente 
e ta ekselá den Eredivisie i 
por wòrdu konsiderá un di e 
kobradónan di tiru liber mas 
peligroso den e kompetensia 
ulandes. Su pia robes ta 
devastador. E ta preferá di 
hunga riba ala drechi pa e 
drenta bin paden a la Robben 
i tira ku su pia mas fuerte. 
‘Sontje’ Hooi tin un gran aña 
hungando riba ala ku Ado 
Den Haag. E ta velos i tin bon 
téknika. Den pasado a banki’é 
òf kambi’é pa hungadó di 
ménos nivel hunga. Awor si 
no por pasa rondó di dje mas. 
Hooi, meskos ku Kuwas, por 
hunga tras di e punta di lansa 
tambe. E otro dos aleronan 
di nivel haltu ku nos tin, 
ta dos velosista, Jairchinio 
Antonia (Omonia Nicosia/
Chipre) i Quenten Martinus 
(Urawa Reds/Hapon) ku por 
ta mortal den kontra golpe.  
E puesto di sentro delantero, 
aktualmente ta okupá pa 
Rangelo Janga (FC Astana/
Kazakstan). E aña aki ta un 
bon aña pa Janga. Despues ku 

Análisis di Bolante- i Delanteronan 
den selekshon di Kòrsou

...Leandro Bacuna... ...Brandley Kuwas...

...Rangelo Janga...

...Gino van Kessel...

e la presta bon den e divishon 
máksimo na Bèlgika ku KAA 
Gent, e ekipo di Kazakstan 
a kumpr’é pa hopi plaka. 
E tin bon estatura, ta bon 
den laria i tin nanishi pa 
gol den área penal. E otro 
kandidato pa e puesto di 
sentro delantero, ta Charlison 
Benschop (Ingolstadt/
Alemania) ku tin eksperensia 
den kampionatonan grandi, 
manera entre otro Eredivisie 
i Bundesliga. E por hunga 
riba ala drechi tambe. E 
biaha aki el a bedank pa 
selekshon. Mester wak kiko 
ta e motibu. Si ta asina, ku 
na nos opinion, e la yega di 
wòrdu bankiá, pa hungadó 
di muchu ménos nivel i 
trayektoria hunga promé 
kuné. Di otro banda e ta bin di 
un periodo largu di leshon i ta 
luchando pa un puesto estelar 
den su ekipo. Jafar Arias di 
FC Emmen den Eredivisie ta 
físikamente fuerte i di bon 
estatura. Ainda tin Gino van 

Kessel (Roeselare/ Bèlgika), 
un hungadó ku a golia unda 
ku e la hunga i a sali dos bes 
máksimo goliadó di Slovakia, 
pero ku awor ta leshoná.

 Esaki ta nos hungadónan 
den medio kampo i delantero 
di mayor nivel, ku ta hunga 
riba di dos nivel òf mas haltu 
na Europa. Hungadónan di 
ménos nivel, difísilmente 
lo por kompetí den futuro 
ku paisnan di e kalidat di 
entre otro Merka, México i 
Costa Rica den CONCACAF.  
E ekipo nashonal di Kòrsou 
tin 15 gol anotá i sero kontra. 
Pero djaluna awor ta warda 
Guadeloupe, ku ta di otro 
nivel ku Grenada i Islanan 
Bírgen Merikano. Guadeloupe 
tambe tin hungadó ku ta 
hunga riba nivel na Fransia. 
Kòrsou lo mester di tur e 
apoyo nesesario. Mañan 
nos lo analisá e ekipo di 
Guadeloupe. 

Pa: Peppie Sulvaran.  

...Sontje Hooi...

Amigunan di deporte, 
felis dia. Nos a yega na 
mitar di luna di novèm-
ber i tur hende sa kiko 
esei ta nifiká.

Meday’i Oro

Tentashon ta bira 
grandi awor ku tur hen-
de ta bai konsentrá riba 
fin di aña. Djis kòrda ku 
despues di selebrashon 
di fin di aña, luna di 
yanüari ta esun di be-
rans. Pues laga nos tur 
pensa bon promé ku nos 
gasta den e algu mas ku 
seis siman ku a sobra 
dje aña’ki.

Meday’i Oro

Manny Machado a 
hinka su mes den un 
kos. Pará na rant pa gana 
masha hopi plaka i ku lo 
no ta nada kompará ku 
loke el a gana te awor, 
el a hasi un ekspreshon 
ku a kai manera un bòm. 
Machado a duna di ko-
nosé ku no ta semper e 
ta duna 100% durante di 
wega.

Meday’i Oro

Yankees ta hopi in-
teresá den dje. Pero Hal 
Steinbrenner tabata bon 
kla pa bisa ku promé ku 
tur kos, e ke sinta papia 
ku Machado. Ta kalkulá 
ku Machado lo haña un 
kontrakt ku fásilmente 
lo menshoná e bunita 
montante di 300 mion 
dòler. Pero awor aki el a 
kompliká kos un poko.

Meday’i Oro

Otro pregunta: Si 
Yankees firma Machado, 
kiko lo para di nos Didi 
Gregorius ku lo pèrdè 
mitar di temporada 2019 
pa motibu dje operashon 
ku el a hasi? Ta un situ-
ashon leu for di fásil, 
pero komprendibel ku e 
team ta mira ku nan tin 
ku yena e buraku lagá 
pa Didi.

Meday’i Oro

E strea franses Paul 
Pogba su nòmber ta 
menshoná pa un eventu-
al regreso ku Juventus. 
Anteriormente a komen-
tá ku kisas e ta bai resul-
tá na Barcelona. Ta ko-

nosí ku e relashon entre 
Pogba i José Mourinho ta 
leu for di bon.

Meday’i Oro

Na kuminsamentu di 
temporada Pogba tabata 
e kapitan di Manchester 
United. Pero Mourinho 
a kita e banchi di kapi-
tan for di dje despues ku 
e tabatin algun opser-
vashon kritiko riba e es-
tilo di wega di e ekipo.

Meday’i Oro

Na Canada, komu-
nidat den un referen-
dum a rechasá e idea 
pa Caglary bira sede di 
Weganan di Wenter di 
2026. Gobièrnu dje pais 
dirèkt a hasi e pronun-
siashon ku si e pais no 
ke e sede, nan lo no pri-
mi pa tòg esei bira reali-
dat.

Meday’i Oro

Ta bon konosí ku 
eventonan deportivo 
grandi manera Weganan 
Olímpiko i Kopa Mundial, 
mas i mas ta haña nan 
den e situashon ku hopi 
pais ta kore bai leu ora 
ta papia di sede. Ta hopi 
plaka ta keda invertí, 
ku speransa pa saka 
un parti. Hopi biaha ta 
purba suavisá e doló dor 
di bisa ku e fasilidat ta 
keda pa komunidat.

Meday’i Oro

Sigur despues dje de-
bakel na Rio de Janeiro, 
ku na hopi pais i den 
siudatnan grandi nan ta 
atendé ku masha kou-
tela ora ku ta papia di 
Weganan Olímpiko. Ta 
un sla masha duru Rio 
ta risibiendo ketu bai, 
despues di a hinka hopi 
pero hopi mion dòler den 
drecha kantidat di fasi-
lidat di deporte. Vários 
dje akomodashonnan 
ei awor aki ta kasi un 
ruina.

Meday’i Oro

Nos quote pa awe: 
“No tene bèrgwensa si 
mester start di nobo. 
Ta un chèns di oro pa 
konstruí ku konose-
mentu di loke ya b’a 
eksperensiá”.

Amigunan di Jump Serve, saludo i danki pa ta sigui 
nos. Nos ta kontentu ku awe atrobe nos tin e privilegio 
pa kompartí ku  boso tur lokual ku ta pasa paden i 
rondó di e mundu di Vòli

E siman aki ta e siman mayor pa Vòlibòl Mundial 
paso awe e kongreso # 36 di FIVB (Federashon 
Internashonal di Vòlibòl) a ranka sali na Cancun, 
México, kaminda dirigente di 221  paisnan miembro - 
repartí den 5  konfederashon- ta presente.

AVC (Asia), CAVB (Afrika), CEV (Europa), CSV (South 
America), i Norceca ku ta kubri e área grandi di North 
America, Central America and  Caribbean. 

Nos bai konsentrá riba nos Norceca. Den transkurso 
di tempu Norceca a keda repartí den 4 zona: Caribbean 
Zonal Volleyball Association (Cazova).  North and 
Central Volleyball Zonal Association (NCVA), Eastern 
Caribbean Volleyball Association (ECVA) i  AFECAVOL 
ku ta sòru pa e interesnan di e paisnan di Amérika 
Sentral. 

Na 1994 a funda Cazova  komo un Asosashon ku 
ta sòru pa un di e 4 zonanan di Norceca, e.o. Aruba 
Boneiru, Kòrsou, Isla Ariba, Sürnam, Haiti, Jamaica, 
Trinidad & Tobago, US Virgin Islands, Bahamas, 
Barbados, Martinique, Turks and Caicos, Guadeloupe 
i Cayman Ilands ta miembro di Cazova.

ECVA, tambe ta un di asosashonnan ku ta kai bo 
di Norceca ku ta representá e  federashonnan di e.o 
Anguilla, Antigua and Barbuda, Bermuda, British 
Virgin Islands, Dominica, Dutch St. Martin, French 
St. Martin, Saba Grenada, Montserrat, St. Eustatius, 
St. Kitts and Nevis, St. Lucia and St Vincent and 
Grenadines.

Afecavol ta sòru pa e interes di e paisnan di 
Amérika Sentral manera Panama, México, Guatemala, 
Honduras i Salvador.  

Durante e kongreso aki lo aprobá e notulonan di e 
kongreso anterior i lo trata diferente relato i tambe lo 
aprobá e reglanan nobo  di wega di Sala i beach ku lo 
bai ta vigente di 2017 te 2020 pues e parti aki ta kon-
serní na nos tambe. Tambe trata petishon pa paisnan 
nobo ku kier bira miembro i paisnan ku lo pèrdè nan 
miembresia. 

Un punto hopi delikado ku te ainda no a tuma un 
desishon konkreto riba dje, ta e afiliashon ku nos tin 
dirèkt na FIVB bou di Duth Antilles (AHO). Komo AHO 
e  representante di Kòrsou por hasi uso di su derechi di 
voto meskos ku tur otro miembro, pero e otro paisnan 
di e antiguo Antia Ulandes no tin e derechi aki.

Oké, now espasio a yena i nos ta despedí di bosnan 
ku e deseonan di tur kos bon i te otro siman.....sin bo 
ke duna bon ehèmpel sòru pa bo ta  ehemplar. 

WILLEMSTAD.- Un pro-
grama ku bastante aktivi-
dat ta spera e públiko awe 
nochi durante dje Punda 
Vibes den sentro di siudat. 
No solamente integrant-
enan di selekshon nasho-
nal lo ta presente, sino 
tambe awe nochi so lo tin 
benta di karchi na preisnan 
redusí.

  FFK komo promoshon 
dje wega di djaluna benide-
ro kontra di Guadeloupe, 
awe nochi lo tin un kam-
paña pa spar 20 florin riba 

karchi den Sekshon B i 10 
florin den Sekshon C. Pues 
un invitashon na tur faná-
tiko di futbòl i tur esnan ku 
ke duna e sosten nesesario 
na selekshon nashonal, pa 
kue kaminda pa Punda awe 
nochi pa por kumpra karchi 
na preis spesial.

 E programa den Punda 
ta kuminsá 7 or riba 
Gomezplein. Lo tin basta 
aktividat pa mucha, tambe 
músika i hopi mas. Pa 7.30 
or lo tin  un konferensia 
di prensa i 8 or e selek-

shon ta yega den Punda. 
Ademas di saka potrèt ku 
e hungadónan, por hasi 
esaki tambe ku e e tro-
feo di Caribbean Cup ganá 
pa selekshon nashonal di 
Kòrsou.

 Pa finalisá e evento lo 
tin un tremendo show di 
‘vürwèrk’. Pues ta un ano-
chi kargá ku premio, bon 
ambiente, bon músika, bon 
kuminda ku bibida i mas 
ku klaro nos orguyonan 
di Kòrsou, nos selekshon 
nashonal!

Benta di karchi na preis 
redusí awe nochi den Punda

Pa wega di djaluna kontra Guadeloupe

Kiko ta bai pasa ku 
Didi Gregorius?

WILLEMSTAD.- Hopi 
spekulashon tantu na New 
York komo den hinter MLB 
relashoná ku e futuro di Didi 
Gregorius ku NY Yankees. 
Esei no pa motibu di ningun 
problema partikular ku e yu 
di Kòrsou, sino pa e echo ku 
Yankees ta hopi interesá den 
Manny Machado ku mester 
yena e buraku “turesten” 
Gregorius ta rekuperá di 
operashon na su kokoti 
drechi.

 Gregorius a hasi 
operashon di Tommy John 
i ta spera su regreso entre 
yüli pa ougùstùs 2019. 
E chèns ta masha grandi 
ku, mientrastantu, Manny 
Machado lo ‘steal the show’ 
komo shortstop yankee.

 E yu di Kòrsou ta un dje 
peloteronan ofensivo mas 
produktivo di Yankees. Pero 
wega tin ku sigui i Yankees 

lo por tin 300 mion dòler pa 
firma Machado.

Posibilidatnan ku ta keda 
menshoná pa Gregorius

1. Firma kontrakt di 
un aña, ku salario redusí 
kompará ku e 8.25 mion dòler 

ku el a kobra den 2018.
2. Firma kontrakt di 2 aña 

ku salario redusí den 2019.
3. Firma kontrakt gordo pa 

vários aña.
4. Bai arbitrahe, loke ta 

kondusí na kontrakt di un 
aña.

...Didi Gregorius......Manny Machado...

WILLEMSTAD.-  Extra 
a kòmbersá ku Suhandy 
Martina ku ta manager di 
Santa Rosa Indians Klase A.           
E ekipo Santa Rosa Indians 
tabata kampion temporada 
2017, pero a kai den semi-
final kontra di Wild Cats ku 
despues a bira kampion. 
Santa Rosa Indians tabatin 
un tremendo kampionato, 
pero a pèrdè dos seri siguí 
pa terminá na di tres lugá 
di Beisbòl Klase A. Suhandy 
a bisa nos tambe ku Klase A 
ta manera un liga bandoná 
ku no ta haña e atenshon 
nesesario serka federashon. 

Andy Martina
“En general e aña a bai 

basta bon. Nos ekipo Santa 
Rosa tabatin un tremendo 
kampionato regular i a 
terminá ku rèkòrt di 19-5 
na promé lugá. Den play-off 
nos a kai vensí den dos seri 
siguí. Tabatin hopi faktor 
ku a pone ku nos a kai afó 
den dos seri. E play-offnan 
a kai pareu i vários hungadó 
di nos ta hunga den Dòbel 
A tambe. Tabatin wega ku 
nos tabatin nèt hungadó 
na tereno.  Ke mèn play-
off Dòbel A den wikènt kasi 
pareu ku nos weganan. E tim 
di ariba ta bisa ku no kansa 
e hungadónan muchu pa 
nan por ta OK pa hunga den 
Dòbel A mesun dia i tin regla 
mará na esei tambe. Vários 
hungadó di tim básiko ariba 
i den tim básiko serka nos 
tambe. Tin hungadó ta bisa 
bo gewon ku nan ta hunga 
wega kompletu normal i 
otronan ta bisa ku nan ke 
hunga un parti di wega so 
pa sosegá pa e wega di Dòbel 
A. Nos a pèrdè dos seri, pero 
niun di e dos serinan ku skor 
grandi.  Pa kolmo áwaseru 
tabata kai konstantemente 
i pone ku nèt e weganan ku 
nos por a usa e hungadónan 
tabata keda kanselá. Un di e 
hungadónan estelar di nos 
ku por picha tambe ku ta 

Andy Martina ta splika di 
kampionato Klase A

Fanátikonan di Extra Inning, bondia. Atrobe manera 
ta e kaso tur dia nos tei kargá ku informashon di Beisbòl 
lokal i internashonal.  Nos ta entrevistando manager di 
ekiponan di Klase A i despues nos lo kombersá ku esnan 
di Dòbel A tambe den kurso di novèmber i desèmber ku 
no tin kampionato. Extra Inning lo trata di drenta den 
kontakto ku nos hungadónan di Liga Menor tambe ku ta 
bèk na Kòrsou disfrutando di fakansi.

* * * * *

Algun ku ta hunga na Ulanda tambe a bin dal un 
buelta Kòrsou, manera ya a bira un tradishon e último 
añanan. Extra a papia tambe ku manager di Santa Rosa 
Indians di Klase A ku ta Suhandy Martina, ku a trese 
algun informashon interesante dilanti pa loke ta trata 
Beisbòl di e nivel ei. No tin e atenshon manera mester ta 
pa Klase A. E ta kontentu tòg ku a bini sikiera un All Star 
Game i Homerun Derby e temporada aki pa trata na trese 
poko ánimo den Klase A.

* * * * *

Siman pasá tabatin entrega di premio na hungadónan 
di Beisbòl Hulandes. Dwayne Kemp a sali kampion bate 
ku averahe di .407. Roellie Henrique yu i Lang Henriquez, 
subrino di Tutuchi la Croes, a terminá number 3 den 
bateo ku averahe di .352. Denzel Richardson di Sint 
Maarten ku a hunga aki na Kòrsou den ekipo Santa Rosa 
Indians, a sali number 4 den bateo ku averahe di .343. 
Den Slugging Dwayne Kemp tabata lider ku .539 siguí pa 
Denzel Richardson .512. Dwayne ta di tata Arubiano, pero 
a nase na Ulanda i tin 30 aña di edat.

* * * * *

Den On Base Percentage (OBP) Henrique tabata na di 
4 lugá ku . 440, siguí pa Kemp na di 5 lugá ku .429.  Den 
hit konektá Kemp (Neptunes) ta na promé lugá ku 68 siguí 
pa Richardson (DSS) ku 57 i Dudley Leonora yu di Kòrsou 
ku a hunga Beisbòl den Little League na Sint Maarten i 
hunga Senior League na Kòrsou tin 52 hit.  Kemp ta lider 
tambe den kareda empuhá ku 41. Den homerun Kemp a 
pèrdè ku e Australiano, Sam Kennely i Denzel Richardson 
ku a empatá na promé lugá ku 6 homerun.

* * * * *

Dwayne Kemp a sali MVP di temporada 2018. E aña aki 
KNBSB no a organisá un seremonia di gala pa entrega di 
premio, pero a sorprendé e ganadónan bayendo na nan 
kas  i entregá e premio.  Esaki a tuma lugá tantu den 
Beisbòl komo den Sòftbòl. Skibiendo di Beisbòl di Ulanda, 
te ainda no ta konosí ku selekshon di Beisbòl lokal lo 
move pa Ulanda pa partisipá na World Port Tournament 
ku lo tuma lugá den 2019 na Rotterdam.

* * * * *

Nos yu di Kòrsou, Diegomar Markwell a risibí premio 
komo e mihó picher di Ulanda di 2018. El a gana 11 wega 
i no a pèrdè wega. El a start 14 wega i su ERA tabata di 
1.35 ku 101 ponche den 93 inning pichá. Diegomar a tira 
dos blankeo durante temporada regular. Diegomar no ta 
tira ku gran velosidat, entre 76 pa 84 mia, pero tin un 
tremendo kontròl, bon slider i un change up (kambio) 
tremendísimo.  Ta di dos biaha ku Diegomar ta sali e mihó 
picher di Ulanda. El a gana e premio na 2006 kaba. 

* * * * *

E tremendo picher slengu aki ta den selekshon segun 
nos for di 2004, despues ku el a keda relaese for di MLB 
Toronto (Liga Menor).  Diegomar a firma na 1996 pa un 
suma rèkòrt pa Kòrsou e tempu ei di entre 750.000 pa 
850.00 dòler ku Toronto Blue Jays. E tempu ei e hungadó 
di Kòrsou a firma pa un bónus mas haltu ku tur otro. 
Mas o ménos 13 aña  (na 2009) despues Jurickson Profar 
a firma pa un bónus rèkòrt di riba un mion (parse entre 
1.4 i 1.5)  Profar a subi MLB despues di 3 aña ku el a 
firma profeshonal. Profar a subi 31 ougùstùs 2012 i dal 
homerun den su promé turno na bate.  Extra Inning, 
Beisbòl tur dia. Nos ta keda te aki pa awe. Te mañan ku 
Poder di Dios.

Andy Martina manager di 
Santa Rosa Indians.

Henki Pinedo, hungadó 
klave di Santa Rosa 
Indians èks profeshonal. 

Ekipo Santa Rosa Indians ku tabata kampion na 2017.

Hungadó klave di Klase 
A Swindley Lint ku ta 
hunga regular den Klase 
A i Dòbel A. 

Guissone ‘Sopo’ Sambo, 
otro hungadó ku ta klave 
den tur dos liga.

Swindley Lint mester a bai 
Colombia ku selekshon U-23 
di Ulanda. Na momentu ku 
e tabata tei pa picha e wega 
krusial pa nos, wega tabata 
para pa motibu di awaseru. 
E wega krusial kontra di 
Wild Cats Lint mester a bai 
Colombia. Otro gran picher 
Eustatia a leshoná brasa. 
Ryan Emers no por hunga 
riba djadumingu, debi na 
trabou i Elvisson Martina no 
por hunga djasabra. Varios 
kontra tempu e aña aki. Nos 
ta trein dos biaha pa siman pa 
hunga djadumingu. Mayoría 
biaha ta un training so ta 
bai dor riba tereno i e otro 
nos ta bai Tùnel na Jandoret.  
Pa loke ta mi mes, mester 
bisa ku mi a bira playing/
manager i despues manager 
riba mi mes 5 aña pasá. 
Niun hende no a nombra 

mi. E manager ku tabata tei 
promé ku ta Lucasius, a stòp 
i mi a manehá e weganan pa 
kos sigui, pa despues bira e 
manager ofishal. Pa loke ta 
trata Klase A mes, mester 
bisa ku mester pone mas 
atenshon na e liga aki ku tin 
bon hungadó. Hungadónan 
ta hasiendo esfuerzo. E 
timnan no tin chèns di subi, 
debí ku nan ta afiliá na tim 
grandi. Por amplia Dòbel A 
laga e timnan hunga. Mi tin 
varios sugerensia i lo mi trese 
nan na direktiva den futuro. 
Mi sa app si ku miembronan 
di direktiva pa un mihó 
Beisbòl Klase A.” 

Riordan Windster tambe 
fuerte den Klase A i 
Dòbel A. 

Slowpitch
Lesadónan di Extra Slowpitch, bon dia. E ekipo Crazy Tigers 

a zona un kampanaso riba Baranka djamars anochi ganando ku 
skor 11-10. Crazy Tigers ta na un paso pa yega final di Liga 40 
e temporada aki. Lo ta promé biaha ku Crazy Tigers ta den final. 
Segun nos ta tur aña Crazy Tigers a bai play-off. Crazy Tigers no 
tabatin nan batenan pisá manera entre otro Roque Zimmerman, 
Stanley Palm i Luigi.  Den e promé wega djamars anochi e ekipo 
Swift a gana Gamers 10 pa 7.

* * * * *

Play-off di Beisbòl Veterano ta start djasabra awor na Vi 
Jansen Ballpark. E 4 mihó ekiponan lo kompetí pa yega final. Isla, 
Jandoret, Santa Rosa i Bulldogs lo bai kompetí for di djasabra 
awor. Isla a drenta na lugá di Santa Maria ku a bai final tempo-
rada pasá kontra di Jandoret Raiders.  Jandoret Raiders ta den 
play-off pa di 7 aña siguí. For di 2012, e temporada ku e ekipo 
a drenta Beisbòl Veterano, a bai play-off na tur okashon i na 5 
okashon siguí den final. 

* * * * *

Awe nos tin e komunikado i mas detaye di e play-off. Extra lo 
tin hungadó di e respektivo timnan. Nos lo kuminsá ku e seri Isla 
vs Bulldogs. Isla a gana Bulldogs na tur dos okashon e temporada 
aki.  Den e promé buèlta ku skor 3 pa 1 dia 3 di yüni i despues 
1-0 den di dos buèlta dia 14 di òktober. Isla Crackers tin un bateo 
kolektivo di .342, un picheo tremendísimo ku un ERA di 1.82  i 
defensa .919.  Bulldogs tin un averahe di bateo kolektivo di .374, 
un picheo di 4.17 i fildeo di .925.

* * * * * *

Pa loke ta Isla, e grandinan den bateo ta Emeric Agatha ku 
.526, Quincy Kook .457, Luigi Yanez .435, Rubelyn Nicasia .381, 
Fisel Pereira, .368, Dwight Alexander .360,  Julius Veeris .360, 
Lindomar Cathalina .341.  otronan riba .300 ta Charlie Merite, 
Roderick Eustatia, Dudley Merien, Terry Rosina, Video Sloop i 
Jefferdion Polonius.  Picheo ta komandá pa Lo Celestina ku a ter-
miná ku un ERA di 0.00 huntu ku Orsendo Clemencia i Roderick 
Eustatia ku a terminá bou di 2.00. Orsendo tin .137 i Rodrick 
Eustatia.  Den defensa Lo Celestina, Roderick Eustatia i Emerick 
Agatha a destaká.

* * * * * *

Grandinan den bateo di ekipo Bulldogs ta Denley Marten .524, 
Omar Molina 489, Kelvin Winklaar .423, Willy Reinita .400, Byron 
Kook. 370, Norwin Moesquit .364. Ta sigui Hensley Josephina, 
Sedney Lourens, Ian Leito i Rochel Angela tur ta riba .300. Picheo 
ta den man di Adelbert Martina, Orlando ‘Papito’ Stewart, Spin 
Lourens, Byron Kook i Hensley Josephina.  Den defensa Sedeney 
Lourens, Richel Angela, Willy Reinita, Djurcic Pieters i Hensley 
Josephina a destaká. 

* * * * *

Nos ta bai pa e seri entre Jandoret Raiders i Santa Rosa. 
Jandoret a gana e dos weganan kontra Santa Rosa durante tem-
porada regular. Den e promé buèlta Jandoret a gana Santa Rosa 
ku skor di 4 pa 3 dia 28 di yüli. I den di dos buèlta ku skor 16-1 
dia 27 di òktober.  Jandoret Raiders tin un averahe kolektivo di 
bateo di .365, di picheo (ERA) 2,26 i defensa ta 9.46. Grandinan 
den bateo pa Jandoret Raiders ta Sherdon Rombley .500, Gregory 
Zimmerman .469, Mayron Martinus .457, Johnny Balentina .452, 
Deron Clara .440, Myron Wijman .412, Charlton van Thijs . 379, 
Renato Anasagasti  .379 i Rigobert Cijntje .359. Earl Virginia tam-
be a bati riba .300.  Den picheo a destaká Deron Clara, Renato 
Anasagasti, Randolph Balentina, Clifton Ijzick i Earl Virginia. 
Jandoret tin vários hungadó ku bon defensa. Parti fuerte di 
Jandoret semper ta un bon defensa.

* * * * *

Santa Rosa a terminá ku un averahe kolektivo tremendo di 
.377, picheo .317 i fildeo di .886. E hungadónan ku a bati pa av-
erahe haltu ta Geronimo Daflaar .529, Shendy Cras .512, Edmond 
Martina .500, Dennis Dambruck  .424, Raymond Martes .414,  
Ferdinand Rosalina .385, Shurnold Martina .349. i Jair Quant 
.406. Varios otro batiadó riba .300, entre otro Herbert Sint Jakoba 
i Egbert Polonius. Picheo ta den man di Raymond Martes, Edmond 
Martina, Geronimo Daflaar, Rupert Straker i Omar Valies. Curby 
Brunken tabata un dje hungadónan ku a destaká den defensa. 
Nos ta keda te aki pa awe i te mañan ku Poder di Dios.

Swift i Crazy Tigers ta 
gana den play-off Liga 40

Awe nochi e di dos partido
WILLEMSTAD.- Awe no-

chi play-off Liga 40 ta sigui 
na Suvek Ballpark ku dos 
wega. Den e promé wega pa 
7.30 or  Baranka lo topa ku 
Crazy Tigers i despues Swift 
lo topa ku Gamers. Den e 
promé fecha Crazy Tigers a 
bolbe gana Baranka (pa di 
tres biaha den 2018). E wega 
a kaba 11-10. Den e otro 
wega Swift a gana Gamers 
10 pa 7. Awe nos tin relato 
di e promé weganan di play-
off.   Den e promé wega di 
anochi e kabai di heru di 
Swift-40 Fernando ‘Paisa’ 
Rosario a tuma e bala kontra 
Gamers-40 den nan promé 
wega di e seri best of three. 
Básikamente ta den promé 
inning so Gamers a forma 
peliger pa Swift dor di bai 
ariba 2 pa 0, pa despues ora 
Swift reakshoná den bòm di 
e mesun promé inning ei, 
pa hasi e wega 3 pa 2 ku 
Gamers semper atras den e 
markador. Den un wega ku 
a bai 6 inning i mei, nunka 
mas e viktoria di Swift ta-

bata na peliger pa Swift 
gana finalmente ku skor di 
10 pa 6. Fernando Rosario 
tabata e picher ganadó pa 
Swift i e mes a bati di 3-3 
ku 1 HR pa yuda su mes 
kousa sin fin. Jair Josepha 
i Wilkin Lockhardt tambe a 
saka 1 bala kada unu for di 
Suvek Ballpark. Pa Gamers 
a pèrdè Christiaan St.Jago 
ku Dayron Puriel di 2-2 ku 
1 HR konektá.  Den e di dos 
wega di anochi Baranka a 
enfrentá Crazy Tigers ku e 
aña aki si ta un fuerte kandi-
dato pa titulá kampeon. Un 
biaha mas Kenny Hellement 
no ta por a bini kla ku Crazy 
Tigers. No ku Baranka no a 
duna bataya. Baranka sola-
mente den e promé dos en-
tradanan tabata ariba den e 
markadó. En kambio Crazy 
Tigers a sa di hasi uso di e 
oportunidatnan ku nan a 
haña den di 2, 3 i 4 inning 
pa gana pèrtá, pero ganá ta 
ganá, ku skor di 11 pa 10. 
Den un wega ku a bai 5 in-
ning so, ora time limit a 

yega, Baranka pèrdí 10 pa 
9 ku 2 out den e último in-
ning, ta yena base hasta te 
2 biaha pa fleta un kareda 
so pa keda kòrtiku tòg i ta 
pèrdè ku skor di 11 pa 10. 
Un wega emoshonante te fi-
nal! Pa Crazy Tigers a gana 
den relevo Edwin Martina 
ku a wanta duru den e últi-
mo inning di wega. Na bate 
a sobresalí Roderick Sambo 
i Faisel Pereira, ámbos di 3-2 
ku 1 HR pa Faisel Pereira. Pa 
Baranka a pèrdè “refuse to 
loose” Kenny Hellement ku 
Jair Quant di 3-2 na bate di 
kua 1 tabata HR.  Liga 40 
ta sigui awe, djaweps 15 di 
novèmber ku e di dos set di 
wega di e best of three ku 
Gamers i Baranka lomba 
kontra muraya pa gana nan 
wega, pa asina fòrsa un 
wega desisivo otro siman 
djamars. Awe, djaweps 15 
di novèmber 19.30 Baranka 
vs Crazy Tigers;

21.30 Swift vs Gamers.
Navegantes ku barwacht 

ku ADA den kushina!

WILLEMSTAD.- 4 eki-
po lo start ku Play-off di 
Beisbòl Veterano djasabra 
awor na Vi Jansen Ballpark. 
Ta trata aki di Isla Crackers, 
Jandoret Raiders, Santa 
Rosa Memories i Bulldogs. 
Extra Slowpitch a risibí un 
komunikado di BEVEKO ku 
tur detaye di e weganan i 
skèdjel.  Den e komunikado 
tin lo siguiente: ”Nos ta ye-
gando literalmente fin di 
aña i e poko weganan ku 
falta pa tur tim kompletá 
nan 22 wega di kampe-
onato 2018, apsolutamente 
no ta di influensia pa ku 
e ‘standing’.   Pa e motibu 
ariba menshoná nos ta no-
tifiká boso ku djasabra 17 
novèmber próksimo nos 
play-off lo start sali. Nos 
ta informá boso tambe 
ku orario di e weganan di 
play-off a kambia, debí ku e 
temporada aki ta bira sukú 
hopi mas tempran. Por fa-
bor, boso tene bon kuenta 

Play-off semi final Beisbòl 
Veterano ta start djasabra 

...Bulldogs kampion torneo warm-up 2018. Sigur 
ku nan lo ta den final despues di  5 aña...

ku e kambio di orario. 
  Pa klaridat aki ta sigui 

e ‘standing’ pa ku final 
despues di buèlta 1 & 2 di 
nos kampeonato 2018:

1. Isla Crackers;
2. Jandoret Raiders;
3. Sta Rosa Memories;
4. The Bulldogs.
 
IMPORTANTE!!
1. Play-offs & Final ta 

‘best of 3’;

2. Promé wega ta start 
10:30;

    Siguiente wega ta 
start 14:00;

3. Wega ta dura mínimo 
6 inning i ½; 

4. Wega ta legal na final 
di 4 inning (momentu ku e 
24 out sali); 

5. 24 novèmber i 9 
desèmber lo tira lòt pa wak 
kua tim lo ta bishitante òf 
di kas. 



Djaweps 15 Novèmber 2018 25

 MUNDU DEPORTIVO

Felis dia na tur nos ami-
gunan di ATH. Nos tei ku un 
otro edishon eksitante i ku 
hopi informashon pa bos-
nan.

************

Interesante loke doño di 
Yankees, Hal Steinbrenner, a 
laga sa tokante e intenshon 
ku nan tin pa ku Manny 
Machado. Nos ta kere si ku 
e komentario ku Machado a 
hasi lo no strob’é di bai risi-
bí un akuerdo grandi.

**********

Phillies a pone e primera 
base Justin Bour riba waiv-
ers pa asina traha lugá riba 
nan roster di 40 pa pone 
hungadónan di Liga Menor 
pa protehá nan kontra e 
Rule 5 draft ku lo tin ku bai 
tuma lugá.

***********

Bour a keda atkerí for di 
Marlins i a bati solamente 
.224 i ta proyektá pa gana 
entre 3.4 pa 5.2 mion dòler 
den e proseso di arbitrahe 
salarial.

***********

Jose Abreu a indiká ku lo 
e bai kuminsá praktiká bèk 
ku su instruktor di bateo 
kubano kende ta Marcos 
Hernandez. Ounke ku el a 
gana e premio Silver Slugger, 
Abreu no ta masha kontentu 
ku su produkshon

durante 2018. El a bati 
pa .278 ku 22 honron I 78 
kareda empuhá den 2018.

***********

E rekuperashon di e pi-
cher di White Sox, Danny 
Farquhar, ta kasi kompletu.

Pa esnan ku ta kòrda 
den luna di aprel e picher a 
sufri un atake selebral kual 
a pone ku e no por a picha 
mas e temporada aki. Awe lo 
e hasi su último tèst di CT pa 
asina sigurá ku e ta komple-
tamente kurá.

***********

Awor aki ya kaba 
Farquhar ta teniendo su pro-
grama di tira normalmente 
i espektativa ta ku e lo por 
picha den temporada 2019.

************

E coach di bateo asis-
tente di Dodgers, Luis Ortiz, 
a pasa pa Rangers i bira 
coach di bateo di e ekipo. E 
ta djòin mènedjer nobo Chris 
Woodward ku tambe tabata 
ku Dodgers.

Mike Elias probabel 
GM nobo di Orioles

BALTIMORE.- Despues di 
a tuma nan tempu studiando 
otro organisashonnan di e 
manera ku nan a konstruí 
un ekipo for di abou te bira 
un kontendor, parse ku 
Baltimore Orioles ta kla pa 
anunsiá un gerente general 
nobo. Mike Elias di 35 aña, 
kende ta gerente general 
asistente di Houston Astros, 
lo por keda anunsiá komo 
gerente general nobo di e 
ekipo.    Ounke no tin nada 
ofisial ainda, Elias lo bira 

esun ku lo haña e posishon. 
E ta un ehekutivo ku hopi 
ta rekordá komo un di e 
mihó ehekutivonan den e 
industria i a risibí krédito di 
a buska hungadónan manera 
Carlos Correa na 2012 i e 
tabata esun na kabes di e 
último seis evento di draft 
di Astros despues di esei. 
Tin indikashon ku esun na 
kabes di sifranan analítiko di 
Astros, Sig Medjal, por djòin 
Elias den Orioles. Medjal 
tambe a entrega su retiro for 

Kambio di 5 hungadó 
entre Indians i Pirates

...Jordan Luplow......Erik Gonzalez...

CLEVELAND.- Ayera 
C l e v e l a n d  I n d i a n s  i 
Pittsburgh Pirates a realisá 
un kambio ku a inkluí 
sinku hungadó. Indians a 
atkerí e outfielder Jordan 
Luplow I infielder Max 
Moroff for di Pirates a 
kambio di e hungadó 
versatil Erik Gonzalez i 
dos picher di Liga Menor 
kendenan  ta  Tahna j 
Thomas i Dante Mendoza. 
Ku atkisishon di Luplow, 

Indians ta trese poko 
profundidat den e área di 
outfieldernan.  Durante di 
2018 ku e sukursal Tripel 
A di Pirates el a bati .300 
ku 15 honron i 11 base 
robá den 539 aparishon 
na plato. Den Gonzalez, 
Pirates a risibí un hungadó 
versatil den infield kende 
tin eksperensia den Liga 
Grandi despues di a bati 
.265 den 143 aparishon na 
plato i den su karera den 

Tripel A e tin un averahe 
di .267. Gonzalez no tin 
mas opshon pa bai abou 

pues e ta un hungadó ku 
probablemente lo keda ku e 
ekipo grandi pa 2019.

NEW YORK.- Ounke ku 
públikamente New York 
Yankees no a ekspresá nan 
deseo den Manny Machado, 
doño di e ekipo, Hal 
Steinbrenner, a indiká ku 

nan lo hasi un investigashon 
profundo di e pelotero promé 
ku nan komprometé nan 
mes na un akuerdo grandi 
kuné.

 Segun Steinbrenner, e ku 

e konsehero di e ekipo, Alex 
Rodriguez a interkambiá 
diferente mensahe telefóniko 
tokante Machado i nan tin 
intenshon di sigui papia 
den e dianan ku ta sigui. 

DeGrom i Snell ganadó 
premio Cy Young

NEW YORK.- Den un 
resultado ku hopi a spera, e 
pichernan Jacob deGrom di 
New York Mets i Blake Snell 
di Tampa Bay Rays, ayera 
a gana e premio Cy Young. 
deGrom a gana di e otro 
finalistanan Max Scherzer i 
Aaron Nola miéntras Snell a 
derotá e finalistanan Justin 
Verlander i Corey Kluber.   Den 
Liga Nashonal, e asosashon 
di reporteronan di beisbòl ku 
a vota, no a tene kuenta ku 
marka di 10-9 ku deGrom 
tabatin e temporada aki pero 
mas bien a konsentrá riba 
su ERA di 1.70 kual tabata e 

mihó den Liga Grandi. Tambe 
e picher habridó di Mets a 
picha 217 inning kual tabata 
e di dos mas tantu den Liga 
Grandi i a pone rèkert den 
weganan konsekutivo di 
kalidat i tambe den weganan 
konsekutivo pèrmitiendo tres 
kareda òf ménos.  Snell su 
eskoho ta mas bien un refleho 
di e ròl nobo ku un habridó ta 
bai tin den e wega moderno di 
beisbòl. El a picha solamente 
180 inning i dos tèrsio i a bira 
e promé picher ku ta gana e 
premio pichando asina tiki 
inning.   Normalmente e 
kantidat fiho pa un picher por 

...Mike Elias...

Doño di Yankees ke papia ku Manny Machado

...Blake Snell... ...Jacob deGrom...

keda konsiderá pa e premio 
ta 200 inning i e último 
picher ku a gana e premio 
ku un kantidat abou asina 
tabata Clayton Kershaw na 
2012 (198 2/3). Apesar di 
e kantidat di inning, Snell 
tabata realmente dominante. 

E tabata e úniko ganador di 21 
partido den Liga Grandi i su 
averahe kontra di .178 tabata 
e mihó tambe den Major 
League Baseball. El a kaba 
temporada ku un ERA di 1.89 
i den 27 di su 31 salidanan el 
a permití dos kareda òf ménos.

Loke ta e preokupashon mas 
grandi di Steinbrenner, ta e 
komentarionan ku Machado 
a duna den un entrevista den 
sentido ku e ta un hungadó 
ku no ta duna 100% tur 
ora. Segun Steinbrenner, 
esaki ta algu preokupante 
i ta kos ku mester keda 
atendé personalmente i no 
ta interes’é si e hungadó ta 
bal 300 mion òf dies mion 
dòler. E ta preferá di sinta 
ku Machado i asina aklará e 
komentarionan ku el a hasi. 

di Astros algun siman pasá. 
E intenshon di doñonan di 
Orioles ta pa bin ku un plan 
kaminda hopi énfasis lo keda 
poné riba sifranan analítiko i 
tambe pa mehorá e merkado 
internashonal di e ekipo.

...Hal Steinbrenner...

L O N D O N . -  N o v a k 
Djokovic a sigurá su 
puesto den semi final di 
ATP Finals. E tenista serbio 
a gana su di dos wega di 
grupo ora ku el a derota 
Alexander Zverev, tambe 
el a mira John Isner derota 
Marin Cilic.

E number un di mundu 
a derota Zverev 6-4, 6-1 
despues di algu mas ku un 
ora. Anteriormente ya el a 
derota Isner den dos sèt i 
tabata praktikamente sigur 
di su puesto den e siguiente 
buèlta. Isner mester a gana 
por lo ménos un sèt kontra 

di Cilic pa Djokovic ta sigur 
di su puesto.

Pa e pèrdèdó di e partido 
entre Isner i Cilic, ya ta 
imposibel ku nan por yega 
semi final. Zverev ta hunga 
den su último wega kontra 
di Isner i e ta keda ku chèns 
pa klasifiká.

Djokovic ta pasa 
pa semi final

...Novak Djokovic...

Djokovic a rekonosé ku 
no tabata e mihó wega di 

di karera. Pero e ta bisa ku 
kada viktoria ta kontra.

LONDON.- Wayne Rooney 
lo bisit e unifòrm ku number 
10 den su delaster wega 
ku selekshon ingles awe. 
Banda di esei, e èks hungadó 
di entre otro Everton i 
Manchester United lo bisti 
e banchi di kapitan asina e 
drenta wega komo suplente. 
Garreth Southgate, kende 
lo guia Inglatera den nan 
wega amistoso kontra di 
Merka, a bisa ku henter a 
selekshon tin hopi rèspèt pa 
Rooney. Nan ta haña ku ta 
un bon manera pa rekonosé 
e hungadó. Aktualmente 
Rooney ta hungando den 
MLS na Merka ku e ekipo di 
DC United. Na Wembley a lo 
hunga ku selekshon ingles pa 
último biaha. Esaki lo bira su 
di 120 wega ku selekshon.

Ainda Southgate no a 
duna di konosé ki ora presis 
e delantero lo subi vèlt, pero 
ya el a diskutí esaki ku e 
hungadó si. Pero banda di 
esei e mester pone atenshon 
na e ekipo aktual i sòru pa 
nan ta bon prepará pa e wega.

Mester a hasi hopi kos pa 
hasi e wega di despedida aki 
un realidat. Diferente persona 

Rooney lo bisti number 
10 den su despedida

den prensa i èks hungadó a 
keda strañá pa e manera ku 
Rooney lo keda homenagiá. 
Nan ta preokupá ku e wega 
amistoso lo bira mas un 
wega di despedida na lugá 
di un wega serio. Rooney i 

Southgate no ta preokupá 
nan mes ku esaki. Rooney 
ta haña kontentu ku e ta 
haña un wega di despedida, 
miéntras ku Southgate ku usa 
esaki pa gradisí e delantero 
pa su trabou ku selekshon.

...Wayne Rooney...

Radwanska ta 
retirá for di tènis

MILAN.- Ayera e tenista 
Agnieskza Radwanska a 
anunsiá su retiru for di e 
deporte. E polako ta stòp 
pasó e no bo duna tur kos di 
su parti mas.

E tenista di 29 aña 
a bisa ku esaki ta un di 
e desishonnan di mas 
importante di su bida. 
Despues di 13 aña el a 
disidí pa stòp ku su karera 
komo tenista. E ta sigui bisa 
ku no tabata un desishon 
fásil. E ta gradesido pa tur e 
momentunan spesial, entre 
otro e 20 títulonan di WTA 
ku el a gana.

Na 2012 Radwanska a 
yega na e posishon di mas 
haltu riba ranking ora ku el 
a bai para na di dos lugá. 
Den su 13 añanan nunka 
el a gana un Grand Slam. 
Na 2012 el a pèrdè den 
final di Wimbledon kontra 
di Serena Williams. E aña 

...Agnieskza Radwanska...

ROTTERDAM.- Eljero 
Elia lo tin gana di regresá 
Feyenoord despues di e 
temporada aki. E delantero 
di 31 aña tin un kontrakt 
ku ta finalisá e aña aki ku 
Basaksehir na Turkia.

E ulandes ta bisa ku 
e ku sali kampion ku su 
ekipo di despues regresá 
Feyenoord pa bolbe gana 

einan i bolbe demonstrá 
su mes un biaha mas. 
Aktualmente Basaksehir 
ta pará na promé lugá den 
e liga turko.

Elia tin bon rekuerdo 
ku e ekipo di Rotterdam. 
E delantero a hunga 55 
wega entre 2015 i 2017 i 
anotá 17 gol. Despues ku 
e klup a gana Eredivisie pa 

promé biaha den 18 aña, el 
a bandoná e klup.

Tambe e ta spera di por 
bolbe haña un chèns ku 
selekshon ulandes. E èks 
hungadó di entre otro Den 
Haag, Twente i Juventus, 
a hunga 30 wega pa 
selekshon. E último biaha 
ku el a mira akshon tabata 
na yüni di e aña aki.

Elia ke regresá Feyenoord

...Eljero Elia...

aki el a sak bai para te na 
di 75 lugá riba e ranking 
mundial. “Lástimamente mi 
no por entrená i hunga na e 
manera ku mi a kustumbrá. 
Mi kurpa no por kumpli ku 
tur kos mas. Pa e motibu 
aki mi a konkluí ku ya mi 
no por sigui pusha mi kurpa 
pa pasa un límite” ta loke e 
tenista a finalisá bisando.



Djaweps 15 Novèmber 2018 29

 MUNDU DEPORTIVO

MANCHESTER.- Ta parse 
ku Benjamin Mendy no por 
tin suerte ku Manchester 
City. E defensor a pèrdè 
gran parti di temporada 
pasa ku un leshon i awor e 
ta leshoná atrobe. E franses 
a hasi un operashon na su 
rudia ayera, despues ku a 
konstatá ku e tabatin un 
leshon. Mendy, kende a 
hunga e wega kompletu 
den e derby di Manchester, 

a presentá djaluna serka 
selekshon franses. Pero 
djamars ya e mester a 
bandoná e selekshon i ayera 
el a operá. Probablemente e 
lo mester warda te 2019 pa 
por bolbe hunga.

E temporada ku Mendy 
ta un titular den e ekipo di 
Pep Guardiola. E defensor 
franses ya tabata envolví 
den sinku gol de temporada 
aki.

OAKLAND.- Golden State 
Warriors a anunsiá ayera 
ku e basketbolista lo pèrdè 
por lo ménos dies dia mas 
ku un leshon promé ku e 
keda evaluá atrobe.

Ya Curry a pèrdè e tres 
último weganan di e ekipo 
ku e leshon i ta parse ku e lo 
pèrdè por lo ménos kuater 
wega mas. El o biaha ku e 
ekipo pa nan weganan na 
Texas e siman aki, pero e no 
lo ta riba kancha.

E coach Steve Kerr a 
bisa djaluna ku e ekipo ta 
kouteloso ku Curry pasó 
ta un leshon nobo pa e 
hungadó. Den pasado 
e tabatin problema ku 
leshon si, problema ku su 
rudia i ènkel a pone ku el 
a pèrdè mas ku 30 wega 
temporada pasá. Tabatin 
algun okashon ku a parse 
ku el a regresá muchu lihé, 
i esaki a pone ku el a bolbe 
leshoná.

Golden State ta pruba 
di evitá esaki e biaha 
aki, i ke ta sigur ku e ta 

Curry lo ta afó pa dies dia mas

...Stephen Curry...

kompletamente salú promé 
ku e bolbe subi kancha. 
Pero di otro banda, e ekipo 
tabatin e difísil sin Curry 
den e siman tras di lomba.

Warriors a pèrdè kontra 
d i  Mi lwaukee  Bucks 
siman pasá ora ku Curry 

a leshoná. Despues di esei 
nan a bolbe pèrdè kontra 
di Los Angeles Clippers. 
Asta e dos viktorianan no 
tabata konvisente. No ta e 
momentu pa drenta pániko, 
pero e ekipo lo ke tin Curry 
bèk mas lihé posibel.

CALGARY.- E chèns ku 
e Weganan di Wenter di 
2016 lo keda organisá na 
Calgary ta praktikamente 
sero. Den un referèndum pa 
disidí si e siudat kanades lo 
postulá komo kandidato, 56 
porshento di hende a vota 
kontra di esaki. 

E komité olímpiko di a 
pais ya a uni su mes ku e 
resultado. Pero nan ta bisa 
ku nan ta lamentá ku nan 

lo no haña e oportunidat 
pa promové e Canada. Nan 
tabatin gana di mustra 
henter mundu kon nèchi 
e kultura di e pais, i no ta 
sigur ku nan lo benefisiá di 
esaki.

E lista di kandidato pa 
e Weganan di 2026 ta keda 
bira mas chikí. Na komienso 
di aña tabatin shete siudat 
interesá, pero awor ta 
solamente Stockholm i 

Milan a keda. Meskos ku 
nan Calgary, na Suisa e 
abitantenan a vota kontra 
di e Weganan. Na Austria 
nan a retirá e kandidatura 
pa motibu ku nan no a haña 
sosten polítiko. Hapon a 
kanselá pa motibu di e 
temblor i IOC a rechasá e 
kandidatura di Turkia.

Organisashonnan di 
Weganan Olímpiko ta keda 
kosta mas sèn, pa e motibu 

Habitantenan di Canada 
no ke Weganan di 2026

...Renchinan olímpiko na e último Weganan di Wenter...

ei paisnan ta desidido pa no 
organisá esaki. Na 2019 IOC 

lo tuma un desishon riba e 
Weganan di 2026.

BERLIN.- E tékniko di 
Alemania, Joachim Low, a 
bisa ku su ekipo ta kla pa 
aseptá si nan keda degradá 
for di e nivel di mas haltu di 
Nations League.

Alemania ta den bòm 
di nan grupo den Nations 
League, ku un punto den 
tres wega. Nan por keda 
degradá d jabièrnè  s i 
Ulanda, ku tin tres punto, 

derotá Fransia, kende tin 
shete punto. Low ta bisa 
ku esei no ta nifiká fin 
di mundu. Nan lo mester 
hunga den un divishon mas 
abou den 2020. Semper nan 
por gana pa asina bolbe 
promové. Si nan degradá, 
e úniko kos ku nan por 
hasi ta aseptá esaki. Otro 
aña nan atenshon lo ta 
riba klasifikashon pa Kopa 

Oropeo di 2020.
E  a l e m a n n a n  t a 

purbando di kaba aña den 
un forma positivo despues 
di  un Kopa Mundial 
desastroso ku a kaba for 
di den fase di grupo. Low a 
bisa ku e proseso di renobá 
e selekshon ta andando 
pero ku e no lo bai lihé 
òf sin algun hungadó ku 
eksperensia.

Low: “Degradashon lo 
no ta fin di mundu”

...Joachim Low...

...Benjamin Mendy a hasi operashon riba su rudia...

Mas mala suerte 
pa Mendy

MANCHESTER.- Paul 
Pogba a ninga ku e tin 
deseo di regresá Juventus 
i a bolbe bisa ku e tin un 
kompromiso ku Manchester 
United, deskribiendo e 
klup komo su kas. Pogba a 
djòin e akademia di Unted 
na 2009, pero e tabatin 
difikultat pa yega e ekipo 

prinsipal. Na 2012 el a pasa 
pa e ekipo kampion di Serie 
A, kaminda el a establesé 
su mes komo un di e mihó 
medio kampistanan na 
mundu. El a regresá Old 
Trafford na 2016 pa 95 
mion euro, ku e temporada 
ei tabata e preis di mas karu 
den historia.

Den lunanan tras di 
lomba tabatin hopi pregunta 
riba Pogba su futuro ku 
United, mirando ku na 
vários okashon tabatin 
indikashon ku e no ta 
riba mesun liña ku Jose 
Mourinho. Tin rumor ku e 
medio kampista por regresá 
Juventus, pero Pogba ta 

Pogba ta ninga di ke 
regresá Juventus

...Paul Pogba...

bisa ku su temporada na 
Italia tabata mas manera 
un fakansi i e no ta mira 
esaki komo  algu pa término 
largu. Pogba ta bisa ku ora 
el a regresá United e tabatin 
un sentimentu sumamente 
dushi, el a sinti ku el a yega 
kas bèk. Semper el a soña 
di hunga pa Manchester i 
anotá hopi gol. Nada no a 
kambia p’e, ainda e ta mira 
e klup na e mesun manera i 
ke sigui hunga pa esaki.

Po b a  a  k u m i n s á 
temporada komo United su 

di dos kapitan. El a bisti a 
banchi den e promé weganan 
di temporada mirando ku 
Antonio Valencia tabata 
leshoná. Pero despues ku el 
a kuestioná e ekipo su estilo 
di wega, Mourinho a kita e 
banchi di kapitan for di dje.

Pogba a pèrdè e wega 
di wikènt último kontra 
di Manchester City ku un 
leshon. Esaki a pone tambe 
ku e no por hunga ku 
selekshon franses kontra 
di Ulanda i Uruguay den e 
break internashonal.

MEXICO CITY.- E leyenda 
argentino Diego Maradona 
a bisa ku e ta kere ku 
e coach di Manchester 
United, José Mourinho, ta 
un mihó tékniko ku Pep 
Guardiola. E argentino 
a bisa ku den futuro lo 
e bai pasa un siman di 
Manchester pa por mira e 
portugues den akshon.

Maradona, kende ta 
entrenadó di un ekipo 
di segunda divishon na 
México, a bisa ku ainda 
e tin hopi kos di siña 
komo coach. P’esei e ke 
bai Manchester pa wak 
Mourinho train i hasié 
hopi pregunta. Ora ku a 
puntr’é di kon e ke siña 
di Mourinho, el a bisa 
paso no tin duda ku e ta 
e mihó na mundu. City ta 
dominando Premier League 
i United ta na di dos lugá. 
Pero Maradona ta haña 
ku Guardiola ta usa e 
métodonan ku Johan Cruyff 
a inventá i a por hasi bon 

Maradona: “Mourinho 
ta mihó ku Guardiola”

uso di esaki pasó su ekipo 
por kumpra hopi hungadó.

 E  t a  ko n s i d e r á 
Mourinho mihó. Pero e ta 
duna Guardiola krédito pa 
desaroyá loke ku Cruyff a 
laga. E ta bisa ku e spañó 
no a inventá “tiki-taka”, e 
estilo di wega kaminda bo 

ta mantené posishon di e 
bala hasiendo hopi pase. 
Cruyff ta esun ku e krea 
esaki. E ta kere ku loke 
Guardiola tin na su fabor 
ta ku awor e por kumpra 
kualke hungadó na mundu, 
esei ta hasi su trabou mas 
fásil.

...Diego Maradona....

Rèfri suspendé pa uso 
“rock-paper-scissors”

LIVERPOOL.- Segun 
rumornan na Inglatera, 
Liverpool ta kla pa kibra na 
rèkòrt di transferensia pa 
por firma Ousmane Dembele 
for di Barcelona. E franses 
a djòin Barça na 2017 pero 
e por ta na kaminda pa 
bandoná e ekipo despues 
di vários pregunta tokante 
di su aktitut. Pero parse 
ku Jurgen Klopp kier e na 
Liverpool pa duna e ekipo 
mas chèns di gana Premier 
League. Klopp lo ke firma e 
delantero di 21 aña i ta kla 

pa paga 85 mion pound pe, 
surpasando e suma rèkòrt di 
75 mion pound ku e ekipo 
a paga pa Virgil van Dijk. 
Mester wak kiko Barça lo 
hasi ku e hungadó ku nan 
a kumpra pa 135 mion 
pound serka Dortmund. Na 
Barcelona nan ta preokupá 
ku e franses su aktitut i 
estilo di bida. El a keda for 
di e ekipo di djadumingu 
último despues ku e no a 
presentá pa training. Pero 
parse ku ainda e klup no tin 
intenshon di bendé.

LONDON.- Federashon di 
futbòl ingles a suspendé un 
rèfri despues ku esaki a usa e 
wega di “rock-paper-scissors” 
pa disidí ken ta kuminsá ku e 
bala den un partido di Super 
League femenino. Ora ku 
el realisá ku el a lubidá su 
moneda di kamerin, e rèfri 
David McNamara a puntra 
e kapitan di ámbos ekipo 
pa hunga e wega aki pa 

determiná ken ta esun ku lo 
kuminsá ku e bala.

Esaki ta kontradisí e 
reglanan di wega, ku ta bisa 
ku mester tira un moneda i 
esun ku gana esaki por disidí 
kua gol e ke ataká den promé 
mitar. McNarama a risibí 
un suspenshon di 21 dia, 
despues ku el a aseptá ku e 
no a aktua den mihó interes 
di e wega.

...David McNamara a usa 
e wega di “rock-paper-
sciccors” na lugá di tira 
moneda...

Liverpool tin bista 
riba Demeble

...Ousmane Dembele...

EDITORIAL 
Ken ta responsabel?

Segun por komprondé for di informenan
periodístiko, desishon a kai pa kanselá bishita
di sigur un barku di turista na Boneiru, pa motibu
ku trabounan di rehabilitashon di e haf di
Boneiru no a kana manera planeá. A kai lat,
poniendo ku ta sinti ainda falta di un ‘dolphin’
pa akomodá barkunan largu, manera ‘Freedom
of the Seas’, ku a kanselá su bishita di dia 22 di
novèmber awor na Boneiru.
Afortunadamente e barku aki lo bini Boneiru tòg
dia 13 di desèmber. Pero Boneiru ta pèrdè tres
bishita di e barku aki, loke sigur ta un pèrdida di
entrada pa e isla. Ta kos ku por pasa Sinembargo
esaki no ta kita ku mester puntra sí kon bini
kosnan a bai asina? Kon bini a indiká ku e
trabounan den haf lo ta kla pa tal fecha i awor a
resultá ku falta un ‘dolphin’, poniendo ku
barkunan di turista di un largura grandi, no por
mara?
E trabounan den haf tabata rondoná pa basta
diskushon anteriormente e aña aki. E asuntu aki
a bai para te den korte, debí ku un kompania ku
ta importá material di konstrukshon a haña su
mes konfrontá ku problema pa hasi uso di Waf
di Eneca pa deskargá e barku ku ta trese e
materialnan aki.
Manera ta komprondé, rehabilitashon di e
wafnan di Boneiru ta un asuntu ku ta regardá
Hulanda mas tantu. Algu lo mester a bai robes
ku planifikashon. No por kore planea fecha ku
tur kos lo ta kla, anto no ta logra, ku komo
konsekuensia ku Boneiru ta pèrdè tres bishita
di un barku di turista dje magnitut di ‘Freedom
of the Seas’.
E daño ta limitá, esta kanselashon di solamente
un barku. Pero e daño por tabata mas grandi
tambe. No ta bai pa mustra dede riba ningun
hende, sinembargo pa lansa un atvertensia pa
den futuro tene kuenta ku planifikashon,
evitando asina problema pa e isla aki.

KRALENDIJK – Kolegio
di Derecho Humano tin krí-
tika serio riba gobièrnu hu-
landes ku ta laga e islanan
karibense pa nan kuenta. E
gabinete lo ta trata pueblo
di e munisipionan hulan-
des Saba, Statia i Boneiru
komo siudadano di segun-
do rango. Esaki segun artí-
kulo di e medio notisiero
Trouw na Hulanda.

Segun Adriana van
Dooijeweert, presidente di e
kolegio, parti grandi di e po-
blashon ta biba den pobre-
sa grandi, pa motibu ku
Hulanda aña ‘den aña fó ta
keda sin stipulá un asina
yamá límite di pobresa pa e
islanan. “Simplemente e
hendenan aki no por mas”,
segun Van Dooijeweert.
“Tin muchu pobresa na e

islanan, miéntras ta trata
aki di siudadanonan hulan-
des. E gabinete mester trata
e poblashon komo tal.”

Hopi karu
E diferensianan ku otro

munisipio hulandes ta
grandi. Na 2015 komishon
Spies a investigá konse-
kuensia di e relashon esta-
tal nobo. Regioplan a inves-
tigá e situashon finansiero.
Tur dos rapòrt ta hopi ne-
gativo. Mensualmente un
famia mester di entre 1000
i 2500 dòler pa kubri su

gastunan. Mas ku 40 por-
shento di habitantena ta
gana muchu poko. Tin po-
bresa tur kaminda. Regio-
plan ta bisa ku hasi kom-
pra na e islana ta hopi karu.
Kuenta di koriente ta haltu,
awa ta karu.

Na Hulanda sí a konektá
sueldo mínimo ku mínimo
sosial (haltura di kompen-
sashonnan) ku otro. Si unu
subi, e otro ta subi kuné.

No por paga
Un di e motibu pa no sti-

pula e mínimo sosial ta

pasobra doñonan di trabou
lo no por paga esaki. Segun
Van Dooijeweert di Kolegio
di Derecho Humano, esei no
tin nodi i gabinete por sos-
tené siudadanonan ku
kompensashon ku ta duna.
“En todo kaso ta inaksep-
tabel ku siudadanonan hu-
landes tin ku pasa nochi
bou di un dak di plachi di
zim.” E ta mustra tambe ku
e gabinete no tin espasio pa
laga e islanan pa nan kuen-
ta. A base di konstitushon,
munisipionan tin derecho
riba sosten.

Kolegio di Derecho Humano
ta hala orea di gabinete

KRALENDIJK -- E proye-
kto di Fundashon Platafor-
ma Kultural pa laga hóben-
nan boneriano krea pintu-

ranan riba muraya di algun
edifisio den Playa a resultá
un éksito. Djamars a klou-
surá e proyekto aki ku akti-

Bou di direkshon di artista di kaya Vinz.100

Proyekto di Plataforma
Kultural un éksito

vidatnan ofisial na kuater
punto kaminda e hóbennan
a laga nan obranan atras,
manera na Jong Bonaire,

un dje konvoinan di Lando
Fransisca, Rumba Café i ri-
ba di un muraya den Cen-
trumgebied Kralendijk.

Fundashon Plataforma
Kultural a organisá e pro-
grama ekstensivo di eduka-
shon di arte pa sentenáres
di studiantenan di skol
sekundario na Boneiru i
Kòrsou. Di òktober 2018 te
ku yanüari 2019 e stu-
diantenan a siña di artista-
nan hulandes ku a bishitá
e islanan. Un dje artistanan
aki tabata e artista hulan-
des Dolf Henkes (1903-
1989) en partikular.

E hóbennan na Boneiru
a subi kaya pa pinta na tres
opheto bou di guia di e arti-
sta Vinz.100 (nòmber ar-
tístiko), kende a elogiá ta-
lento di e hóbennan ku a
partisipá.

Djamars anochi a klou-
surá e proyekto di pinta-
mentu riba e ophetonan aki
ku un kaminata na tur e
lugánan aki den Playa.

LOKE HENDE TA PENSA

PODER DI ORASHON
Skritura: Santiago 5:13-20

”Tin un hende entre boso ku ta sufri? Lag’e hasi
orashon.” v.13 (BS)

Nunka balotá poder di orashon. Kuantu testimonio tin den
Beibel di bida di personanan di fe i orashon, kendenan a
eksperensiá milagernan grandi i a mira e po-der di Dios
obrando dor ku nan a hasi orashon.

Asta enemigunan di e pueblo di Dios, esnan mas pagano
i inkrédulo, a terminá rekonosiendo i a keda maraviá, ku no
tin poder manera esun di Dios i ku no tin otro dios, mirando
e kontestanan di orashon di e fielnan.

Ta kurioso pa mira kon hende den nan desesperashon òf
den situashonnan mas ekstremo, ta rekurí na kualke rekurso,
pero ménos na orashon. Tin hende ku ta tuma píldora pa
drumi òf anti-depresivo, ta bai biaha, ta bai un spa òf serka
sikólogo mes i ta hasi tantu otro kos, maske ku nan tin tur
libertat pa dirigí nan mes na Dios den orashon. Orashon ta e
arma mas poderoso i alkansabel pa un i tur.

Tin bia e problema ta den e kurason: falta di fe i di pasenshi;
nos tin ku siña warda, pasobra e tempu di Dios no ta esun di
nos. Hopi bia nos mester di Su intervenshon urgente, pero
esei lo yega, É lo mustra nos, si realmente nos ta konektá
spiritualmente, ta hasi orashon fervientemente i ta perseverá
ku fe. E lo papia ku nos na diferente manera i na hopi
okashon.

No laga nos desmayá i no laga nos lubidá di intersedé pa
otronan. Ta nesesario pa hasi orashon pa otronan i Señor ta
apresiá esaki. Hasi orashon pa paisnan kaminda tin guera,
pa matrimonionan, famianan i enfermonan. Tambe
spesífikamente pa e obra, pa pastornan i trahadónan
kendenan ta prediká doktrina sano, pa nan, nan famia i
ministerio. Nan mester di nos orashon konstantemente.

Luisa Canán, Paraguay
Orashon efikas di e hustu, por hopi: deskubrié!

Saká for di: Alimento Pa E Alma, un produkshon di
Trans World Radio Bonaire.

KRALENDI JK—Jona-
than C. a presentá dilanti
hues pa motibu ku el a tene
relashon seksual ku un
menor di edat di 14 aña du-
rante un temporada i último
bes tabata 27 di yüli 2018.
Jonathan tabatin 27 aña.

Hues Edelenbos a bisa e
akusado ku el a lesa e do-
kumentu i sa ku tur kos a
bai segun deseo, sinembar-
go ta trata di un menor di
edat.

Jonathan di su parti a
bisa loke ta e problema pa-
sobra e mucha tabata me-
nor di edat. Hues a bisa ku
un damsita bou di 16 aña e
por ta parse grandi pa hasi
sèks, sinembargo lei ta
prohibí pa tene relashon
kuné. Nan ta hóben i no ta
konsiente ku loke nan ta
hasi. Segun nan ta krese
nan lo lamentá esaki hopi.

Jonathan a bisa e ta kon-
siente ku el a kometé un
eror i ke haña un di dos
chèns den bida i loke a
sosodé lo no pasa nunka
mas. Jonathan: ‘Awor ku mi
a sali for di prison mi no tin
kontakto ku e mucha muhé
mas i no ta mas ku mama
di mi yu’.

Hues a bisa e akusado
ku e tabata tin su frei ku
nan yu i tòg tabata tene re-
lashon ku un menor. No tin
impreshon ku e akusado ta
serio. E tin un yu muhé i e
ta tum’é komo ehèmpel i e
mester tene esaki bon na
kuenta. Rapòrt ta indiká ku
e chèns pa ripití algu asina
ta grandi. E no a tuma na
serio loke a sosodé, sikólo-
go a skirbi.

Jonathan a bisa ku dia e
hóben hasi 18 aña si e me-
ster di dje e tei. Nan tabatin
relashon di amistat normal
promé ku el a kai será i mi
no ta mira nada malu na
esaki. Pa awor lo e no tin
kontakto kuné.

Hues a bisa e akusado
ku tene relashon ku un me-
nor di edat esaki ta konta
ku kastigu haltu. Pa e moti-
bu aki ku ta hasi e hasié
hopi pregunta pa sa ken e
ta i kiko e ta pensa, promé
duna sentensia.

Fiskal Altagracia Martis
den su rekisitorio a men-
shoná ku por duna 16 aña
di kastigu pa un persona
manera e kaso aki. Loke a
sosodé por troumatisá bida
di e mucha konsiderable-

mente. No ta promé bes ku
Jonathan ta drenta den
kontakto ku menor di edat,
esaki pa medio di Facebook.
Despues a sinta 16 dia den
prizon bo e akusado tabata
na Islander gosando, ma-
nera nada a sosodé.

Fiskal a sigui bisa, kon-
siente e akusado a kibra
relashon ku su ku partner,
ku kua e tin un yu. Jona-
than no ta pidi su diskulpa
na tata di e menor ku ta den
e sala loke di a sosodé ku e
yu. E úniko preokupashon
ku Jonathan tin ta e debe
ku e tin i mester paga, nada
otro. Tata ta importante pa
un yu muhé. Riba dje e ta
mira i realisá ki tipo di
hòmber ta bon pe den su
bida.

Fiskal a pidi un kastigu
di 36 luna di prison, di kua
24 luna ta kondishonal, 3
aña di prueba i mester sigui
Reclassering i sikólogo.

 Abogado Anthony Nico-
laas a defendé su kliente
unda el a bisa ku e no ta
bai papia bon di su kliente,
sinembargo ta promé bes ku
e ta den sala di korte. E ta
nervioso mirando ku tin ho-
pi hende straño den korte.
Jonathan ta konsiente loke
a sosodé i ta hasi tur posibel
pa kambia su aktitut. Loke
fiskal ta pidi pa su kliente e
ta haña esaki ta haltu.

Lastu palabra di Jona-
than tabata e ke pidi sòri
loke a sosodé i esaki lo no
sosodé mas, el a bisa esaki
emoshonalmente.

 Hues a sera e kaso i a
bisa e akusado a tene rela-
shon durante kasi 1 aña
largu ku un menor. Esaki e
ta aseptá i e ta un echo kas-
tigabel. Ta trata di algu hopi
serio. E tin e impreshon ku
e akusado lo ta un bon tata
pe i su yu. E ta kere ku e ta
tuma un desishon ku e
akusado no ta bai prison.
E mester sigui Reclassering
i kastigu di trabou  pa ko-
munidat di 240 ora i 3 aña
di prueba.

Hues: ‘Fiskal no ta di
akuerdo ku loke mi a sen-
tensiá bo na dje, sinembar-
go ami ta duná bo e kastigu
aki.

Famia di ámbos persona
i e víktima tabata den sala
di korte durante tratamen-
tu di e kaso.

Jonathan kulpabel pa tene relashon
seksual ku menor di edat

NUEVO HORIZONTE CONTRACTORS
ta buska

1 administratie medewerker
- Mester tin 2 òf mas aña di eksperensia
- Mester tin diploma

Pa mas info yama na 777-4317

KRALENDIJK —  Kole-
gio di Supervishon Finan-
siero (Cft) den un karta ta
bolbe mustra Konseho In-
sular di Boneiru pa den
tratamentu di e proyekto
di presupuesto 2019 tene
kuenta ku lei. Esaki segun
un artíkulo di Konink-
rijksrelaties.Nu di djamars
13 di novèmber.

E kolegio ta skirbi: “6
di novèmber Kolegio Ehe-
kutivo a ofresé bo e pro-
yekto di presupuesto ku
konseho di Cft. Den esaki
a indiká di ki manera a
tene kuenta ku kon-
klushonnan i rekomenda-
shonnan di Cft. Artíkulo
18 di Lei FinBES ta stipulá
ku Konseho Insular ta

deliberá riba e proyekto di
presupuesto no promé ku
dos siman despues ku
publikashon di esaki.”

Konforme lei, Konseho
Insular pa mas tempran
pues 20 di novèmber por
trata i stipulá e proyekto
di presupuesto i no,
manera Kolegio Ehekutivo
ke, djarason 14 di novèm-
ber. Por aklará e purá ku e
kolegio tin: segun mes Lei
finBES, mester ofresé e
ministerio e presupuesto
fihá  pa mas tardá 15 di
novèmber. Ku e kolegio ta
den pèrtè ku tempu, ta e
mes tin falta komo ku el a
manda e proyekto di
presupuesto Konseho In-
sular mas ku 2 luna lat.

Cft: no por stipulá presupuesto
promé ku 20 di novèmber

O R A N J E S T A D .  - 
FlexTeam hunto cu demas 
autoridadnan hudicial a 
sigui cu nan control rond 
di e isla.  Manera ta conoci, 
ora cu tin aglomeracion 
di grupo manera banda di  
Manuelitos, Hotel Bacarat 
(cu ta cera), casnan di 
pueblo na Noord, Madiki, 
Seroe Patrishi, ta atende 
nan cu man fuerte. 

Localidadnan manera 
Lekker, De Olde Molen y Cas 
Casuela ta wordo controla 
y percura cu nan ta cumpli 
cu orario di cierre y pa e 
hendenan bay for di e sitio 
mas rapido posibel. 

Control ta wordo teni 
tambe na beach, Eagle 
Beach, ya cu mester corda 
cu no ta permiti musica duro 
den publico despues di 11’or 
di anochi. 

Pe rsonanan  cu  ta 
para bebe alcohol riba 
parkeerplaats di The Village 
ta wordo atendi y movi 
for di e sitio y esnan cu 
ta sospechoso ta wordo 
controla.

Riba diasabra, 27 di 
october, rond di 00:25 e 

ORANJESTAD. -  Pa 
straño cu e por zona, e 
homber, casa di e dama 
turista Mericano di 48 aña 
di edad, kende a cay den 
oranan di marduga for di 
piso halto di e crucero Royal 
Princess, no a keda deteni. 
El a opta pa keda Aruba 
boluntariamente pa coopera 
cu e investigacion andando. 

Manera  ta  conoci , 
marduga un turista a cay 
for di piso halto riba un boto 
salbabida y a fayece mesora. 
Polis di Aruba a subi e 
barco crucero asina cu el a 
mara na Aruba y a haci un 
investigacion riguroso.

C u e r p o  P o l i c i a l 

No a detene casa di dama turista 
cu a fayece abordo di crucero

Aruba tabata den contacto 
masha estrecho cu FBI 
di Merca, relaciona cu e 
investigacion aki, den cual 
un Mericano a fayece. 

Tambe tabata  den 
contacto cu Consul General 
di Merca staciona na 
Corsou, pa tene informa 
di e desaroyonan di e caso 
andando. 

Mester bisa cu ayera a 
haci e autopsia riba e curpa 
di e turista, pero Ministerio 
Publico no kier divulga nada 
y a bisa cu esaki ta forma 
parti di e investigacion.  

Mane ra  menc iona , 
e homber a keda Aruba 
pa atende cu e restonan 

mortal di su esposa pa por 
transport’e bek pa Merca. 
E ta insisti na Polis cu 
tabata un accidente y cu 
no tin nada di haber cu un 
crimen of un pushamento 
intencional. 

Siendo otro huespednan 
riba e crucero a bisa Polis 
cu for di tempran e pareha 
tabatin discusion cu otro. 

Tur e declaracionnan 
aki awor mester bira parti 
di e investigacion penal 
andando pa yega n’e motibo 
real di fayecimento di un 
pasahero riba un crucero 
riba lama grandi, yegando 
Aruba.

Resumen trabou di FlexTeam di 22 pa 28 di october

En total FlexTeam a participa den 
63 control y a realisa 4 detencion.

Polisnan di FlexTeam a 
mira na altura di un cas den 
Ranchostraat, conoci cu lo 
tin venta di droga, un Toyota 
Yaris shinishi staciona me-
mey di caminda. Tabatin 
dos mucha homber para 
na ambos banda di e auto. 
E Polisnan a cuminsa 
sospecha cu e chauffeur 
lo ta buscando droga pa 
cumpra. 

Un rato despues ta mira 
e Toyota aki dilanti KFC 
den Hendrikstraat. A duna 
chauffeur señal pa e para. 
Pero a ignora e señal y a 
sigui core, pasando den 
Caya E Petronia, Santa 
Helenastraat, Pita straat, 
door di e cayanan di Madiki 
y a bay para dilanti di su 
cas. E sospechoso R., naci 
na Aruba, a wordo deteni pa 
00:30 y transporta pa Warda 
di Polis na Playa, unda cu 
el a wordo presenta dilanti 
Fiscal Auxiliar. 

Riba dianan 27 y 28 
di october FlexTeam a 
participa den un accion di 
listramento preventivo cu 
personal di Recherche y 
Warda Nos Costa. A controla 

diferente persona, pero no 
a topa cu nada particular. 
E patruyenan a rondona 
diferente localidad pa 
personal di Warda Nos Costa 
por tene nan controlnan. 
Diferente stranhero cu ta 
kedando ilegal riba e isla a 
wordo deteni y hiba WNC. 

Rond di 11’or e anochi ey 
e Polisnan a mira na altura 
di e corridor entre Hyatt y 
Barcelo un mucha homber 
para riba caminda publico. 
El a wordo listra y a wordo 
haya cu un tas preto di 
marca Adidas y den dje a 
haya un patronchi skerpi 
caliber 9 MM y un sakito 
transparente conteniendo 
un piedra parecido na 
Hasjiesj. A base di esaki, el 
a wordo deteni pa violacion 
di ley di droga y di droga. 
Tabata trata di e mucha 
homber di inicial M di 18 
aña.

ley di arma.
Riba diadomingo, 28 di 

october, 03.55 di madruga 
Polisnan tabata coriendo 
riba e caminda di Palm 
Beach pa Noord a mira un 
vehiculo ta core ta zwaai 
riba caminda den bisindario 
di Sextasy. Tabata trata 
do im pickup Isuzu, tipo 
D-max, color oranje. A duna 
chauffeur señal pa para 
banda di Palma Aruba. E 
chauffeur a wordo  pidi pa 
baha. Ora cu a papia cun’e, 
a constata cu e tin tur e 

caracteristica di ta basta 
bou influencia di alcohol. El 
a wordo deteni di inmediato. 
Ta trata aki di e homber di 
inicial H., naci a Aruba na 
1979. 

Esaki tabata e fin di 
siman druk di Halloween y a 
pasa banda di e negoshinan 
mas bishita. A tene spot 
check riba diferente auto 
y a confisca cantidadnan 
chikito di marihuana, 
sakitonan di cocaina, piedra 
di cocaina, sker, cuchiu, 
grinder, etc.

Esey no tabata unico 
pasobra algun ora despues, 
den madruga, tabatin otro 
caso similar, esta di arma. Pa 
3.20 Polisnan banda di Olde 
Molen ta mira un Honda 
Accord shinishi staciona na 
banda di caminda. 

Ta trata di un auto cu 
tin stuur na banda drechi. 
Ora cu a listra e vehiculo, 
bou di e tapijt na banda di 
e pasahero a bin haya un 
“dolkmes”. A base di esaki 
a detene e doño di inicial B., 
naci na Haiti, pa violacion di 

ORANJESTAD. - Maske 
cu CITGO ta cumpli cu e 
contrato cu nan tin firma cu 
Gobierno, pero asina mes, 
por sinti cu tin un relacion 
frieu entre e compania y 
Gobierno di Aruba.

Prome Minister Evelyn 
Wever Croes a admiti cu el 
a manda CITGO dos carta, 
cu manera el a menciona, 
a ser poni riba termijn, pero 
no a splica contenido di dos 
cartanan aki.

T’asina cu diabierne 
ultimo CITGO tabata na 
Aruba pa e.o. reuni cu Prome 
Minister Evelyn Wever-
Croes, pero e mandataria no 
a recibi nan, pasobra “cos 
no ta bay asina”. Pasobra 
e consehero di Evelyn 
Wever-Croes no tabatey, y 
su persona tampoco por 
a atende e delegacion di 
CITGO.

Pero a haci palabracion 
cu Gobierno lo haya contesta 
riba e cartanan cu a ser 
manda, ainda e siman aki.

ORANJESTAD. -  Dr. 
Horacio E. Oduber Hospital 
a organisa un anochi 
informativo di stroke na 
Centro di Bario Brazil. 
N’e anochi informativo 
a presenta 40 persona y 
p’esaki Hospital ta masha 
gradici. Ruthmila Odor-
Croes, Zorgmanager B3 di 
Hospital a bisa cu nan ta 
contento di mira cu pueblo 
kier informacion.

Duran te  e  anoch i 
informativo a papia 2 
specialista, un Neurologo 
y un Hospitalist, tambe 
presente tabata nursenan di 
Departamento di Neurologia 

ORANJESTAD. - Tin 
un virus ta pasando, cu a 
afecta tambe 3 miembro di 
Conseho di Minister. Ayera 3 
Minister ta AO, cuminsando 
cu Minister Otmar Oduber, 
kende a ser conseha pa 
mantene reposo pa algun 
dia, maske e mes tin masha 

gana di bolbe na trabao.
Otro 2 Ministernan cu a 

declara di ta malo, tabata 
Glenbert Croes y Chris 
Romero. 

Ayera na oficina Aruba 
tabatin 4 Minister so na 
trabao. Nos ta desea nan tur 
pronto recuperacion.

3 Minister ta malo

Por constata cu

Tin un relacion frieu entre 
CITGO y Gobierno di Aruba

Segun Prome Minister 
Wever-Croes, e ta sigui 
su caminda, unda e.o. a 
cuminsa busca conseho 
di expertonan huridico di 
Gobierno pa wak con ta 
sigui atende cu CITGO. 

Mucho mas e mandataria 
no a los, pero e ta duna di 
compronde cu tin diferencia 
di opinion entre CITGO y 
Gobierno.

Manera menciona, maske 
cu CITGO ta cumpli cu e 
convenio firma, pero henter 
e rehabilitacion, maske a 
ser bisa ta bay den fase, 
pero no tin ningun cambio 
y sigur no tin adelanto. E 
convenio aki ta expira te 
otro aña na luna di maart, 
pero for di awor Gobierno 
kier prepara, si CITGO bula 
afo, cual lo bira e siguiente 
paso pa sigui.

Conocedornan ta di 
opinion cu CITGO lo no por 
cumpli cu rehabilitacion, of 
si cuminsa awor mes, e lo no 
keda cla a corto plazo.

A registra 150 stroke na 2016 y 250 stroke den 2017

Den e prome 6 lunanan di 2018 tabatin 
250 stroke cu ta e total di aña pasa

y Dietista kende a contesta 
preguntanan. E anochi 
tabata yena di informacion 
y hopi hende tabata kier 
a conta un tiki di nan 
experencia propio. Di esey 
empleadonan di Hospital ta 
siña hopi tambe.

Duran te  e  anoch i 
informativo dos famia 
tabatin sernan keri hopi 
hoben cu a haya stroke. 
Ruthmila Odor-Croes a duna 
di conoce cu un di nan tin 
famia genetico y esaki ta 
pone cu varios di e yiunan 
a haya stroke. 

Di e otro famia ta 
mirando si esey por t’e caso. 

Tambe a mira cu e edad di 
stroke ta bahando. Tin e 
strokenan A-tipico, esta no 
esnan tradicional. 

N’e anochi informativo a 
enfoca mas riba e strokenan 
mas comun cu tur dia 
nursenan ta mira, cual t’e 
stroke Ischemic.

Tambe dokter a splica 
con un persona ta haya 
stroke, pero tambe con pa 
reconoce stroke, con pa 
preveni y kico pa haci ora un 
paciente haya stroke.  Den e 
publico presente tabatin un 
Boticario, kende a puntra 
riba remedinan pa stroke. 
Ruthmila Odor-Croes tabata 
hopi satisfecho y orguyoso 
di e team di hospital, cu a 
contesta cada pregunta. Tur 
cu tabata presente a keda 
satisfecho di a siña algo 
mas e anochi aki.

Na aña 2016 mas o 
menos 150 hende a haya 
stroke y na final di aña 2017 
tabatin mas o menos 250, di 
cual e prome 6 lunanan di e 
aña aki ya caba ta yegando 
e cifra ey. 

E situacion ta hopi 
alarmante, el a duna di 
conoce. E motibonan pakico 
hende ta haya stroke ta 

bin dor di e riesgonan di 
presion halto, mucho hopi 
hende na Aruba tin presion 
halto, mucho hopi hende ta 
diabetico, demasiado hende 
ta sobrepeso. 

E bida di stress cu hende 
ta biba cun’e tur dia, e ta 
duna di conoce pa busca e 
balans entre priva y trabou 
pasobra tur hende kier ta 
exitoso den bida pero no por 
ta exitoso si no tin balans 
den bida.

Hospital ta spera cu 
e mensahe di e anochi 
informativo yega cerca hopi 
hende. 

Tambe cu e mensahe 
yega cu hopi cos y cu cada 
hende por preveni hopi cos. 
Esaki ta den man di cada 
persona. E resto ta genetico, 
sexo etc., cual ta cosnan cu 
no por controla. 

A siña nan riba e VAST, 

cu nan ta mira si e cara ta 
cay, mira si ambos man ta 
hisa, mira si e persona ta 
papia manera burachi. E 
personal medico di hospital 
a haci ehercicio y e publico 
presente tabata fantastico. 

Nan sa cu ora di mira un 
di e sintomanan aki, mester 
yama 911 y acudi hopi 
liher y yega bisa na Spoed 
Eisende Hulp cu e ta kere cu 
su famia a caba di haya un 
ataca di celebro, un stroke. 

Hospital ta gradici Centro 
di Bario Brazil pa duna nan 
e oportunidad pa organisa e 
anochi informativo, p’asina 
nan por a yega na cada un 
miembro di e facilidad di 
hospital. 

A gradici dr. Weiser, dr. 
Dave Laclé, Brian Kock, 
Alona, Julie, Geraldine 
y Hortencia pa tur nan 
esfuerso.

ORANJESTAD. - E Seleccion 
Nacional di Arubaanse 
Voetbal Bond (AVB) a biaha 
pa Corsou. E Seleccion 
Nacional ta bay cumpli cu 
nan di 3 compromiso den 
CONCACAF Nations League. 
Na Corsou e seleccion 
di futbol di Aruba lo 
ta enfrentando e team 
di Monserrat dia 16 di 
november proximo.
E team ta bon prepara 
p’e competencia aki y un 
biaha mas e hungadornan 
di Hulanda a bin reforsa 
e seleccion di Aruba, 
asina coach assistent di e 
Seleccion Nacional, Marvic 
Bermudez, a expresa. 
Dialuna mainta tempran 
e team a biaha pa Corsou, 
unda nan lo ta preparando 
nan mes pa nan di 3 
encuentro.
E seleccion di Monserrat 

Aruba lo ta enfrentando Monserrat

Seleccion Nacional a biaha pa di 3 
encuentro di CONCACAF Nations League

ta un pais chikito, pero 
mayoria di e hungadornan 
ta forma hunga semi pro of 
den e amateur mas halto di 
Inglatera. E team aki ta un 
basta duro, pero e Seleccion 
Nacional ta bay todo por 
todo en busca p’e 3 punto pa 
ta bon para den e standing 
di CONCACAF Nations 
League.
N’e momentonan aki e 

Seleccion Nacional di Aruba 
ta na di 13 lugar. Aruba 
mester gana e wega aki 
p’asina keda den e prome 
12 team pa clasifica p’e 
siguiente buelta. 
E Seleccion Nacional a gana 
un wega y a keda empata. 
Pa por sigui e wega di Aruba 
contra Monserrat, por sign 
up di CONCACAF of por bay 
riba e website www.oz.com.

ORANJESTAD. -  Lider 
di fraccion di AVP den 
Parlamento, sr. Marlon 
Sneek a mustra cu masha 
atencion y preocupacion, 
nan a tuma nota di e 
“Economic Outlook October 
2018’ di Banco Central, 
cu den cierto sentido ta 
confirma lamentablemente, 
locual AVP a bin ta bisando 
for di publicacion di e 
Business Perception Survey 
cu a tuma lugar riba e prome 
y di dos kwartaal.
Marlon Sneek a mustra cu 
esaki a mustra cu e pais 
ta den un recesion, ya cu 
e survey a mustra con cla 
cu bentanan ta bayendo 
atras, den cual a mustra cu 
comerciantenan a indica, 
cu inversionnan no ta 
bay tuma lugar, pasobra 
comerciantenan no tin 
confiansa den economia.
“Tempo cu fraccion di AVP a 
trece e informacion delicado 
y serio aki di e survey di 
Bacno Central, cu esaki 

ORANJESTAD. - Despues 
di lunanan intenso di 
construccion y varios aña di 
planifica cuidadosamente, 
O cOndominium tabatin 
e placer pa celebra su 
spantenbier cual t’e top 
di e dak, n’e ubicacion 
iconico di Eagle Beach. O 
cOndominium a wordo crea 
pa un estilo di bida isleño.

S u  u b i c a c i o n  t a 
legendario, situa na canto 
di un di e mihor beachnan 
di mundo, y solamente diez 
minuut di e centro di ciudad 
Oranjestad, e adres nobo 
di Aruba ta conta cu 40 
condominium luhoso dilanti 
lama, cu bista espectacular 
di e famoso santo blanco 
di Eagle Beach, awa blauw 
cristalino, y bahado di solo 
unico.

O cOndiminium ta 
solamente algun minuut 
leu di Palm Beach y di 
e placernan di e area di 
high-rise hotels, cu ta 
ofrece un aceso facil na un 
gran variedad di tienda, 
restaurant, entretenimento, 
gaming y bida nocturno.

Ademas, e compleho ta 
keda solamente algun stap 

Parlamentario Marlon Sneek, lider di fraccion di AVP

Economic Outlook October 2018 di Banco 
Central ta confirma cu Aruba ta den recesion

Cifranan economico sumamente negativo
no ta berdad, cu e Survey 
Perception lo a uza tabel cu 
no tabata di Banco Central y 
ningun momento a bay riba 
e tema serio mes.
E tabelnan cu a wordo uza 
algun ta di Banco Central 
y algun cu nos mes a traha 
cu cifranan oficial di Banco 
Central y no ta nos cifranan 
cu nos a saca for di shelo, 
pero cifranan oficial di 
Banco Central.
Awe cu nos a haya e 
Economic Outlook pa 
October 2018, locual cu 
AVP a bisa y pronostica, a 
bira realidad y esaki ta di 
lamenta ya cu na momento 
cu nos a bisa e fraccion cu ta 
sostene Gobierno pa yama e 
Minister aden pa nos debati 
riba e cifranan, nan a nenga 
pa haci esaki.
Un biaha mas por a mira 
un set di marioneta den 
Parlamento cu no ta haci 
nan trabou, cu ta pretende 
di t’esnan cu ta bay controla 
Gobierno, pretende cu nan 

t’e generacion nobo, cu 
ta bay tin un otro tipo di 
politica, pero awe tur hende 
por mira cu ta simplemente 
un set di ‘ja knikkers’ 
ta sinta den Parlamento 
caminda nan a wordo dirigi 
for di L.G. Smith Blvd 76 riba 
kico nan tin cu haci of laga 
di haci. Sigur pa nos di AVP 
ta importante pa analisa 
locual e Business Perception 
Survey aki a duna nos di 
conoce, cu ta bisa bon cla 
cu e GDP pa 2018 lo conoce 
un reduccion te cu 0.5%  na 
lugar di e aumento anticipa 
di 0.3%. Ora cu analisa e 
tabel cu Banco Central a 
presenta, nos por conclui cu 
Aruba ta den un recesion y 
nos por mira c’un Gobierno 
cu a haya un pais na 2017 
c’un crecemento economico 
di 2.3% awe ta den un -0.5% 
pues den cifranan negativo, 
manera cu a pasa na 2009 
ora cu a tuma Gobierno over 
for di MEP.
Ta mescos cu nos compara 

e situacion aki caminda 
Gobierno actual a haya un 
auto cu ta core  casi un 
aña pasa y awe e mesun 
auto aki ta riba bloki, un 
Gobienro cu a haya un 
economia cu tabata draai, a 
haya un pais cu ta produci, 
a bin cu medidanan y no 
por lubida e medidanan 
aki, ya cu esey ta locual 
a causa loke nos tin awe. 
Banco Central a bisa esey 
tambe ora cu den e raport 
nos lesa  di e.o. reduccion 
di poder di compra, dor di 
medida, mencionando cu e 
medidanan aki lo influencia 
y reduci consumo y tambe 
a mustra cu introduccion  
na luna di juli ultimo di 
aumento di BBO y BAZV, 
for di 3.5% pa uno combina 
di 6%, lo percura pa reduci 
e poder di compra di 
consumidornan pa un nivel 
considerabel tanto den 2018 
como 2019.
Pues e efecto negativo aki 
di e medidanan di Gabinete 

Wever Croes, no solamente 
lo tin su impacto negativo 
den 2018, pero tambe den 
2019 y por mira esaki den 
e tabel cu Banco Central 
a presenta. E tabel aki 
ta mustra cu locual nan 
a pronostica pa 2018 cu 
tabata un crecemento di 
0.3%, awe a wordo cambia 
pa Banco Central y nan a 
pone esaki na -0.5% y na 
mes momento ta duna un 
pronostico pa 2019 di 0.1% y 
nos por a mira caba ki efecto 
esaki di biaha den nos 
paisnan bisiña ora cu nan 
tabata core den 0.1% y 0.3% 
awe nos por mira e debacle  
y problemanan cu nan tin cu 
ta danki na mesun medicina 
aki cu a wordo implementa e 
tempo ey hisando e BBO cu 
nan conoce y aki na Aruba 
a aumenta e BBO cu mesun 
consecuencia negativo aki,” 
Parlamentario Marlon Sneek 
a mustra.

O cOndominium na Eagle Beach a celebra su Spantenbier
leu di e variedad amplio di 
actividadnan aguatico, golf, 
y e area di low-rise hotels cu 
awanan prestigioso.

Siguiendo tendencianan 
actual di modernismo y 
minimalismo, un ekipo di 
arkitecto, diseñadornan di 
interior y landscape artists 
sumamente talentoso y 
creativo a crea e edificio 
impresionante aki cu hardin 
bunita, servicio excepcional 
y un coleccion espectacular 
di residencianan luhoso, 
den 7 diseño di unidad 
diferente, probechondo 
completo di e localidad 
incomparabel dilanti lama 
y di e orientacion di bahada 
di solo.

E residentenan feliz 
di O cOndominium lo 
disfruta di un combinacion 
di un bida hogareño cu 
inumerabel comodidadnan 
di luho den cada kamber. 
Di planificacion impecabel 
di e espacio te na atencion 
pa detayes, O cOndominium 
ta ofrecebo un berdadero y 
comfortabel bida isleño.

A l g u n  d i  e 
caracteristicanan di e 
diseño espectacular ta inclui 

kambernan pa hopi claridad 
di dia por drenta, bistanan 
panoramico, elementonan 
di diseño estilo avant-garde 
y acabadonan luhoso pa 
e residencianan di 2 y 3 
kamber, cu ta varia den 
tamaño di 140m2 pa 256m2 
(1,507 pia cuadra te cu 
2,756 pia cuadra).

Creando loke t’e prome 
compleho di residencia 
estilo Boutique Resort n’e 
prestigioso Eagle Beach, e 
vision di e desaroyadornan 
pa O ta inclui comodidad y 
servicionan cu por wordo 
compara cu esnan di 
hotelnan di 5 strea, cu un 
lobby moderno y acogedor 
cu un recepcion, lounge 
areas y un area di piscina 
amplio cu un infinity edge 
pool, jacuzzi, lounge chairs, 
parasol, area pa BBQ, 
douche, fechanan codifica 
pa aceso n’e beach, banda 
di un gym aire condiciona 
ultra moderno, cu espacio 
na aire liber, bicicleta pa 
spinning y asta machinenan 
di gym up-to-date.

Algun di e servicionan 
ofreci pa O ta inclui concierge 
y recepcion, security 24 

ora pa dia, programa 
opcional  d i  vacat ion 
rental & management, 
mantenimento y servicio 
di limpiesa, paketenan di 
muebles y servicionan relata 
cu esey.

E mihor di tur cos ta 
cu tur unidad ta wordo 
entrega cu e yabi den 
bo man, cu un diseño di 
interior moderno, cushina 
Europeo contemporaneo, 
cu acabadonan di calidad y 
elementonan arkitectonico 
di primera calidad.

Bishita e oficina cu ta 
sitia pazuid di Screaming 
Eagle Restaurant, T: + 
2 9 7 . 5 8 6 - 2 2 0 0 ,  J . E . 
Irausquin Blvd. 224. 

M a n d a  u n  e m a i l 
n a :  s a l e s @ o -
eaglebeacharuba.com, y 
bira un di e poconan cu por 
experencia e concepto di 
bida di un resort di luho, 
maraviyoso y incomparabel 
cu ta spera e residentenan 
di O.

DESAROYADORNAN
E  d e s a r o y a d o r n a n 

di O cOndominium t’e 
desaroyadornan tambe 

di Gold Coast Aruba, 
un subsidiario di Cas 
Bon Development Group 
(Cas Bon). Cas Bon ta 
un corporacion familiar 
specialisa den desaroyo 
d i  c o m u n i d a d n a n 
residencial y e ta forma pa 
inversionistanan local cu tin 
mas di 20 aña di experiencia 
den real estate na Aruba. 

Cas Bon ta e compania 
di construccion di casnan 
particular mas grandi 
na Aruba: e ta disfruta 
di contacto cercano cu 
su cliente, proveedor, 
empleado, banconan y e 
comunidad local.

DETROIT, AP.- Uber i Lyft 
a anunsiá programanan 
di lealtat na kliente, 
kual ta similar na esun 
di aerolíneanan. “Uber 
Rewards” a  kuminsá 
djárason den nuebe siudat 
na Merka i lo ekstendé den 
sobrá parti di e pais den 
próksimo seis lunanan.
E pasaheronan di Uber lo 
haña punto pa kada dòler 
gastá na biahe atraves di su 
sistema òf atraves di entrega 
di kuminda. Pa kada 500 
punto, esaki ta nifiká 5 dòler 
di rebaho.  E áreanan inisial 

CH ICO,  C AL IFORNIA , 
MERKA, AP.- Outoridat ku 
ta evaluando e dañonan di 
e kandela mas mortal na 
California a publiká nòmber 
di mas o ménos 100 persona 
ku ta pèrdí. Esaki ta inkluí 
ansianonan riba 90 aña, i e 
paradero di desena mas no 
ta konosí.
Miéntras e nòmbernan a 
wòrdu publiká djamars 
atardi, otro reskatistanan 
a uni n’e búskeda i e 
kantidat total di morto na 
nivel estatal a subi na 51. 
48 morto tabata na nort di 
California i tres tabata na 
sùit.
E bosero di departamento 
di polis, Megan McMann, 
a rekonosé ku e lista no ta 

Lista di personanan pèrdí 
den kandela na California

kompleto. El a agregá ku 
detektivenan ta preokupá 
ku agentenan lo risibí 
demasiado yamada di 
famianan si e lista kompleto 
wòrdu publiká.
“Nos no por publiká tur 
mesora”, asina McMann a 
indiká. “Pues nos ta publiká 
e nòmbernan den fase”. E 
lista lo wòrdu aktualisá, 
asina el a agregá.
Outoridat no a aktualisá e 
kantidat total di personanan 
pèrdè desde djadumingu, na 
momentu ku e paradero di 
228 tabata deskonosí.
“E lista ku a  wòrdu publiká 
no ta inkluí mayoria 
nòmber. E miembronan di 
e komunidat a kompilá nan 
propio lista.

Uber i Lyft ta ofresé 
rekompensanan similar 

na aerolíneanan
ta Miami, Denver, Tampa, 
New York, Washington D.C., 
Philadelphia, Atlanta, San 
Diego i e estado kompleto di 
New Jersey.
Lyft a indiká ku lo kuminsá 
ku e programa aki den vários 
siudat den desèmber. E no 
a spesifiká e siudatnan. E 
kompania tin pa;nai di hasi 
e sistema di rekompensa 
disponibel pa mas pasahero 
otro aña. 
E pasaheronan di Lyft lo 
haña punto pa kada dòler 
gastá, i por usa esakinan a 
kambio di rebaho.

WASHINGTON, AP.-  E 
gobièrnu di presidente 
Donald Trump a indiká di 
tin “diskreshon amplio” 
pa disidí kua periodista 
ta drenta Kas Blanku. E 
anunsio ta surgi despues 
di un demanda legal di 
CNN kontra Kas Blanku. 
CNN ta demanda Trump su 
gobièrnu pa e revokashon di 
e kredensial di periodista, 
Jim Acosta.
E gobièrnu a indiká ku 
e akshon pa kastigá e 

Gobièrnu Trump: Kas Blanku tin “diskreshon 
amplio” pa disidí ken ta haña akseso

reportero “tabata legítimo” 
debí na su kondukta den 
un konferensia di prensa 
di prensa di Trump siman 
pasá.
E splikashonnan di Kas 
Blanku, tokante e motibu 
pa e revokashon di Acosta 
su kredensial a kambia 
den e último siman aki. E 
kredensial aki ta nesesario 
pa e periodista haña akseso 
den Kas Blanku. Acosta a 
enfrentá Trump den vários 
konfrontashon verbal i 

tambe ku e sekretaria di 
prensa Sarah Huckabee 
Sanders den último dos 
añanan.
E presidente di Fox News, 
Jay Wallace, a bisa ku e 
pasnan di servisio Sekreto 
pa periodistanan drenta Kas 
Blanku “no mester wòrdu 
manipulá komo arma òf 
menasa”. 
Wallace a bisa ku Fox 
News ta sostené akseso i 
komunikashon habrí pa e 
pueblo merikano.

SHAMONG, NEW JERSEY, 
MERKA, AP.- Outoridat 
a informá ku a haña 
kuarent ikuater  kachó 
kongelá i 130 bibu den un 
kas na New Jersey. 
Donna Roberts, di 65 aña, 
a wòrdu akusá di krueldat 
di animal despues di un 
inspekshon realisá djamars 
den su kas den munisipio 
d i  S h a m o n g ,  s e g u n 
indikashon di polis estatal. 
E kachónan a wòrdu haña 

LONDON,  AP. -  Promé 
minister britániko Theresa 
May a indiká ku el a haña 
sosten di su gabinete pa un 
akuerdo di separashon ku 
Union Europeo, despues 
di un reunion prolongá i 
detayá” djárason.
E gabinete di May a 
debatí si mester sostené 
e akuerdo despues ku 
negoshadónan britániko di 
Union Europeo a terminá un 
stankamentu di vários luna 
i logra un entendimentu 

BERLIN, AP.- E ekonomia 
a l e m a n  a  k o n t r a é 
levemente den e terser 
trimèster di 2018. Esaki 
ta e promé kontrakshon 
desde komienso di 2015, 
debí na e disminushon di 
eksportashon i tardansa 
den ser t i f ikashon di 
vehíkulonan debí  na 
normanan di emishon di 
gas. E agensia di statistik 
di gobièrnu a reportá ku e 
produkshon ekonómiko a 
redusí ku 0,2% den e terser 
trimèster. E agensia a agregá 
ku tabatin un disminushon 

BUENOS AIRES,  AP. - 
Senadornan argentino 
tabata debatí e proyekto 
di presupuesto di 2019. 
Esaki ta kontemplá un 
redukshon di e défisit 
eksigí pa Fondo Monetario 
Internashonal i ku esaki e 
gobièrnu lo manda un señal 
na e merkadonan promé ku 
Kumbre di G-20 na Buenos 
Aires.
E senadornan partidario di 
Mauricio Macri tin sosten 
di un sektor opositor i di 
forsanan provinsial pa 
kombertí e inisiativa den un 
lei.
 E inisiativa a wòrdu 
aprobá pa diputadonan 
25 di òktober, meimei di 
diskushonnan fuerte den 
kámara di representante 
i protestanan violento 

...Angela Merkel...

Ekonomia aleman ta kontraé 
pa promé biaha desde 2015

...Theresa May...

May ta haña sosten di 
gabinete pa akuerdo di Brexit

riba e kondishonnan pa e 
separashon.
May a referí na e sosten 
di su gabinete komo un 
“akuerdo kolektivo” pero 
sin menshoná si e respaldo 
tabata unánime.
E promé minister a sali for 
di e reunion di sinku ora 
i a indiká na prensa na 
Downing St., ku e akuerdo 
ta “e mihó ku a wòrdu 
negoshá”.
El a señalá ku e aprobashon 
di e gabinete tabata “un 

paso desisivo ku ta permití 
nos avansá i finalisá e 
akuerdo den próksimo 
dianan”.
“Mi ta firmemente konvensí, 
ku e desishon aki ta 
korespondé na e interes 
superior di Gran Bretaña”.
E eks sekretario di eksterior 
William Hague  atvertí na e 
partidarionan di Brexit ku 
si e akuerdo di May wòrdu 
kanselá, esaki por nifiká 
un kambio di gobièrnu i un 
referèndem nobo. 

di importashon i oumento di 
eksportashon, loke a nifiká 
un défisit komersial.
Daimler i  Volkswagen 
tabatin difikultat pa haña 
sertifikashon e vehíkulonan 
bou di normanan ambiental 
mas estrikto. Esaki ta un 
di e “efektonan singular di 
terser periodo” ku a kousa 
e kontrakshon, segun 
indikashon di Ministerio 
di Ekonomia. Esaki a sòru 
pa un tardansa i e falta di 
kumpli ku e fecha final pa 
realisá prueba ku e outonan. 
Ademas, tabatin un falta di 

oferta na konsumidónan.
E  d i s m i n u s h o n  d i 
produkshon di outo i e 
reperkushonnan ku esaki 
a kousa den restu di e 
ekonomia a kita 0,50% di e 
produkto interno bruto den 
e pais.
Ekonomistanan ta di 
opinion ku e tendensia 
aki ta sufisiente pa Banko 
Sentral Europeo kanselá 
su plannan pa pone fin na 
un programa di kompra di 
bono, kual ta wòrdu mirá 
komo un programa pa 
stimulá e ekonomia.

Muhé tabatin 44 kachó morto i 
130 bibu den su kas na Merka

“den kondishon deplorabel 
i n h u m a n o” ,  s e g u n 
indikashon di outoridat.
Roberts a informá ku e 
kachónan a muri despues 
di a nase. El a hinka e 
animalnan den un saku i 
pone esaki den un frizer. Al 
final e animalnan a keda 
shete aña largu den e frizer.
Roberts ta afirmá ku e no 
a hasi nada malu i “sin 
duda” e lo lucha kontra e 
kargonan.

Senado argentino ta debatí 
presupuesto di ahuste pa 2019

protagonisá pa militantenan 
iskierdista.
Un área amplio rondó 
di Parlamento a wòrdu 
rondoná pa restr ingí 
sirkulashon i evitá e akseso 
di manifestantenan durante 
e debate.
E gobièrnu a proponé pa 
aprobá e presupuesto, kual 
lo trese ekilibrio fiskal 
den e último aña di Macri 
su mandato. Presidente 
merikano Donald Trump 
i mandatarionan di otro 
paisnan lo asistí na e 
enkuentro aki.
E ahuste ku e inisiativa 
ta kontemplá tabata un 
rekisito di FMI pa amplia 
6.300 mion dòler otorgá 
na e pais den yüni, meimei 
di un krísis ku a generá un 
depresiashon fuerte di peso. 

WASHINGTON, AP.-  E 
sekretario di Defensa 
merikano Jim Mattis a 
defendé e uso di sòldatnan 
na frontera ku México, 
indikando ku esaki ta un 
bon training pa tempu di 
guera. El a señalá ku esaki 
ta similar na un medida 
di aña 1916 pa kombatí e 
revolushonario mehikano 
Fransisco Villa.
Mattis a ninga di papia 
tokante kosto di e mishon. 
El a afirmá ku e sifranan 
entregá “no ta korekto” i el 
a indiká ku “pronto nos lo 
haña sa e kosto real. Pues 
nos lo mantené boso na 
altura di e kostonan real”. 
Asina Mattis a indiká den 
deklarashonnan di prensa.

F R A N K F U R T,  A P. - 
Volkswagen a anunsiá 
ku lo destiná tres planta 
na Alemania pa produsí 
vehíkulonan eléktriko, kual 
ta nifiká sero emishon. E 
kompania ta preparando pa 

HAVANA, AP.- E gobièrnu 
merikano a agregá mas 
sitio turístiko na Cuba, 
kual ta wòrdu prohibí pa 
merikanonan bishitá.
E 26 nòmbernan ta inkluí 
hotè l  Iberostar  Gran 
Packard i Paseo del Prado 
na Havana Vieja. Esaki ta 
inkluí sentronan komersial i 
algun resort leu di e kapital. 

Mattis ta defendé uso di sòldat 
na frontera di Merka-México

E 5.800 sòldatnan ku a 
haña tarea pa vigilá frontera 
a logra kumpli ku tur tarea 
di parti di Ofisina di Duana 
i Protekshon na Frontera, 
den un periodo di entre un 
siman i 10 dia. 
asina Mattis a señalá, ounke 
Pentágono i Departamento 
di Seguridat Nashonal 
ta preparando labornan 
adishonal. 
E fecha final di e mishon no 
a wòrdu anunsiá. E mishon 
aktual por terminá pa 15 
di desèmber, pero esaki por 
kambia.
Ademas  d i  e  5 .800 
sòldatnan aktivo, mas o 
ménos 2.100 efektivo di 
Guardia Nashonal ta proveé 
sosten desde aprel.

Tres planta di VW 
destiná pa outo eléktriko

oumentá fabrikashon di e 
tipo di unidatnan aki segun 
normanan europeo a bira 
mas estrikto.
E empresa ku ofisina sentral 
na Wolfsburg a bisa ku 
lo kuminsá e produkshon 

di vehíkulonan eléktriko 
den su instalashonnan na 
Emden i Hannover na 2022. 
Un planta na Zwickau a 
wòrdu diseñá pa fabriká e 
tipo di unidatnan aki.
E direktor personal di 

Volkswagen, Gunnar Kilian, 
a bisa ku e empresa a duna 
e trahadónan garantia di 
trabou te na aña 2028. 
Ounke e kompania a presisá 
ku por sosodé ku mester 
redusí algun puesto debí 
ku vehíkulonan eléktriko 
ta rekerí ménos peso di 
fabrikashon.
E analistanan ta afirmá 
ku e fabrikantenan di outo 
mester agregá vehíkulonan 
eléktriko na su oferta, 
konforme normanan nobo 

di Union Europeo tokante 
emishon di gas di kas desde 
2021.
Segun benta di diesel 
ta baha, fabrikantenan 
a kuminsá produsí mas 
outo eléktriko pa ahustá 
na e límitenan nobo di 
CO’. unidatnan eléktriko a 
representá 0,6% di benta di 
vehíkulonan den UE.
E konseho di atministrashon 
lo disidí e detayenan di e 
distribushon di e plantanan 
den un reunion djabièrnè.

Merka ta prohibí merikanonan 
na mas sitio turístiko na Cuba

Tur ta prohibí debí ku nan 
ta propiedat di e konsorsio 
kubano militar Gaesa.
Biahenan pa Cuba ta legal 
i míles di merikano ta 
bishitá e isla anualmente. 
E sanshonnan a eliminá tur 
entusiasmo pa biaha pa e 
isla. Bishitanan pa e isla a 
disminuí drástikamente e 
aña aki.

KLASIFIKADO 
TA SUPER

KUMBINIENTE 

KLASIFIKADO 
TA SUPER

TA BENDE OUTO

TRABOU

Nail Salon Spa ta buska persona 
ku por hasi Face (Kara) i por traha 
Independiente. Por app òf bèl: 524-
2189.

Mester di persona Amabel-Simpátiko 
pa traha ku Turista i tambe ofresé 
produktonan di Boka Dushi Kòrsou. Tel: 
683-2257.

Ta bende Hyundai Accent 2004. Tel: 561-
9173. Preis: 	 s. 2000,=.

Ta bende: un outo marka Hyundai Accent, 
aña 2003. Automatic, èrko i den bon 
kondishon. Preis: 	 s. 3.500,= p.p.t.p. Pa 
mas informashon por yama nr.: 524-3904 
despues di 17:00.

Te koop: Mitsubishi Pickup L200 Diesel. 
Bouwjaar: 2016, km stand: 24.000. Zo 
goed als Nieuw! Prijs: f. 31.500,=. Tel: 
513-4103.

SERVISIO

Mr. Garden. Transformá bo kurá di 
kas den un Paraiso. Nos ta fèrf kas, 
tratamentu pa yerba, mantené e hardin, 
planta mata, kòrta tur tipo di mata. Tel: 
668-8828/520-0978.

TA DUNA LES

@ Ruth Studio. *50+ Cardio & Mind & 
Soul & Strength Workout. *For those 
who can’t stand = Sit & Workout All 
ages. *Teens & Older = Dance Your 
Heart Out. Wednesdays 17:30. *Stay 
Fit Kids 6-12 Fit Play Dance fridays 
18:00. *Soon Pregnancy Workout. 
Info.: 561-0286.

SALU

Extracto di Alcachofa! Metodo Antiguo, 
usa pa (Detox) kombatí Colesteròl, 
Diabetis, Baha Peso èts. Buska di bo 
awe mes. Akaba di yega Mentol Tropikal 
pa aliviá doló (Rudia).. Stop and Shop 
Fokkerweg # 66, tel: 512-5981.

Ta hür un � èt di un kamber no mueblá 
Mahuma 282. Cel: 682-8199.

Ta hür apartment di un kamber mueblá 
den un bario hopi trankil. Den e preis di hür 
ta inkluí awa i lus. Pa mas informashon 
yama tel: 561-3306 òf 789-0965.

Apartementen for rent, one or double 
bedrooms. Safe and quiet locations, all 
furnished. Low prices and no Brokers 
Fees. Also Commercial units for rent. Call 
or Whatsapp: 560-3266 or 560-1340.

Ta hür un � at na Souax 	 s. 400,= pa luna, 
un luna di bòrg. Yama despues di 5’or di 
atardi tel: 869-8357.

Bo ta bin Kòrsou? Nov.+Des. Speshal 
na Sea Horizon nèt dilanti Mambo/
Mood Beach. Studio òf apartment 
pa 2 persona òf pa grupo. Tarifa for 
di fls. 100,= pa anochi. App: +5999 
523-3993/465-9862/664-1004, www.
seahorizonapartments.com

1 appartment di 1 kamber full mueblá. 
Preis: 	 . 750,= plus 1 luna bòrg (Wi-Fi 
inkluí). Awa i koriente NO ta inkluí. Bario 
Roozendal. Pa mas informashon: 868-
9996/560-4994/661-1620.

Un apartamentu (Studio) Semi mueblá, 
ku èrko, pagatinu. Hür ta 	 . 525,= pa luna 
i 	 . 500,= bòrg. Pa mas informashon 
yama tel: 698-6137/736-0834 despues 
di dos’or.

TA HÜR

PIESA  PA  OUTO

TA  BENDE  KAS

TA BUSKA

Loempia, Ayaka, Pandushi, Oliebollen, 
Salada èts. Si tin algu ku bo ke siña no ta 
skirbí, djis pidi nos pé. Sentro Bario Tera 
Kòrá òf parti pariba di brùg. Pa mas 
info.: 562-5753 Nelly.

TA BUSKA TRABOU

KURSO

Tereno pa plantashon. Tuma kontakto 
na tel: 522-6666/528-7877 pa mas inf.

Ta bende Piesa pa Toyota Hiace. Yama: 
560-5532.

Ta bende 4 kas den un Resort na 
Amerikaweg. Tin un kas kabado ku por 
wak kon e otro nan ta bin. Ku pisina di 4 
pa 6 meter i kamara rònt di e kas Resort 
Kompletu. 3 kamber i 2 baño 110m2.Preis: 
	 . 245.000,= i Awór ta kosta 	 . 215.000,=. 
Cel: 675-4444/510-1745.

Kas na Juan Hato, 3 kamber, 2 baño 
na paira den konstrukshon. Preis: 	 . 
115.000,=. Kas den Kanga, 3 kamber, 
1 baño i � èt. Preis: 	 . 95.000,= Kèsh. 
Huurgrond tereno. Kas na Seru Loraweg 
den konstrukshon, 3 kamber, 1 baño. 
Preis: 	 . 135.000,=. Info. tel: 520-3002.

TA HÜR KAS

Beurs f. 650,=; Sta. Catharina f. 850,=;
Sun Valley f. 1000,=; Mari Pampoen f. 
1000,=; Dominguito f. 1000,=; Buena Vista 
f. 1250,=; Scharloo f. 1500,=; Cas Grandi 
f. 1600,=. Tel: 841-5555. Whatsapp: 527-
0500.

OFERTA

>>Pa un Fiansa Rápido denter di 8 ora, 
Whatsapp: +5999 662-1010 òf yama:
+5999 846-0301. Fiansa te Ang. 2.500 ku 
un máksimo di 24 luna pa paga bèk>>.

ANGELS TA BAI SERA NA F.D. 
ROOSEVELTWEG 429. Yama òf 
whatsapp: +5999 666-4990 òf 888-
8431. Jeans, Laken, paki Boxer, Sèrbètè 
pa 	 s. 10,=; Telefon Nokia pa 	 s. 29,99; 
Wi� Tablet Grandi pa 	 s. 99,=; ANDROID 
T.V. BOX 	 s. 129,=, Mashin di pela pa 	 s. 
35,=, Stove di 6 Pit i Washing machine na 
Baratio!!!!!!

TA HÜR OUTO

Super Car Rental Abattoirweg 12B.
Ta hür outo for di fls. 55,=. Kia Rio, 
Picanto, Hyundai, i10, Accent, Mitsubishi 
standard, outomatiko. Ta pidi bòrg. 24/7. 
Ta buska i hiba bèk! Tel: 540-0808.

RIO CAR RENTAL. Nos ta hür i lease 
outo Nobo, na un Bon preis! Free 
Pickup and Delivery Service. Tel: 
518-6863.

Ta hür outo for di 50	 . pa dia. Ta pidi 
un bòrg di 300	 . Nos ta buskabo te 
kaminda bo ta pa hür. 2 dia bai ariba.
23+ reibeweis bálido. Nos tin Towing 
Service i diferente outo na benta.
Yama: 461-1383/Whatsapp: +5999 
688-6703.

F.A.S.T. bv ta transportá materialnan 
di konstrukshon, servisio di trèk, 
aanhangwagen i entrega di santu, 
splits, diabaas i tera pa mata; 1¼m3,
2m3, 2½m3, 3m3, 6m3, 8m3, 10m3. Tel: 
661-9687/511-9687 / 561-9687.

BAAS TRANSPORT. Tel: (+5999) 563-
5125/App: 682-1026. Santu, diabaas, 
piedra number 3/4/5, koba beerput i 
fundeshi, limpia saka sushi tira ‘fó. Nos 
tin Lòli tambe. Nos tin Bobcat tambe 
ku su basora ku bor pa bora buraku.

Bon Administration N.V. Pa tur trabou 
di atministrashon-Kuenta Annual-Salario-
Impuesto Personal-Impuesto riba 
Ganansia. Bo por tuma kontakt ku nos na
tel: 599 9 561-3306/599 9 789-0965 òf 
email: sgijsbertha1305@gmail.com

L&J Welding Repair & More. Servisio 
las, hèkwèrk, Engeral, spuit artikulonan 
di kas, kama, stoel èts., èts. Fèrf, limpia 
kurá, instalashon di tur sorto pipanan.
More info.: 665-3621/664-2979.

Pa trabou di Estuko, fèrf, joint-compound, 
yama GANGA Schildersbedrijf i pa 
trabou di Konstrukshon yama GANGA 
Konstrukshon. Nos ta limpia kurá 
tambe! Tel: 665-4965.

GILLESpa tur trabou di limpia kurá, chapi, 
mashin, tira tur sorto sushi afó, kap, zaag 
palu grandi i mantenshon di kurá i santu, 
piedra, diabaas, tur ta Barata! Whatsapp 
tambe: 540-0952/663-2184/695-9236.

Pequeño Transport: entrega di santu, 
splits, diabaas, 1m3, 1½m3, 2m3, 2½m3,
3m3. Ta transporta kualke otro material 
tambe. No duda, yama Pequeño: 696-
4571 anto preis Barata!

Haitiano ku truck Grandi ta buska 
trabou di limpia kurá ku chapi òf mashin, 
mantenshon di kurá, kap, zaag palu 
grandi i chikí, tira tur sorto sushi afó. Tur 
na un preis Barata Barata! Tel: 666-
4953 por app tambe.

Un Haitiano ta buska trabou di limpia kurá, 
kap palu grandi i chikí, kòrta mata, i mi por 
mantené bo kurá limpi pabo, 1 òf 2 bia pa 
luna. Djis kon� a i yama: 526-1816/664-
7303.

Bo ta haña ku preis limpia kurá a bira 
demasiado haltu? Yama Haitiano 
Responsabel i Serio pa un bon preis. 
Ta limpia kurá nèchi, kòrta palu grandi, 
drecha i planta mata, tira sushi na 
Land� ll. Yama/app: 661-0641.

Pa tur trabou di hèkwèrk bentana, porta, 
kozijn, wc, labamano, lekkage di dak, dak 
nobo, plafòn, muraya, loodgieter. Bèl: 521-
1534/663-9908.

Dianan di � esta ta serka i bo bentananan 
ta sushi? Yama/App: 688-7124. 
Wendell Windows Washer pa un 
afspraak. Like riba fb.

Fèrf kas i fèrf dak. Drecha beerput, laba 
dak, drecha beerput, traha beerput, 
hala waya, pone blòki, kòrta mata, lanta 
muraya, pega mosaiko. Yama: Leroy pa 
un Bon preis na 662-0581/667-7895.

TONY LIMPIESA. Nos ta ofresé Servisio 
di limpiesa. Limpia kurá ku mashin òf ku 
chapi, kap palu grandi, drecha mata, tira 
sushi afó na un preis ku bo por paga 
Sigur! Yamami na: 698-9429/516-4653.

AMOR LIMPIESA. Ta ofresé bo tur tipo di 
trabounan, mantené kurá, tira sushi afó, 
kòrta palu grandi, Transport i trabounan 
ku Bobcat. Tel: 5999 695-9531/5999 
661-4012, monitorlouisconstruction@
gmail.com

Dave Transport Services. Pa transporte: 
santu, greis, split, diabaas, semènt, blòki, 
tur tipo material di konstrukshon, limpia 
kurá, kòrta mata, fèrf kas, tira sushi afó, 
Mudansa èts. Tel. òf app: 670-5660/665-
6839.

Pa tur trabou manera Mantenshon di kurá, 
kòrta i planta mata, chapi kurá, kòrta palu 
grandi, Transport èts. Tur esaki na un Bon 
preis! Tel: 513-4795.

SERVISIO

Stop-Stress-Over. Relaxing Massage, 
Back Neck, Massage Deep Tissue, Hot 
Stones Therapy, Pedicure, Manicure, Spa 
Pedicure & More. Tel: 523-9211.

Masaje Completo de Relajación Full 
Body una hora. Tel: 683-3968.

Atrévete a relajarte y consentir 
tu cuerpo con un Masaje de 
pies a cabeza. Una hora incluye 
Re	 exología. Tel: 525-3896.

MASASHI

FIESTA

Reflection ku THE YOUNG ONES 
den Dupont. Djadumingu awor i
tur djadumingu for di 6’or te 11’or 
trempan. Tambe tin aktuashon di 
EDSEL CLARCK. Bin skucha e 
variashon di THE YOUNG ONES di 
añanan “60”. Djadumingu Awor for 
di 6’or na Dupont serka Son.

Dupon’t Cafe. Ta presentá djasabra
awor 17 di nov. E Dushi Ambiente 
di D.J. Chio i The B-Connection. 
Efrin Blijden ta den spòt ku 1 ora ku 
piesanan di Alberto Blijden. Entrada: 
f. 10,= di 9:00 pa 2:00.

Kòmbèk! Djabièrnè 9/11/2018 den Club 
Union Boneriano bo kas di Kòmbèk 
ambiente ta sigui ku Dj. Stephen Quan 
i Dj. Ericoson, huntu ku Forsa Dos pa 
deleitá tur presente. 8-9’or. Despues: 
10,= 	 orin.

THE RAINBOW DEN DE FLES 
NIGHTCLUB. E � n di siman aki pa baha 
tur stess di siman ku nan Dushi musika. 
Djabièrnè:  16 Novèmber 2018.  Ora:
10.00 ‘or-2.00 ‘or. Entrada: Naf. 10,= Só 
Só.  Bar ku preis di famia. Nos ta warda 
boso!

Chez Amis (Klup di Shell) ku su Nochi 
di Ambiente pa bailadores. Djabièrnè 
16 di novèmber for di 8:30 pm. “IBI” 
Pieternella, Chebu Statia i Dennis 
Cicilia, Dj RULEKKE. Preis di bibida ta 
estilo di “Happy Hour” i Vigilansia pa 
outo. Entrada: Grátis!

An English speaking lady Honest and 
Reliable seeking work cleaning, washing, 
babysitting, or careing for the elderly. Tel: 
683-3432/688-9858.

Bendishon mi ta buska trabou den 
Restaurant òf limpia kas, strika, laba paña 
i wak hende grandi. 3 dia djaluna mèrdia, 
djaweps i djabièrnè. Tel./Cell: 681-6300.

Mi ta Haitiana Serio. Mi ta buska trabou 
di limpia kas, strika i laba paña, tur kos di 
djaluna pa djabièrnè. Mi ta Responsabel 
i Serio. Yama tel: 521-8542 òf 697-7076.

Señora di Kòrsou ku hopi Eksperensia i 
Pasenshi ta buska trabou pa wak hende 
grandi na kas. Tel: 512-0076.

Julienne: ta buska trabou di limpia kas, 
strika, laba paña, kuida mucha, o� sina. 
Tel: 660-9463/661-8454.

Mucha muhé Haitiana ku Pèrmit inde� ní 
ta buska trabou di limpia kas, kuida 
hende èts. Tel: 678-6359/669-5945/664-
6782.

WILLEMSTAD.- 
Ministerio di VVRP no a laga 

Segun Kontrolaria General, tanten ku no kambia lei

PAC solamente por pone 
klèm i no por duna but!!

adaptá e informe di 2010 di 
PAC. Dor di esaki, Ministerio 

di VVRP no a hasi un análisis 
di e informe di 2010 i no a 
tene konsulta ku PAC.  PAC 
no a entregá e informenan 
di kuartal pa 2011 te ku 
2016 na Ministerio di 
VVRP. Ministerio di VVRP 
no a eksigí e informashon 
akí di PAC tampoko. Esei 
di akuerdo ku Kontrolaria 
General den un rapòrt ku 
el a emití riba maneho i 
eksplotashon di fasilidatnan 
di stashoná den sentro di 
siudat. Dor ku PAC no a 
entregá e kuentanan eksigí, 
Ministerio di VVRP no a tene 
konsulta ku PAC i e no por 
a supervisá funshonamentu 
di PAC pa loke ta trata 
ehekushon di e maneho di 
stashonamentu. 

Segun Kontrolaria, pa 
e motibu akí Ministerio di 
VVRP no por a kontrolá si e 
maneho di stashonamentu 
ta wòrdu ehekutá i si e 
efektonan deseá ta wòrdu 
lográ. 

PAC no a publiká kuenta 
anual ku un deklarashon 
di kontròl di accountant 
(accountantsverklaring). 
E kuentanan anual di 
PAC tin un deklarashon di 
komposishon di accountant 
(samenstellingsverklaring). 
Dor di falta di kuentanan 
anual ouditá no tin garantia 
tokante  konf iabi l idat 
di e sifranan. Pa por 
determiná e debe real di e 
kompensashon pa derechi 
di uso, mester tin garantia 
tokante  konf iabi l idat 
d i  e  en t radanan  d i 
stashonamentu. 

Tin e garantia akí si e 
entradanan wòrdu kontrolá 
dor di un accountant i a 
haña un deklarashon di 
kontròl aprobá. Evaluando 
e desaroyonan alrededor 
di maneho i eksplotashon 
di lugá- i terenonan di 
stashonamentu dor di PAC, 
Kontrolaria a konstatá 
ku: Butmentu di esnan 
ku violá e ordenansa di 
meter di stashonamentu 
na lugá di klèmmentu di 
wil no ta posibel tanten 
ku e ordenansa di tráfiko 
no wòrdu adaptá; PAC a 
pone un imágen di eskudo 
di Kòrsou riba e meternan 
di stashonamentu sin 
konosementu i pèrmit 
di gobièrnu. Ademas, e 
imágen aki no ta kuadra 
ku e diseño fihá den lei;  
gobièrnu no a publiká regla 

Sigui lesa pagina 48

WILLEMSTAD.- Den e 
promé siman di novèmber 
nos reserva di divisa a 
keda igual na loke el a 
sera na fin di òktober. Nos 
reserva di divisa a baha 
bou di e márgen di 2 miar 
na fin di luna di sèptèmber 
i nan a sigui baha den 
e promé simannan di 
òktober i keda asina te den 
novèmber. Esei di akuerdo 
ku e aktualisashon di parti 
di Banko Sentral. Den e 
promé siman di luna di 
novèmber, el a bin keda na 
1.89 miar. Esei di akuerdo 
ku informashonnan ofisial 
di Banko Sentral di Kòrsou i 
St. Maarten.

Nos reserva di divisa pa 
loke a bai aña 2018 a yega 
su nivel di mas abou na fin 
di luna di òktober. Si na 
luna di febrüari e tabatin 
su nivel di mas haltu na 
2.43 miar, tòg na sèptèmber 
el a sera na 1.947 miar i 
awor den di dos siman di 
òktober el a registrá 1.897 
miar. Mester bisa si ku 
reserva di divisa di paisnan 
Kòrsou i St. Maarten a bin ta 
konosé bahada den e último 
lunanan, sigur den e último 
kuater simannan. E nivel 
di mas haltu ku e tabatin 
último simannan tabata di 
2.023 miar, pero el a baha i 
yega na 1.959 miar den e di 
dos siman, 1.955 miar den 
di tres siman i na 1.947 miar 
den di kuater siman. Esei 
ta loke por konkluí for di 
informashonnan suministrá 
dor di Banko Sentral.

Si luna di yanüari 2018 a 
sera ku un reserva di divisa 
di 2.31 miar; na febrüari 
esaki tabata 2.43 miar; na 
mart el a sera na 2.38 miar; 
na aprel 2.37 miar; na mei 
2.38 miar; na yüni 2.42 
miar; na yüli 2.38 miar; 
na ougùstùs 2.05miar i na 
sèptèmber 1.94 miar. Na 
òktober i novèmber el a 
baha na 1.89 miar.

Importante ta si ku nos 
reservanan, esta di Kòrsou 
i St. Maarten, ta keda riba 
e nivel di 2 miar. Luna di 
desèmber 2017 a sera na 
2.383 miar, aunke den 
e promé dos simannan 
di yanüari por a nota un 
bahada. Banko Sentral 
den su análisis ta duna 
e sifranan di reserva dje 
último sinku añanan, i aki 

Reserva di 
divisa a sigui 

na mesun nivel  
di 1.89 miar 

den novèmber

Sigui lesa pagina 44

WILLEMSTAD.- 

Parlamentario Mc William ke mas klaridat 
relashoná ku rapòrt kontra dr. Faries

Parlamentario Gisel le Mc William ke klaridat 
relashoná ku e rapòrt 
kontra dòkter Faries. E 
ta bisa di a tuma nota di 
un rapòrt ku a lèk den 
medionan di komunikashon 
i di kual tin solamente 
tres ehemplar kual unu 
ta na RvB di SEHOS, unu 
serka dr. Faries i unu na 
Inspekshon di Salubridat. 
Ku preokupashon sra. 
Mc William tuma nota 
kaminda mayornan i 
pashèntnan di menor edat 
nan sekretonan médiko a 
wòrdu usá den un rapòrt 
dor di un ‘verpleegkundige’ 
s in  ningun klase  di 
outorisashon di mayornan 
pa ku sekreto médiko di 
nan yunan. Mas aleu e 
mayornan tampoko a haña 
“inzage” riba e rapòrt aki 
despues ku e la wòrdu 
traha pa asina sigurá ku 
loke ta para den rapòrt 
aki ta kuadra ku realidat. 
Meskos ta konta pa e propio 
dr. Faries ku nunka a haña 
e oportunidat pa skuch’é 
(wederhoor). 

E manera kon henter 
e  prosedura aki a kana ta 
kontra di hustisia i dignidat 
humano, ku Frakshon 
di MAN ta base di tur 
prosedura ora ta atendé ku 
hende. 

Sra. Mc William ta kòrda 
kon dia el a menshoná 
dr. Misset su nòmber den 
medionan di komunikashon 
despues  ku  sa la  d i 
Operashon a buta trabou 
abou pa motibu nan konosí, 
el a wòrdu katalogisá dor 
di Inspektor General komo 
“kriminal”! 

Ta sorprendé ku awor ku 
a menshoná nòmber di e dr. 
Faries i Inspektor General no 
a ripití e palabra aki den e 
kaso aki. 

Frakshon di MAN ta 
para pa hustisia i dignidat 
humano .  M i rando  e 
desaroyo aki el a tuma 
nota ku a esunnan ku 
interesnan maligno a 
sòru pa lèk e rapòrt aki di 
pashèntnan (menor edat) ta 
kontra di dignidat humano 
di e muchanan aki, nan 
mayornan i dr. Faries. 
Falta di transparensia i 
outorisashon di mayornan 
pa usa informashon di nan 
yunan dor sin puntra nan 
outorisashon i hasta bai 
den nan dossier dor di otro 
spesialistanan sin pidi nan 
pèrmit. E spesialistanan 
profeshonalnan ku a forma 
parti di e tipo di prosedura 
no étiko aki ta algu di 

Sigui lesa pagina 44 

por konstatá un rèkòrt. 
Aña 2013 a sera na 1.451 
miar; aña 2014 na 1.970 
miar; aña 2015 na 2.090 
miar; aña 2016 na 2.151 
miar i aña 2017 na 2.380 
miar. 

Loke tambe ta importante 
pa bisa ta ku a base di e 
nivelnan di reserva aki 
nos kantidat di luna di 
importashon ta keda stabil 
tambe di entre 4 pa 5 luna.

T’asina ku nos reserva di 
divisa a fluktua hopi e aña 
aki. Echo ta si ku e reserva 
di divisa a keda n’e nivel 
di riba 2 miar. Reserva di 
divisa di pais ta fluktua un 
tiki, pero tòg ta kedando 
haltu si mester kompará 
sifranan for di desèmber 
2010 ora ku nos a haña e 
status di pais outónomo.

Si analisá e aña koriente, 
nos reserva di divisa a 
fluktua un tiki, aunke 
mester bisa ku semper el a 
sera luna riba e márgen di 2 
miar. Ku e tendensia aki di 
nos reserva di divisa mester 
bisa si ku nos ta kedando 
riba e márgen di 4 luna di 
importashon.

Kontinuashon di pagina 42
Reserva di divisa a sigui

kondena i mester atendé 
ku nan. Pa e motibu aki ta 
sumamente importante pa 
bini ku “Patientenrechten” 
pa asina sierto dòkternan 
i  s p e s i a l i s t a n a n  i 
p r o f e s h o n a l n a n  d e n 
Salubridat stòp di hasi i 
deshasí pasobra esaki ya 
no ta akseptabel mas den e 
pais aki.

Mayornan korektamente 
a saka un karta i trese 
nan vershon korekto 
dilanti i kondena e tipo di 
práktikanan aki. Algu ku 
e parlamentario ta aploudí 
unda nos hendenan no ta 
keda ketu mas. E karta aki 
ta trese ainda mas pregunta 
riba e audit aki, kiko su 
meta real tabata. Mirando 
e desaroyo aki ku ta mishi 
ku esunnan mas vulnerabel 
ku nos muchanan komo 
Parlamentario e ke haña 
mas klaridat riba e asuntu 
aki.

Den kuadro di esaki 
sra. Mc William a hasi e 
siguiente pregunta nan 
minister di Minister di 
Salubridat Públiko, Medio 
Ambiente i Naturalesa:

Ta bèrdat ku a traha e 
audit aki riba dr. Faries basa 
riba konklushonnan di un 
‘verpleegkundige’ i  un ‘co 
assistent’? 

Ta bèrdat ku despues 

Kontinuashon di pagina 43
Parlamentario Mc

ku esaki a keda konkluí 
dr. Faries no a haña 
e  o p o r t u n i d a t  p a 
“wederhoor”? 

Mayornan  a  haña 

oportunidat pa reakshoná 
riba e rapòrt ku a keda traha 
dor di e ‘verpleegkundige’ 
aki?

Ta bèrdat ku e resultado 

di audit ta “ter inzage” 
solamente na RvB di SEHOS, 
unu serka dr. Faries i unu 
serka Inspektor General?

Kiko ta bai hasi e ku e 
karta di mayornan, mirando 
kon kontradiktorio esaki ta 
ku e resultado di e audit? 

den sentro di siudat i di 
Parking Authority Curaçao 

Kontinuashon di pagina 6
Gobièrnu mes por

(PAC). e ministernan ku tabata 
enkargá ku e kartera di 
VVRP desde publikashon 
di e rapòrt, ‘Investigashon 
di e maneho i eksplotashon 
di e lugá- i terenonan di 
stashoná’ na 2012, no a 
sigui e rekomendashonnan 

d i  K o n t r a l o r i a .  E 
konklushon ta basá riba e 
siguiente echonan: 1. Te 
ainda no a sera un akuerdo 
di maneho ku PAC. Komo 
konsekuensia di esaki, 
Ministerio di VVRP ainda no 
a hasi palabrashon formal 

ku PAC tokante suma di e 
kompensashon pa derechi 
di uso.  Na e momentu akí, 
segun Ministerio di VVRP, 
nan ta den negosiashon ku 
PAC. Te ku awor, e minister 
a akordá solamente un 
nota di maneho tokante 
stashonamentu den sentro 
di siudat. 

2. Apesar ku PAC a 
komprometé su mes riba su 
nota di inskripshon pa paga 
25% di su entradanan na 
kompensashon pa derechi 
di uso, ainda gobièrnu no 
a eksigí e kompensashon 
aki di PAC. Dor di esaki, 
gobièrnu a sufri un pèrdida 
di entrada te ku aña 2016 
di mas di 3 mion florin. 
Dor di e tempu transkurí i e 
echo ku gobièrnu no a hasi 
ningun intento pa kobra 
e kompensashon di PAC, 
gobièrnu ta kore e riesgo ku 
un parti di e debe por bini 
na remarke pa ‘verjaring’ i 
ku despues lo bira difísil pa 
kobr’é.

Konklushon:
A base di e resultadonan 

Kontrolaria ta konkluí ku 

Kontinuashon di pagina 12
Dikon e residentenan

ku nan ta sinti di kurason 
ku nan ta parti di e pais aki. 
No solamente nan ta paga 
sèn na belasting i kontribuí 
den ekonomia dje pais, pero 
den e totalidat dje pais.

“Basta tempu frakshon 
di MFK ta traha riba e 
proposishon di lei aki. Mi ke 
sa e motibu kardinal”. 

Ademas Schotte ta papia 
ku e hendenan por vota den 
otro pais, pero segun sra. Mc 
William ta pa munisipio e 
estranheronan aki por vota 
i no pa Tweede Kamer. 

“Laga nos eduká nos 
hendenan. No ta pa Tweede 
Kamer estranhero ta vota. 
Na Colombia ta mesun 
kos. Mester wak kiko ta e 
kos ku e paisnan aki no a 
skohe pa e estranhero vota 
pa nan senado. Awor nos ta 
bai un aventura i kompará 
ku paisnan grandi, pero no 
mester lubidá ku nos ta un 
pais di 160 mil hende i e por 
trese fragmentashon den 
sistema di vota na Kòrsou. 

Komo ehèmpel  MC 
William a duna na isla 
di  Bonaire  por  mira 
korektamente kon kos ta 
bai robes. Ta drenta den 
órgano di mas importante 
di pais i ta resultá ku no ta 
e órgano ta importante, pero 
nan mes. 

“Ban atendé e diskushon 
aki ku kabes serio i 
informashon ku por basa 
nan mes riba dje komo 
siudadano i por motivá pa 
kiko si i pa kiko no. No bai 
manipulá ku informashon 
den komunidat”, Mc William 
a terminá bisando.

un balorashon positivo 
A- serka e prestigioso 
S t a n d a r d  &  Po o r ’ s .                                                               
E finansiamentu optené, 
ta un muestra di konfiansa 
den Aqualectra i futuro di 
Kòrsou. Tur e esfuerso aki 
ta danki na tur ku ta aportá 
na bienestar i desaroyo di 
nos kompania di utilidat 
inkluso akshonista, hunta 
di komisario, empleadonan, 
sindikatonan, reguladó, 
proveédornan di produkto 
i servisio pero en prinsipal 
e klientenan di Aqualectra. 

E intenshon ta pa e 
dos bankonan areglista 
prinsipal, esta MCB i 
C I B C  F i r s t C a r i b b e a n 
konhuntamente rebendé 
porshonnan di e fiansa ku 
otro institutonan finansiero 
i invershonistanan.

Aqualectra ta sigui traha 
na bienestar di komunidat 
rumbo pa ekselensia!

Kontinuashon di pagina 4
Aqualectra a sera

Kontinuashon di pagina 5
Fiskal ta lamentá ku

Kontinuashon di pagina 5
Direktiva STU ta

pa postulá nan mes pa 
presidente di STU i esaki 
posiblemente ta e motibu 
kon e asuntu ta kanando 
awor aki.  Tin vários 
kos delikado ku ainda e 
presidente mester atendé 
ku su direktiva, pero ainda 
direktiva ta warda pa regla 
e asuntunan en kuestion 
promé ku elekshon tuma 
lugá.  Manera ta konosí, 

Mirando tur esakinan 
fiskal a ripití  na vários 
okashon ayera ku e ta 
lamentá ku e personal di 
Slachtofferhulp a stòp ku e 
ayudo na e víktimanan den 
tipo di kasonan asin’aki, 
mirando ku nan ta bin korte 
ku dokumentunan trahá riba 
nan mes pero e motivashon 
no ta bon hinká den otro pa 
hues aprobá loke nan a pidi.

Hues al final a bisa ku 
e lo deklará e petishon di 
e víktima no atmisibel,  ya 
asina e por bai un hues 
sivil pa tòg e purba hasi e 
petishon pa haña su daño 
perhuisio.

luna pasá algun miembro 
di direktiva a aserká C.G.T.C. 
pa supervisá e elekshon ku 
tur kos tabata indiká ku lo 
bai tin un elekshon dudoso 
i e miembronan di direktiva 

a haña oido i esei lo bira e 
kaso tambe. Awor aki nan 
ta pendiente un fecha pa 
pone e elekshon i ku tur 
probabilidat esaki lo tuma 
lugá otro luna. 

Agenda
SOKUDI>Morgenster 1F (na 
Kolebra Berde banda di BOB 
carwash), telefòn 888-8844.

FUNDASHON FAMIA 
PLANEA
Kortijn 5, tel. 461-1323.

Klínika Cas Chikitu kaminda 
ta pisa yu. Enfermera i 
dòkter djaweps atardi di 1’or 
pa 4’or. Fundashon Lechi di 
Mama tel. 767-2289, 737-
5023, 767-9255 

Stichting Slachtofferhulp 
telefòn 461-7575 òf 465-
7575.

WIJKVERPLEGING BANDA 
ABOU Siberie kavel 10-11, 
Tera Kòrá Plasa. Zùster na 
warda for di 5’or di atardi 
tel. 560-1760. Tur djárason 
konsultorio pa diabétiko di 
9’or pa 11’or di mainta.

KRAAMKLINIEK  RIO 
CANARIO
Schottegatweg Noord 43, 
tel. 869-2510/869-1838.

STICHTING NEUTRALE 
WIJKVERPLEGING, Bokaweg 
Kavel G24-26 tel. 869-7103; 
faks. 869-2771 enfermera 
na warda 568-7525 page 
550-0941.

STICHTING V/H WIT GELE 
KRUIS VOOR THUISZORG
“PRINSES MARGRIET”
Sta. Maria 17, P.O. Box 
4886 Tel. 868-2344/868-
2947/868-2412/868-2574
Fax 868-1000, e-mail
thuiszorg@witgelekruis.
Com 
Zorgcentrale: tel 888-8889
Fax 869-1966 na 
kantooruren en in het 
weekend tel 510-3661
Ouder- en Kinder zorg
C o n s u l t a t i e b u r e a u 
Brievengat tel 737-
3584/737-1316

DIERENASIEL PARERA
Tel. 465-4300 

SELIKOR
Despues di ora di trabou 
telefòn 566-1635/465-6474

TELEFON IMPORTANTE
POLIS I BRANTWER 911 
AMBULANS 912
WARDAKOSTA 913
Hospital 910
Atvènt 737-0611
Taams 736-5466
GGD 432-5800
TDS 461-2666
Taksi 510-8294/520-8294
Telefòn pa mucha i hóben 
918

BOTIKA NA WARDA:
Djaweps 15 nov. 2018.
PUNDA
Botika: Novo
Tel. 736-7304.

OTRABANDA
Botika: Jan Noorduyn
Tel. 869-8100.

WILLEMSTAD.- Ayera mainta Senaida Koeyers a risibí 
su chèk di 1600 florin for di man di kolega Ester 
Bishop. Sra. Senaida Koeyers a yena e number korekto 
ku a sali djamars anochi na wega di number Kòrsou. 
Pabien Senaida!

Entrega di premio na ganadó 
di number ku EXTRA

pa uso di e eskudo; i  
vários negoshi a sera den 
sentro di siudat. Kontrolaria 
no por a determiná si tin un 
relashon entre pagamentu 
pa stashoná den sentro di 
siudat, klèmmentu di wil i e 
seramentu di e negoshinan 
akí.E minister a indiká, den 
su reakshon di 9 novèmber 
2018, ku e proseso pa logra 
un nivel optimal di maneho 
di e lugá- i terenonan 
públiko di stashonamentu 
den sentro di siudat ta 
rekerí esfuerso pisá di parti 
di su ministerio. Te ku 
awor, e kòmbersashonnan 
ku PAC pa formalisashon 

Kontinuashon di pagina 41
PAC solamente por

* Sentro minimarket -Bou Barber
* Wong Hing na Tera Cora
* Jen minimarket na Gato
* Toko Rimon na Jandoret
* Sta Maria minimarket na  
Rooseveltweg
* New Sta Rita minimarket na 
Palu Blanku
* 15 De Agosto minimarket   
na Suffi sant
* Fu-Hao skina Arnhem-  

Luga pa deposita formulario
 straat - Berg Altena
* B.L.V.D. Market Place na   
Marten Luter King Boulevar
*Aguasol na Kwartier
* Bon Bini Supermarket na   
Brievengat
* Feng Fu B.V.  na Bonam  
*Arco Iris na Abrahams
* Hung Lang na Cadushi
straat St. Rosa
*Wah Sang na Hannenberg

di un akuerdo di maneho 
i kobransa di e debe di e 

kompensashon pa derechi 
di uso no a finalisá.

5187        9500       6942

0180        8126       3612

1100

0144
8362
5989

8533
7863
7685

8368
4543

12/11/18

1432

0948
6326

11/11/18 13/11/18

5910

7/11/18

4896
0564
2159

7144
3204
2673

9/11/188/11/18

WIILLEMSTAD.- Ayera 
funshonarionan di Duana 
a kanta bingo despues di 
a logra konfiská un lote di 
mariwana riba un barku di 
fruta na momentu ku esaki 
a kaba di yega Kòrsou.

For di lokual EXTRA por 
a komprondé, outoridatnan 
a risibí e tep promé ku e 
barku a drenta.

Hustamente pa esei for di 
den oranan trempan di dia, 
outoridatnan a bai para na 
Kleine Werf pa asina warda 

Kantidat di kokaina 
konfiská riba barku di fruta 
ku a kaba di yega Kòrsou

e barku drenta.
Na momentu ku e barku 

a drenta, mesora a baha tur 
tripulante, pone nan sinta 
den banda.

Tabata den bodega di 
e boto ku a bin topa ku 
diferente bulto.

Den e bultonan aki ta 
kaminda ku a bin topa ku e 
droga bon skondí.

Investigashon den e kaso 
aki sigur ta kontinuá pa wak 
awor ken ta responsabel pa 
e transportashon aki.

